
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᐱᖓᑦᓯᖅ, ᒪᐃ 29, 2024 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᑦ ᐅᖃᐅᓯᕐᒧᑦ ᑎᒥᖓᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266ᖃᕋᓴᐅᔭᑎᒍᑦ 

ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 



 

 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 29, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, 

ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ 

ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:29 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ)(ᑐᓵᔨᑎᒍᑦ): ᐱᒋᐊᕐᓂᐊᓕᖅᑎᓪᓗᑕ ᒥᔅᑕ ᑕᐃᕕᑎ ᐊᕿᐊᕈᖅ ᑐᒃᓯᐊᓂᒃᑯᑦ 

ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓗᒃᑯᑦ, ᑲᑎᒪᔨᐅᖃᑎᒃᑲᑦ ᑲᑎᒪᑦᑎᐊᕐᓂᐊᕆᕗᒍᑦ. ᖁᐊᓇᑯ ᐃᓕᓴᕐᓇᖅᑐᓂᒃ ᑕᒫᓃᑦᑐᖃᐅᕐᒪᑦ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃ ᐅᖃᐅᓯᖏᑦ. ᓯᕗᓕᖅᑎ ᓄᓇᕗᒻᒧ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 443 - 6(2): ᑭᖕ ᑭᒡᒐᖅᑐᖅᑎᖓ ᒥᐊᓕ ᓴᐃᒪᓐ ᓯᕗᓪᓕᖅᐹᒥᒃ ᓂᐅᕐᕈᓂᖓ 

ᓄᓇᕗᒻᒧᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᕌᓗᒃ ᒥᑭᓪᓕᓇᒻᒪᕆᑦᑐᖅ ᒫᓐᓇᐅᔪᖅ 

ᑕᐃᒫᑎᒋᐊᓗᒃ ᐃᓐᓇᐃᑦ ᑕᕝᕙᓃᑦᑎᓪᓗᒋᑦ ᐃᒃᐱᓐᓂᐊᓇᕐᒪᑦ. ᖁᔭᓐᓇᒦᕌᓗᒃ ᑕᕝᕙᓃᒃᑲᔅᓯ. ᑐᙵᓱᒋᑦᑎ 

ᐃᒡᓗᔅᓯᖕᓄᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᐳᕈ 1-ᖑᑎᓪᓗᒍ ᑐᙵᓱᑦᑎᑦᓯᔪᔪᒍᑦ ᒥᐊᓕ ᓴᐃᒻᒪᓐᒥᒃ. ᓯᕗᓪᓕᖅᐹᒥ 

ᓂᐅᕐᕈᔪᔪᖅ ᓄᓇᕗᒻᒧᑦ ᓯᕗᓪᓕᖅᐹᒥ ᓄᓇᖃᖅᑳᖅᑐᒥᓂᖅ ᓯᕗᓪᓕᖅᐹᖑᓪᓗᓂᓗ ᐃᓄᒃ ᑭᖕ ᑭᒡᒐᖅᑐᖅᑎᖓ 

ᑲᓇᑕᒥ. 

 

ᖁᕕᐊᓇᓗᐊᖑᖓᔪᔪᖅ ᖁᕕᐊᓲᑎᖃᔪᒐᑦᑕ 25-ᓂᒃ ᐊᕐᕌᒍᓂᒃ ᓇᓪᓕᐅᓂᖅᓯᐅᕈᑕᐅᑎᓪᓗᒍ ᓄᓇᕗᑦ. 

 

ᐅᖃᖅᑎᑦᑎᔩ, ᐅᐱᓐᓇᓪᓚᕆᔪᔪᖅ ᑐᙵᓱᑦᑎᑦᑐᒍ ᐅᐱᓐᓇᖅᑐᖅ ᐊᒻᒪᓗ ᐅᐱᓐᓇᖅᑐᖅ ᐅᐃᑦ ᕗᕋᐃᓱ ᑕᕝᕙᓂ 

ᒪᓕᒐᓕᐅᕐᕕᒻᒥ. ᑕᕝᕙᓃᖃᑎᒋᔪᔭᒃᑲ ᑲᒥᓯᓇ ᐄᕙ ᐋᕆᐊᒃ, ᐃᖃᓗᐃᑦ ᒪᓕᒐᓕᐅᖅᑎᖏᑦ ᔪᐊᔾ ᕼᐃᒃᔅ, ᔮᓂᑦ 

ᐳᕈᔅᑐ ᐊᒻᒪᓗ ᐋᑕᒻ ᓚᐃᑦᓯᑐᓐ, ᒪᐃᔭ ᓴᓚᒪᓐ ᐊᕙ, ᐅᓇᓕᑦᓴᔭᖑᐊᑦ, ᐅᓇᓕᑦᓴᔭ ᔮᓐ ᐳᕆᑭᒪ, ᐅᓇᓕᑦᓴᔭᓄᑦ 

ᐊᖏᔪᖅᑳᖅ ᓄᓇᕗᒻᒥ ᐅᑭᐅᖅᑕᖅᑐᒥ ᑲᑐᔾᔨᔪᓄᑦ, ᐊᒻᒪᓗ ᓄᓇᕗᑦ ᒪᓕᒐᓕᐅᕐᕕᔾᔪᐊᒥ ᑭᒡᒐᖅᑐᖅᑎᕗᑦ ᓗᐊᕆ 

ᐃᑦᓚᐅᑦ. 

 

ᓂᐅᕐᕈᓯᒪᑎᓪᓗᒍ, ᑭᖕ ᑭᒡᒐᖅᑐᖅᑎᖓ ᑐᙵᓱᑦᑎᑦᓯᑦᓯᐊᔪᔪᖅ ᓄᓇᕗᒻᒥᐅᓂᒃ ᓲᕐᓗ ᐃᓚᒋᓪᓗᒋᑦ. ᑐᙵᓇᕐᓂᖓ 

ᐃᔾᔪᐊᕈᒥᓇᔪᔪᖅ. 

 

ᐅᓐᓄᖓᓂ ᐃᐳᕈ 1, ᓄᓇᓕᓐᓂ ᖁᕕᐊᓱᐊᖃᑕᐅᔪᔪᒍᑦ ᐊᒥᓱᐊᓗᐃᑦ ᐅᐸᑦᓯᒪᑎᓪᓗᒋᑦ ᐃᖃᓗᒻᒥᐅᑦ - ᓱᕈᓯᓛᓂᑦ 

ᐃᓐᓇᒻᒪᕆᓐᓄᑦ - ᓂᕆᖃᑎᒌᑦᑐᑕ ᐃᓄᓕᖅᑕᓂᒃ, ᓂᔾᔭᐅᓯᔭᖅᑐᖃᖅᑐᓂ ᑖᓂᓯᖅᑐᑕᓗ. 

2 

 

ᐅᖃᓕᒪᓂᕆᔪᖓᔭ ᑕᐃᑲᓂ ᐅᓐᓄᖓᓂ, ᑭᖕ ᑭᒡᒐᖅᑐᖅᑎᖓ ᐅᖃᔪᔪᖅ: “ᐊᖏᕐᕋᖅᑯᖓ.” ᑐᑭᓯᓇᑦᓯᐊᔪᒻᒪᑦ 

ᐃᓱᒪᒋᔪᔭᖓ ᐊᑕᖏᖅᑐᑕᐅᔪᒻᒪᑦ. ᓇᖏᖅᓯᓪᓗᑎᒃ ᐸᑦᑕᑐᖅᑕᐅᔪᔪᖅ ᐅᖃᓕᒪᓚᐅᖅᑎᓪᓗᒍ, ᐅᖃᐅᓯᖃᔪᒻᒪᑦ 

ᐱᕙᓪᓕᐊᓂᐅᓯᒪᔪᓂᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 444 - 6(2): ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᓚᒋᐊᕈᑏᑦ ᑮᓇᐅᔾᔭᒃᓵᓄᓪᓗ 

ᐊᑭᑦᑐᕆᐊᕈᑏᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᑲᒪᔨᐅᔪᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᑎᒎᓕᖅᑐᖅ) ᐅᖃᖅᑏ, ᐅᓐᓄᓴᒃᑯᑦ ᓄᓇᕗᒻᒥᐅᑦ ᐊᒻᒪᓗ ᖁᕕᐊᓇᖅᖢᓂ 

ᐅᓪᓗᒥ ᑕᕝᕙᓃᒃᑲᑦᑕ.  

 

ᐅᖃᖅᑎᑦᑎᔩ, ᐊᓕᐊᓇᐃᒍᓱᒃᐳᖓ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ, ᐊᐃᕆᓕ 1, 2024-ᒥ ᐱᒋᐊᖅᖢᓂ, 

ᐊᑭᓕᖅᓱᖅᑕᐅᔾᔪᑎᑦ ᐃᓕᓐᓂᐊᕆᐅᖅᓴᔪᓄᑦ ᐊᒻᒪ ᐸᐃᕆᕕᖕᓄᑦ ᑮᓇᐅᔾᔭᒃᓵᖏᑦ ᐊᑭᑦᑐᕆᐊᓚᐅᕐᒪᑕ 3.9%-ᒥ 

ᐃᓚᒋᐊᕈᑎᖃᒃᑲᓐᓂᖅᖢᑎᒡᓗ ᐅᑭᐅᖅᑕᖅᑐᒥ ᐃᓚᒋᐊᕈᑎᓂᒃ. ᐃᓚᖏᓐᓄᑦ ᐃᓕᓐᓂᐊᓕᙱᑦᑐᓄᑦ ᐃᓕᓴᐃᔩᑦ, 

ᓯᕗᓪᓕᖅᐹᑦᑎᐊᕐᒥ ᐅᑭᐅᖅᑕᖅᑐᒦᒍᑎᑖᕐᓂᐊᖅᑐᑦ. 

 

ᒐᕙᒪᑐᖃᒃᑯᓐᓂ ᑮᓇᐅᔭᖃᖅᑎᑕᐅᓂᒃᑯᑦ ᐊᒻᒪ ᐱᓕᕆᖃᑎᖃᕐᓂᒃᑯᑦ ᓄᓇᕗᑦ ᑐᙵᕕᒃᑯᓐᓂ ᐊᒻᒪ ᐊᕕᒃᑐᖅᓯᒪᔪᓂ 

ᐃᓄᐃᑦ ᑲᑐᔾᔨᖃᑎᒌᓂᒃ, ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓯᓚᐅᖅᐳᑦ ᓄᑖᒥᒃ ᑮᓇᐅᔾᔭᒃᓵᓄᑦ ᖃᐅᔨᓴᕈᑎᒥᒃ 

ᖃᐅᔨᒪᔭᐅᖁᓪᓗᒍ ᓈᒻᒪᒃᑐᒥᒃ ᐊᑭᓕᖅᑕᐅᕙᒡᓗᑎᒃ ᐃᓕᓐᓂᐊᕆᐅᖅᓴᓕᓵᖅᑐᑦ ᐃᖅᑲᓇᐃᔭᖅᑎᑦ, ᓴᖅᑭᑦᑎᓗᑎᒃ 

ᐊᔭᐅᕆᒋᐊᕈᑎᓂᒃ ᐃᓕᓐᓂᐊᕆᐅᖅᓴᓕᓵᖅᑐᑦ ᐃᓕᑕᕆᔭᐅᔾᔪᑎᑖᖁᓪᓗᒋᑦ ᐊᒻᒪ ᐃᑲᔪᖅᑐᐃᓗᑎᒃ 

ᐃᖅᑲᓇᐃᔮᖃᐃᓐᓇᕐᓂᕐᒥᒃ. 

 

ᐅᖃᖅᑏ, ᐅᑭᐅᖅᑕᖅᑐᒥ ᐃᑲᔫᓯᐊᖑᕙᑦᑐᑦ ᓴᖅᑮᓯᒪᕗᒍᑦ ᒪᓕᑦᑐᓂᒃ ᓄᓇᕗᒻᒥ ᒐᕙᒪᒃᑯᑦ ᐊᑭᖏᓐᓂᑦ 

ᓄᓇᓕᒻᒥᐅᑎᒍᑦ. ᑕᒪᓐᓇ ᓅᓐᓂᐅᔪᖅ ᐃᑲᔪᖅᑐᐃᕗᖅ ᐊᑭᖏᓐᓄᑦ ᐃᓅᓂᕐᒧᑦ ᐊᔾᔨᒌᙱᓐᓂᐅᔪᓄᑦ ᓄᓇᓕᖕᓂ 

ᐊᒻᒪᓗ ᐃᒪᐃᑦᑎᐊᖁᔨᓂᕐᒧᑦ ᐊᔾᔨᒌᒃᑐᒥᒃ ᐊᒻᒪᓗ ᓇᓕᒧᒃᓲᑎᔪᒥᒃ ᐊᑭᓕᖅᑕᐅᓂᕐᒧᑦ ᐱᓕᕆᔾᔪᓯᐅᔪᒥᒃ 

ᐱᔪᓐᓇᐅᑎᓕᖕᓄᑦ ᐸᐃᕆᕝᕕᖕᓄᑦ ᐃᖅᑲᓇᐃᔭᖅᑎᓄᑦ ᓄᓇᕗᓕᒫᒥ. 

 

ᐊᑭᑦᑐᕆᐊᕐᓂᖓ ᑮᓇᐅᔾᔭᒃᓴᖅᑕᐅᕙᒃᑐᑦ ᐊᒻᒪ ᖃᐅᔨᑎᑦᑎᓂᖅ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᑎᒥᒃ, 

ᐃᓚᖃᖅᖢᓂ ᓄᑖᒥᒃ ᓄᓇᓖᑦ ᐊᐅᓚᔪᓐᓇᐅᑎᖏᓐᓄᑦ ᑮᓇᐅᔭᓂᒃ ᐱᓕᕆᐊᖑᔪᓂᒃ ᐱᓕᕆᖃᑎᖃᖅᖢᑎᒃ 

ᐃᖅᑲᓇᐃᔭᖅᑎᑦᑎᔨᓂᒃ ᐊᒻᒪ ᐃᓄᓕᕆᓂᕐᒥᒃ ᑲᓇᑕᒥ, ᑐᕌᒐᖃᖅᐳᑦ ᐃᑲᔫᑕᐅᓇᓱᒃᖢᑎᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᓪᓗ ᐱᔭᕆᐊᖃᓪᓚᕆᒃᑐᓂᒃ ᐃᖅᑲᓇᐃᔭᖅᑎᓂᒃ 

ᐊᐅᓚᑦᑎᓂᐊᖅᑐᓂᒃ ᐱᔪᓐᓇᐅᑎᓕᖕᓂᒃ ᐸᐃᕆᕕᖕᓂ. 

 

ᐅᖃᖅᑎᑦᑎᔩ, ᑖᒃᑯᐊ ᐱᓕᕆᐊᒃᓴᑦ ᑕᑯᒃᓴᐅᑎᑦᑎᕗᑦ ᐊᖏᕈᑎᒋᓯᒪᔭᑦᑎᓐᓂᒃ ᑐᕌᒐᕆᔭᑦᑎᓐᓄᑦ 

ᓇᓗᓇᐃᖅᑕᐅᓯᒪᔪᑦ ᑲᑐᔾᔨᓗᑕ ᐱᓕᕆᐊᒃᓴᑦᑎᓐᓂ ᐃᑲᔪᖅᓱᐃᔪᑦ ᓄᑕᖅᑲᓂᒃ ᐊᒻᒪ ᐃᓚᒌᓂᒃ ᓄᓇᕘᓕᒫᒥ 

ᐱᓕᕆᑦᑎᐊᖏᓐᓇᕐᓂᒃᑯᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᒃᑯᑦ ᐱᐅᔪᒃᑯᑦ, ᐊᑭᑐᓗᐊᙱᓪᓗᑎᒃ ᐊᒻᒪ 

ᐃᓚᓕᐅᔾᔨᑦᑎᐊᕐᓗᑎᒃ ᐃᓕᓐᓂᐊᕆᐅᖅᓴᓕᓵᖅᑐᓂᒃ ᐊᒻᒪ ᐸᐃᕆᕕᖕᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᑦᑎᐊᕆᔅᓯ ᑕᕝᕗᖓ ᐳᓛᕆᐊᖅᓯᒪᔪᑦ ᐊᒻᒪ 

ᓄᓇᕘᒥᐅᑦ ᐅᓪᓗᒃᑰᖅᑲᒃᑲ.  

 

ᐅᖃᖅᑎᑦᑎᔩ, ᑕᒫᓂ ᐱᓇᓱᐊᕈᓯᐅᓚᐅᖅᑐᒥ ᑲᑎᒪᖃᑎᖃᓚᐅᕋᒪ ᓄᓇᕘᒥ ᐱᒡᒐᖅᑐᓕᕆᔨᒃᑯᑦ ᒪᑭᓐᓇᓱᐊᖅᑏᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᑐᓴᒃᑲᓐᓂᕆᐊᕐᕕᒋᓪᓗᒋᑦ ᖃᓄᐃᑉᐸᓪᓕᐊᓂᖏᓐᓂᒃ ᐱᓕᕆᖃᑎᒌᓐᓂᕆᖃᑦᑕᖅᑕᕗᑦ 

ᐃᓄᓕᕆᔨᒃᑯᑎᒍᑦ ᐊᒻᒪᓗ ᐃᑲᔫᑎᓂᒃ ᐅᖃᐅᓯᖃᒃᑲᓂᖅᑐᑕ ᑎᒥᒃᑯᑦ ᐊᔪᕈᑎᓕᓐᓂᒃ ᓄᓇᕘᒥᐅᓂᒃ. 

ᑲᑐᔾᔨᖃᑎᒌᒃᑯᑦ ᐱᓕᕆᐊᕆᔭᖏᑦ ᐊᔅᓱᐊᓗᒃ ᐅᐱᓐᓇᖅᑯᑦ ᖃᓄᖅᑑᕋᓱᐊᕐᓂᕆᖃᑦᑕᖅᑕᖏᑦ ᖃᐅᔨᓴᕐᓂᒃᑯᑦ ᐊᒻᒪᓗ 

ᐊᑐᐃᓐᓇᒪᑎᑦᑎᓂᒃᑯᑦ ᖃᓄᐃᓕᐅᓂᕆᔭᖏᑦ ᓄᓇᕘᒧᑦ.  

 

ᐅᖃᖅᑎᑦᑎᔩ, ᐅᖃᖃᑎᒌᓚᐅᕆᕗᒍᑦ ᐊᑲᐅᙱᓕᐅᕈᑎᐅᖃᑦᑕᖅᑐᓂᒃ ᐊᐳᕈᑕᐅᖃᑦᑕᖅᑐᓂᒃ ᐊᔪᕈᑎᓕᓐᓄᑦ 

ᓄᓇᕘᒥᐅᓄᑦ. ᖃᓄᐃᑦᑐᑐᐃᓐᓇᕐᓂᒃ ᐊᑐᐃᓐᓇᐅᒪᙱᓗᐊᕐᓂᖏᓐᓂᒃ ᓴᓇᓂᒃᑯᑦ ᐃᓗᕐᔪᐊᒃᑯᓪᓘᓐᓃᑦ ᐊᒻᒪᓗ 

ᖃᐅᑕᒫᖅᓯᐅᑏᑦ ᐱᒡᒐᖅᑐᓄᑦ ᐊᑐᖅᑕᐅᕙᒃᑐᑦ. ᐊᓪᓛᑦ ᐃᓪᓗᖃᕐᓂᐅᑉ ᐃᓗᐊᓂ ᐅᕝᕙᓗ ᓇᒧᙵᕋᓱᐊᕐᓂᖅ 

ᖃᖓᑕᓲᒃᑯᕕᒻᒧᓘᓐᓃᑦ ᐅᕝᕙᓗ ᐋᓂᐊᕕᒻᒧᑦ ᑕᑯᔭᐅᔭᖅᑐᕐᓂᖅ ᐱᔭᕆᐊᑐᔫᖃᑦᑕᖅᐳᑦ ᐊᔪᕈᑎᓕᓐᓄᑦ. ᑖᒃᑯᐊ 

ᐃᓕᓴᕆᒃᑲᓐᓂᕆᐊᖃᖅᑕᕗᑦ ᐱᔭᕆᐊᑐᔪᒥᒃ ᐊᑐᖃᑦᑕᕐᖓᑕ ᐊᒻᒪᓗ ᖃᓄᖅᑑᕈᑎᒋᒐᓱᐊᕐᓂᕗᑦ ᑖᒃᑯᓄᖓ ᐃᓪᓗᓄᑦ 

ᓴᓇᔭᐅᓯᒪᔪᓄᑦ ᐋᖅᑭᒋᐊᒃᑲᓐᓂᕆᐊᖃᕐᓂᕐᒥᑦ ᓄᓇᕘᒥᐅᓄᑦ.  

 

(ᑐᓵᔨᑎᒎᓕᖅᑐᖅ) ᐱᒋᐊᖅᑎᒃᑲᓐᓂᓚᐅᖅᐸᒃᑲ ᐱᓕᕆᕝᕕᑦᑕ ᑲᔪᓰᓐᓇᕐᓂᖓ ᓄᑖᙳᕆᐊᖅᓯᒪᔪᕐᓗ 

ᐊᖏᕈᑎᒋᓯᒪᔭᖓ ᐊᔾᔨᒌᓂᒃ ᐊᑐᕈᓐᓇᖁᓪᓗᒋᑦ ᐱᕕᒃᓴᐃᑦ ᐱᔨᑦᑎᕋᐅᑎᓪᓗ ᑎᒥᒥᒍᑦ ᐊᔪᕈᑎᓕᖕᓄᑦ 

ᓄᓇᕗᒻᒥᐅᓄᑦ. ᐊᖏᖅᓯᒪᕗᒍᑦ ᐋᖅᑭᒃᓱᐃᔪᒪᓪᓗᑕ ᐱᓕᕆᖃᑎᒌᖕᓂᖅᓴᐅᓕᕐᓗᑕ ᑲᑐᔾᔨᖃᑎᒌᓂᒃ 

ᖃᐅᔨᓇᓱᒡᓗᑕᓗ ᓄᑖᓂᒃ ᐱᓕᕆᖃᑎᒌᒍᑎᒃᓴᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ. 

 

ᐅᖃᖅᑏ, ᐃᓄᓕᕆᔨᒃᑯᑦ ᑲᔪᓯᓂᐊᕐᒥᔪᑦ ᑮᓇᐅᔭᖃᖅᑎᑦᑎᓗᑎᒃ ᐱᓕᕆᐊᒃᓴᓂᒃ ᑎᒥᒥᒍᑦ ᐊᔪᕈᑎᓕᖕᓄᑦ 

ᓄᓇᕗᒻᒥᐅᓄᑦ. ᑕᕝᕘᓇ ᐱᖃᑕᐅᒋᑦᓯᒃᑯᑦ, ᐱᓕᕆᕝᕕᒃ ᐃᑲᔪᖅᑐᐃᔪᖅ ᓄᓇᕗᒻᒥᐅᓂᑦ ᑎᒥᒥᒍᑦ ᐊᔪᕈᑎᓕᓐᓂᑦ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ. ᐱᓕᕆᕝᕕᒋᔭᕗᑦ ᐱᓕᕆᐊᖃᖅᐳᖅ ᐱᐅᓯᒋᐊᖅᑎᑦᑎᔪᒪᓪᓗᓂ ᐃᖅᑲᓇᐃᔭᕐᓂᕐᒧᑦ 

ᖃᓄᐃᓕᖓᓕᕐᓂᕆᔭᐅᔪᓂᒃ, ᐃᓐᓄᒃᓗᒋᓪᓗ ᐃᖅᑲᓇᐃᔭᖅᑎᐅᓂᕐᒧᑦ ᐱᑕᖃᙱᓐᓂᕆᔭᖏᑦ ᑎᓕᐅᕆᓂᒃᑯᑦ 

ᐃᓚᐅᑎᑦᑎᓂᒃᑯᑦ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ, ᐱᑎᑦᑎᕙᒡᓗᑎᒃ ᐃᖅᑲᓇᐃᔭᖅᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒥᒃ 

ᐊᔪᕈᓐᓃᖅᓴᖅᑎᑦᑎᓂᕐᒥᒡᓗ, ᐃᖅᑲᓇᐃᔮᓄᑦ ᐃᓂᑖᖅᑎᑦᑎᓂᕐᒧᑦ ᐃᑲᔪᖅᑐᐃᓂᕐᒥᒃ, 

ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦ ᐱᓕᕆᐊᖑᕙᒃᑐᓂᒃ, ᐊᑐᕈᓐᓇᕐᓂᕐᒧᓪᓗ ᐃᓂᒋᔭᐅᓇᔭᖅᑐᓂᒃ 

ᐃᑲᔪᕈᒪᓪᓗᒋᑦ ᑲᑐᔾᔨᖃᑎᒌᖑᔪᑦ ᐊᔾᔨᒌᒃᑎᑦᑎᓂᕐᒥᒃ, ᐊᑐᕈᓐᓇᕐᓂᕐᒥᒃ, ᐃᓚᓕᐅᔾᔨᓂᕐᒥᒃ ᖁᕕᐊᓱᒍᑎᖃᕐᓂᕐᒥᒡᓗ 

ᐊᔾᔨᒌᙱᕈᓘᔭᖅᑐᓂᒃ ᓄᓇᕗᒻᒥ. 

 

ᑕᐅᑐᖅᑰᖅᑕᕗᑦ ᓄᓇᕗᒻᒥᐅᓕᒫᑦ ᐊᔾᔨᒌᒥᒃ ᐊᑐᕈᓐᓇᖁᓪᓗᒋᑦ ᐱᕕᒃᓴᐅᔪᓐᓇᖅᑐᓂᒃ ᓄᓇᓕᓕᒫᑦᑎᓐᓂ. 

(ᑐᓵᔨᑎᒎᖁᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ ᐊᒻᒪ ᐳᓛᕆᐊᒃᓯᒪᔪᑦ. 

ᐅᖃᖅᑎᑦᑎᔩ, ᒪ’ᓈᕈᐊᒃᐸᒋᑦ ᐅᖃᐅᓯᖃᖅᑑᑉᓗᐊᕋᒪ ᐅᓪᓗᒥ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᐱᓕᕆᐊᕇᓐᓇᐅᔭᖅᑕᖏᓐᓂᒃ. ᐱᓕᕇᓐᓇᐅᔭᕐᒪᑕ ᑯᐊᐳᕇᔅᓴᒃᑯᑦ ᓄᓇᕗᒻᒥ ᐅᒃᑳᕆᔭᐅᔪᑦ 

ᐅᓗᕆᐊᕐᓇᕐᓂᖃᖁᓇᒋᑦ. ᑕᐃᒪᐅᖏᓐᓇᖁᑉᓗᒋᑦ ᐊᒻᒪ ᐊᑭᑐᓗᐊᖁᓇᒋᑦ. ᑕᕝᕘᓇ ᐱᓕᕆᐊᖑᑦᑕᖅᑐᑦ ᑕᒪᒃᑯᐊ 

ᐸᕐᓇᐃᖅᓯᒪᑦᓯᐊᕐᓂᒃᑯᑦ ᐊᒻᒪᓗ ᐊᑭᑭᓐᓂᓴᒃᑯᑦ ᐱᓕᕆᓂᓗᒃᑖᕐᓂᒃᑯᑦ ᑕᒪᒃᑯᐊ ᐊᑭᑐᔫᑎᑦ ᐱᔾᔪᑎᒋᑉᓗᒋᑦ.  

 

ᕿᒥᕐᕈᓂᖃᓚᐅᖄᖅᖢᑕ ᐅᑯᐊ ᑲᑐᔾᔨᖃᑎᒌᑦ ᑲᑎᒪᔨᐊᓛᖑᔪᑦ ᐅᒃᑳᑦ ᐊᑭᒃᓴᖏᑦᑕ ᒥᒃᓵᓄᑦ ᖃᓪᓗᓈᑎᑐᑦ Utility 

Rates Review Council, ᕿᒥᕐᕈᓂᖄᓂᒃᓯᒪᓕᖅᑎᓪᓗᒋᑦ ᖁᕕᐊᓱᒃᑐᖓ ᐅᑉᓗᒥ ᑐᓴᖅᑎᑦᑎᔫᓪᓗᐊᕋᒪ ᑕᓪᓕᒪᓂᒃ 

ᐱᓕᕆᐊᖑᔪᒃᓴᐅᑕᐅᔪᓂᒃ ᐊᖏᒐᐅᓚᐅᕋᑉᑕ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑕᐃᒪ ᑕᒪᒃᑯᓂᖓ ᐃᑯᒪᓂᒃ ᓄᑖᓂᒃ 

ᐱᓕᕆᓂᖃᕆᐊᕐᓂᐊᓕᕐᒪᑕ ᐅᑯᓂᖓ ᓄᓇᓕᖕᓂ ᑕᓪᓕᒪᐅᔪᑦ ᑰᒑᕐᔪᒃ, ᓴᓪᓕᖅ, ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ ᐊᒻᒪ 

ᒥᑦᑎᒪᑕᓕᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᓄᑖᑦ ᐊᐅᓚᐅᑎᖃᕐᕖᑦ ᐊᒻᒪ ᓄᑖᙳᕆᐊᖅᑕᐅᔪᑦ ᐱᖁᑎᑦ ᐊᑐᐃᓐᓇᐅᑎᑦᑎᓲᖑᖕᒪᑕ 

ᐱᐅᓯᕚᓪᓕᖅᖢᑎᒃ ᑕᑎᒋᔭᒃᓴᐅᓂᖏᑦ ᐱᒻᒪᕆᐅᔪᓄᑦ ᐆᒻᒪᖅᑯᑎᓄᑦ ᐊᑭᓕᖅᓱᐃᕙᒃᑐᓄᑦ. ᓄᑖᖑᓂᖅᓴᑦ 

ᐆᒻᒪᖅᑯᑎᑐᕈᓯᕐᓄᑦ ᐱᓕᕆᔾᔪᑎᑦ ᐱᔨᑦᑎᕋᖅᑎᒋᔭᐅᕙᒃᖢᑎᒃ ᐊᑯᓂᐅᔪᒃᑯᑦ ᐆᒻᒪᖅᑯᑎᑐᕈᓯᕐᓄᑦ ᓄᓇᑦᑎᓐᓂ 

ᐃᓄᒋᐊᒃᓯᕙᓪᓕᐊᖏᓐᓇᖅᑎᓪᓗᑕ, ᑐᕌᒐᖃᓲᖑᖕᒥᖕᒪᑕ ᒥᒃᖠᒋᐊᕈᑕᐅᓪᓗᑎᒃ ᓄᓇᕘᒥ ᐊᕙᑎᓕᕆᓂᕐᒧᑦ 

ᐊᒃᑐᐃᔾᔪᑕᐅᔪᓂᒃ ᓅᑉᐸᒡᓗᒋᑦ ᐃᒐᓯᐅᑎᑐᕐᓂᕆᔭᖏᑦ ᐅᖅᓱᐊᓗᖕᒧᑦ ᐊᐅᓚᑕᐅᔪᓐᓇᖅᑐᑦ. ᓄᑖᑦ ᐊᐅᓚᐅᑎᑦ 

ᐊᑐᓲᑦ ᐅᓪᓗᒥᓕᓴᕐᓂᑦ ᐆᒻᒪᖅᑯᑎᓄᑦ ᐱᓕᕆᔾᔪᑎᓂᑦ ᐃᓚᓕᐅᔾᔨᔪᓂᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓂᑦ 

ᐊᔪᕐᓇᙱᓐᓂᕐᓴᐅᓕᕐᓗᓂ ᓯᕗᓂᑦᑎᓐᓂᑦ. ᐅᑯᐊ ᐱᓕᕆᔾᔪᓰᑦ ᓄᓇᕗᒥᐅᓄᑦ ᖃᒡᓕᕚᓪᓕᕈᑕᐅᔪᓐᓇᖅᐳᑦ 

ᓴᓗᒪᓂᖅᓴᐅᓕᕐᓗᓂ ᐆᒻᒪᖅᑯᑎᑐᕈᓯᖅ ᓯᕗᓂᒃᓴᑦᑎᓐᓂ. 

 

(ᑐᓵᔨᑎᒎᕈᓐᓃᖅᑐᖅ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᖏᖅᓯᒪᑦᑎᐊᖅᑐᖅ ᑕᒪᒃᑯᐊ 

ᐱᓕᕆᐊᖑᓂᐊᕐᓂᖏᑦᑕ ᒥᒃᓵᓄᑦ ᐱᙳᖅᑎᑕᐅᕙᓪᓕᐊᓂᐊᕐᓂᖏᑦᑕ ᒥᒃᓵᓄᑦ ᐊᒻᒪ ᕿᓃᓐᓇᐅᔭᖅᐳᒍᑦ ᓱᓕ 

ᒐᕙᒪᑐᖃᒃᑯᓃᖔᕋᔭᖅᑐᓂ ᑮᓇᐅᔭᓂᑦ ᐊᓯᖏᓐᓂᓘᓐᓃᑦ ᑮᓇᐅᔭᓂᑦ ᐱᓕᕆᐊᖑᔾᔪᑕᐅᔫᓪᓗᐊᕋᔭᖅᑐᓂᒃ ᐅᑯᐊ 

ᐅᒃᑳᓕᐅᕐᕖᑦ ᓄᓇᓕᖕᓂ ᓄᑖᖑᖅᑎᖅᑕᐅᕙᓪᓕᐊᖁᓪᓗᒋᑦ ᓄᑖᓪᓚᕆᒻᒥᓘᓐᓃᑦ ᓴᓇᕝᕕᐅᖁᓗᒋᑦ. ᑕᒪᓐᓇ 

ᐱᓕᕆᐊᖑᐃᓐᓇᐅᔭᕐᓂᖓ ᑮᓇᐅᔭᖅᑐᖏᓐᓂᖅᓴᐅᖁᑉᓗᑕ ᓴᖅᑭᑎᑕᐅᓯᒪᔪᖅ ᑕᒪᒃᑯᐊ ᐅᒃᑳᓕᐅᕈᑎᒋᔭᕗᓪᓗ 

ᐳᔪᕿᑖᖏᓂᖅᓴᐅᓕᕐᓗᑎᑦ ᓴᓗᒪᓂᖅᓴᕐᒥ ᓯᕗᓂᔅᓴᖃᕐᓂᐊᕋᑉᑕ ᐅᒃᑳᓕᕆᓂᐅᑉ ᒥᒃᓵᓄᑦ ᓄᓇᕗᒻᒥ. ᒪ’ᓇ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ 

ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᒃᑯᑦ. ᖁᕕᐊᓇᖅ ᐃᓐᓇᐃᑦ ᑕᒡᕙᓃᑦᑐᑦ 

ᐃᓕᑕᕐᓇᖅᑐᐃᓐᓇᐅᕗᓯ ᑐᙵᓱᒋᑦᓯᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐅᓪᓗᒥ ᓇᖏᖅᓯᔪᓐᓇᕋᒪ ᒪᓕᒐᓕᐅᕐᕕᖕᒥ ᑐᓴᖅᑎᑦᑎᔪᒪᓪᓗᖓ 

ᐱᒻᒪᕆᐅᔪᒥᒃ ᐱᓕᕆᖃᑎᖃᕐᓂᕐᒥᒃ ᓴᓂᓪᓕᑦᑎᓐᓂ ᐊᒻᒪ ᐱᖃᓐᓇᕆᔭᑦᑎᓐᓂ ᓂᓯᑲᕙᔭᓯᒃᒥ [Nisi-cha-wa-ya-

sihk] ᐊᓪᓚᐃᑦ ᐃᓄᖁᑎᖏᓐᓂᒃ ᓂᐅᓪᓴᓐ ᕼᐊᐅᔅ, ᒫᓂᑑᐸᒥᐅᓂᒃ. 

 

ᐱᒋᐊᕐᓂᖃᓚᐅᖅᑐᑦ ᑎᓪᓕᕐᓇᙱᑦᑐᒃᑯᑦ ᐊᐳᖃᑦᑕᐅᑎᓂᐅᓚᐅᖅᓯᒪᔪᖅ ᐱᕈᖅᓯᒪᓕᕐᒪᑦ ᐱᖃᑎᒌᑦᑎᐊᕐᓂᕐᒥᒃ 

ᐊᒃᑐᐊᓂᖃᖅᑑᓪᓗᓂ ᐊᖏᕈᑎᒥᑦ ᐊᑎᓕᐅᖅᑕᐅᔪᒥᒃ ᐅᓪᓛᖑᔪᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᖃᑎᖃᖅᑐᑦ ᐲᕙᐸᓐ ᐃᒡᓗᓕᐅᖅᑎᒃᑯᓐᓂ 

ᓂᐅᓪᓴᓐ ᕼᐊᐅᔅ, ᒫᓂᑑᐸᒥ ᓴᓇᓗᑎᒃ ᐊᕐᕕᓂᓕᖕᓂᒃ (6) ᓄᑖᓂᒃ ᐃᓕᓐᓂᐊᖅᑎᓄᑦ ᐃᓚᒌᓄᑦ ᐊᖏᕐᕋᓂᒃ 

ᑲᖏᖅᖠᓂᕐᒥ ᐱᒋᐊᕐᓂᐊᖅᖢᑎᒃ ᐊᐅᔭᖅ. 

 

ᐲᕙᐸᓐ ᑐᓂᓯᓂᐊᖅᑐᑦ $3 ᒥᓕᐊᓐᓗᐊᓂᒃ ᓱᓇᒃᑯᑖᓄᑦ ᐊᒻᒪᓗ ᐃᑲᔪᖅᑐᐃᔾᔪᑎᓄᑦ ᐊᖏᕈᑎᒧᑦ 

ᓴᓇᕙᓪᓕᐊᓂᕐᒧᓪᓗ. ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᑏᑦ ᐃᓕᓴᐃᓃᓪᓗ ᓴᓇᔪᓕᕆᓂᕐᒥᒃ 

ᐃᓕᓐᓂᐊᕐᕕᖕᒥ ᐱᑎᑦᑎᓂᐊᖅᐳᑦ ᐅᓄᕐᓂᖅᓴᓂᒃ ᐃᖅᑲᓇᐃᔭᖅᑐᓂᒃ ᐱᔭᕇᖅᓯᓂᐊᕐᓗᑎᒃ 

ᐱᔭᐅᔭᕆᐊᖃᒻᒪᕆᒃᑐᓂᒃ ᐃᒡᓗᕐᔪᐊᓂᒃ, ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᑎᑦᑎᓪᓗᑎᒃ ᓄᓇᒥᒃ, 

ᑕᐅᑦᑐᒃᓴᖓᓂᒃ, ᐃᓂᒥᒃ ᐱᓕᕆᓂᕐᒥᒃ, ᐱᓕᕆᐊᒃᓴᓂᒡᓗ ᑲᒪᒋᔭᖃᕐᓂᕐᒥᒃ. ᑖᒃᑯᐊ ᐱᖓᓱᑦ ᑎᒥᐅᔪᑦ 

ᐃᑲᔪᕐᓂᐊᖅᑐᑦ ᐊᑐᒐᒃᓴᑦᑎᓐᓂᑦ ᐊᑭᑐᓗᐊᙱᑦᑐᓂᑦ ᐃᓕᓐᓂᐊᕐᑎᓄᑦ ᐃᒡᓗᒃᓴᓂᑦ ᐃᓚᒌᓄᑦ ᓯᕗᒧᐊᒍᒪᔪᓄᑦ 

ᐃᓕᓐᓂᐊᕐᓂᖏᓐᓂᑦ ᑲᖏᖅᖠᓂᐅᑉ ᓯᓚᑦᑐᖅᓴᕐᕕᐊᓂᑦ. 

 

ᑕᒫᓂ ᐊᕐᕌᒍᒥ, ᖁᕕᐊᓱᓚᐅᖅᐳᖓ ᐊᐅᓪᓚᖃᑎᖃᕈᓐᓇᓚᐅᕋᒪ ᐊᖓᔪᖅᑲᐅᑎᐅᔪᓂᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓂᑦ ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᒻᒥᒃ ᓂᐅᓪᓴᓐ ᕼᐊᐅᔅ, ᒪᓂᑐᑉᐸᒧᑦ 

ᑲᑎᒪᖃᑎᖃᕆᐊᖅᑐᖅᖢᑕ ᐊᖓᔪᖅᑳᖓᓂᒃ ᐋᓐᔨᓚ ᓕᕙᓱ ᐊᒻᒪᓗ ᐊᓯᖏᓐᓂᒃ ᓄᓇᓕᓐᓂ ᓯᕗᓕᖅᑎᐅᔪᓂᒃ. 

 

ᐳᓚᕋᖅᑎᓪᓗᑕ, ᖃᐅᔨᑎᑕᐅᓚᐅᖅᑐᒍᑦ ᑭᒡᒐᖅᑐᐃᔨᓄᑦ ᐊᑖᔅᑯᕕᓐᑯᑦ ᐱᓕᒻᒪᒃᓴᕐᕕᖓᓂ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ 

ᑐᑦᑕᕐᕕᖓᓂ ᖁᕝᕙᓯᒐᓱᐊᕐᒧᑦ, ᐊᒻᒪᓗᑦᑕᐅᖅ ᐲᕙᐅᓐ ᐃᒡᓗᓕᐅᖅᑎᑦ, ᐃᓄᖕᓄᑦ ᓇᖕᒥᓂᕆᔭᐅᔪᖅ 

ᐱᒋᐊᖅᑎᑕᐅᓪᓗᓂ ᓄᓇᖃᖅᑳᖅᓯᒪᔪᓄᑦ. 

 

ᐅᖃᖅᑏ, ᑕᒫᓂ ᐱᓇᓱᐊᕈᓯᕐᒥ, ᐅᕙᒍᑦ ᑐᙵᓱᒃᑎᑦᑎᔭᕆᐊᖃᕐᓂᖅ ᐊᑐᕐᓂᐊᕋᑦᑎᒍᑦ. ᐅᓪᓗᐃᑦ ᖃᔅᓯᐊᕐᔪᐃᑦ 

ᐊᒡᒋᖅᑐᓂ, ᐱᓕᕆᔩᑦ ᓂᐅᓪᓴᓐ ᕼᐊᐅᔅᒥᖔᖅᑐᑦ ᑎᑭᓯᒪᖕᒪᑕ ᐃᖃᓗᖕᓄᑦ ᑐᓴᖅᑎᑦᑎᔭᖅᑐᖅᖢᑎᒃ 

ᐱᓕᕆᔾᔪᓯᑦᑎᐊᕙᐅᓛᓂᒃ ᐊᒻᒪ ᐃᓕᓯᒪᓕᖅᑕᖏᓐᓂᒃ ᐅᑭᐅᑦ ᖁᓕᑦ ᐊᓂᒍᖅᑐᓂᒃ. ᐅᖃᐅᑎᔪᓐᓇᕆᒃᑭᑦ ᓇᒻᒥᓂᖅ 

ᐊᑐᖅᓯᒪᔭᒃᑯᑦ ᑲᒪᓇᖅᑐᒻᒪᕆᒻᒥᑦ ᐱᓕᕆᐊᖃᕐᒪᑕ ᓄᓇᓕᖓᓂ. 

 

ᐅᓐᓅᓚᐅᖅᑐᖅ, ᑲᑎᒪᖃᑎᖃᓚᐅᖅᑐᒍᑦ ᒥᓂᔅᑕᓂᒃ ᐃᖅᑲᓇᐃᔭᖅᑎᓪᓗᐊᑕᖏᓐᓂᒡᓗ ᐃᓄᓕᕆᔨᒃᑯᓐᓂ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂ, ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᓕᑦᑎᓪᓗᑕ ᓄᑖᓂᒃ ᐊᑐᖅᑕᐅᔪᓐᓇᖅᑐᓂᒃ 

ᐋᖅᑭᒃᑕᐅᔪᓂᒃ ᐱᖃᓐᓇᕆᔭᑦᑎᓐᓄᑦ ᓂᐅᓪᓴᓐ ᕼᐊᐅᔅᒥ ᐊᒻᒪ ᑲᔪᓯᑦᑎᐊᕐᓂᖏᑦ ᐊᑖᔅᑲᕗᐃᓐ ᐊᒻᒪ ᐲᕙᐸᓐᑯᑦ 

ᐋᖅᑭᒃᓯᓯᒪᑎᓪᓗᒋᑦ ᐆᒃᑑᑎᒃᓴᓂᒃ ᐱᓕᒻᒪᒃᓴᕈᑕᐅᔪᖅ ᑲᔪᓯᓂᖃᑦᑎᐊᕐᓂᖓᓄᑦ ᐃᔾᔪᐊᒐᒃᓴᐅᔪᖅ ᓄᓇᕗᒻᒧᑦ 

ᓄᓇᕗᒻᒥᐅᓄᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐱᓕᕆᖃᑎᒌᓪᓗᑕ ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖅᑐᑦ ᑕᐃᒃᑯᐊ 

ᐃᒡᓗᕐᔪᐊᓕᐅᖅᑎᐅᒍᒪᔪᑦ ᓴᕕᒐᐅᔭᓕᕆᔨᙳᕈᒪᔪᓪᓗ ᐊᓯᖏᓪᓗ ᑕᐃᑲᓂ ᓴᓇᑐᓕᔅᓴᕐᕕᒻᒥ ᐃᑲᔪᕈᓐᓇᕋᑦᑎᒍᑦ. 

ᓄᓇᕗᑦ 3000 ᐃᒡᓗᕐᔪᐊᓕᐅᕐᓂᑐᐃᓐᓇᕐᒥᑦ ᑐᑭᖃᙱᒻᒪᑦ ᑐᕌᒐᖃᕋᓂᓗ. ᑭᓯᐊᓂ, ᐱᔪᓐᓇᖅᓯᓂᕐᒥ ᐃᓄᐃᑦ 

ᒪᑭᑕᔪᓐᓇᖅᓯᖁᑉᓗᒋᑦ ᐃᖅᑲᓇᐃᔮᖅᑖᕈᓐᓇᖁᑉᓗᒋᑦ ᓴᓇᓕᕈᓐᓇᖁᑉᓗᒋᑦ ᐃᒡᓗᕐᔪᐊᓕᐅᕐᓂᕐᒧᑦ ᐊᓯᖏᓄᓪᓗ. ᑖᓐᓇ 

ᑐᕌᒐᑉᑕ ᐃᓚᒋᒻᒪᒍ. ᖁᕕᐊᓱᑦᓯᐊᖅᐳᒍᑦ ᑕᒡᕙᓂ ᐃᒡᓗᒦᖃᑎᖃᕈᓐᓇᕋᑉᑕ ᓯᕗᓕᖅᑎᓂ ᑕᐃᑲᙵᑦ ᓂᐅᓪᓴᓐ 

ᕼᐊᐅᔅ-ᒦᖔᖅᑐᓂᒃ ᐊᒻᒪ ᐱᓕᕆᖃᑎᒋᓗᑎᒍ ᓯᓚᑦᑐᖅᓴᕐᕕᑉᐳᑦ ᐊᒻᒪ ᐃᓄᓕᕆᔨᒃᑯᑦ ᑲᖏᖅᖠᓂᕐᒥ, 

ᐃᒡᓗᓕᕆᔨᕐᔪᐊᒃᑯᓪᓗ ᑕᒪᓐᓇ ᑲᔪᖏᕐᓗᑕ ᐱᓕᕆᐊᕆᕙᓪᓕᐊᓂᐊᕋᑉᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 448 - 6(2): ᑎᒃᑯᐊᖅᑕᐅᔪᑦ ᑎᓴᒪᐅᔪᓐᖏᒐᖅᑐᒋᓕᖅᑕᖓᓄᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓄᑦ (ᖃᕝᕕᒃ) 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. ᐅᕙᖓ ᒪᑭᒍᑎᖃᖅᑐᓂ ᐅᓪᓗᒥ ᑐᓴᕋᔅᓴᒥᑦ 

ᑕᓪᓕᒪᐅᔪᙱᒐᑦᑐᐃᑦ 9 ᑎᒃᑯᐊᖅᑕᐅᔪᖃᓚᐅᔪᒻᒪᑦ ᓯᑕᒪᐅᔭᙱᔭᒃᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᑎᒥᓐᓄᑦ. ᑲᑎᒪᔩᑦ ᐃᓄᒻᒪᕆᐅᕗᑦ ᓂᕈᐊᖅᑕᐅᓯᒪᔪᑦ ᖃᐅᔨᒪᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᐃᓄᐃᑦ ᐱᒻᒪᕆᐅᓂᖏᓐᓂᓗ. ᑖᒃᑯᐊ ᑕᓪᓕᒪᐅᔪᙱᔭᑦᑐᐃᑦ ᑲᑎᒪᔨᙳᖃᑕᐅᔪᑦ ᑭᒡᒐᖅᑐᐃᔨᐅᕗᑦ ᓄᓇᕗᒻᒥ 

ᐊᖅᑯᑐᐅᓯᒪᓂᖓᓂ ᐊᒻᒪ ᐅᖃᐅᓯᒐᒃᓴᖏᓐᓂᒃ.  

 

ᐅᖃᖅᑏ, ᑖᒃᑯᐊ ᑲᑎᒪᔩᑦ ᐅᖃᐅᔾᔪᐃᖃᑦᑕᖅᐳᑦ ᐃᑲᔪᖅᐸᔅᓱᑎᓪᓗ ᓄᓇᕗᑦ ᒐᕙᒪᒃᑯᖏᓐᓂ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᒥᒃᓵᓄᑦ. ᐱᓕᕆᕝᕖᑦ ᑐᑭᓯᒋᐊᕈᓐᓇᖅᑐᑦ ᑲᑎᒪᔨᓄᑦ ᖃᖓᑐᐃᓐᓇᓯᐊᖅ ᑐᓴᕈᒪᓪᓗᑎᒃ 

ᐱᓕᕆᕝᕕᖏᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᐃᓪᓗ ᐱᒻᒪᕆᐅᒋᔭᖏᑦᑕ ᖃᓄᐃᓕᐅᕈᑎᒋᓇᓱᐊᖅᑕᖓᑦᑕ 

ᒥᒃᓵᓄᑦ ᐃᑲᔪᖅᑕᐅᔪᒪᖃᑦᑕᓲᓄᑦ. 

 

ᐅᖃᖅᑎᑦᑎᔩ, ᖁᕕᐊᓱᒃᖢᖓ ᓇᓗᓇᐃᖅᐳᖓ 7-ᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᓄᑦ ᐃᓚᒋᔭᐅᔪᑦ 

ᐅᓪᓗᒥᐅᔪᖅ ᖃᐅᔨᓯᒪᖕᒪᑕ: 

 

 ᓘ ᕖᓕᑉ, ᐃᖃᓗᐃᑦ 

 ᕕᓕ ᓇᑰᓚᒃ, ᓴᓪᓕᖅ 

 ᒥᐊᕆᐊᒻ ᐊᒡᓘᒃᑲᖅ, ᐅᖅᓱᖅᑑᖅ 

 ᔩᓐ ᓯᒪᐃᓚᒃ, ᖃᒪᓂ’ᑐᐊᖅ 

 ᓵᓐᑎ ᐋᑲᕙᒃ, ᑭᒻᒥᕈᑦ 

 ᓇᒡᓕᖕᓂᖅ ᐃᓄᒃᓱᒃ, ᓴᓂᕋᔭᒃ 

 ᓵᒻ ᐊᕐᓇᕐᔪᐊᖅ, ᓴᓂᕋᔭᒃ 

 ᓯᐅᕋ ᑕᖁᓕᒃ, ᑕᓗᕐᔪᐊᖅ 

 ᓵᒻ ᑐᓗᕆᐊᓕᒃ, ᑕᓗᕐᔪᐊᖅ 

 

ᑭᖑᓪᓕᕐᒥᑦ, ᐅᖃᖅᑎᑦᑎᔩ, ᐱᕕᖃᕈᒪᕗᖓ ᐅᖃᐅᓯᕆᓗᒋᑦ ᐃᑲᔪᕐᐸᖕᓂᕆᓚᐅᕐᑕᖏᑦ ᑐᖔᒍᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ ᐃᓱᓕᑦᑎᓚᐅᖅᖢᑎᒃ ᑲᑎᒪᔨᐅᓂᕐᒥᓂᒃ ᒫᑦᓯ 2024-ᒥᑦ. 

 

ᒥᐊᓕ ᕗᐃᓯ ᑎᑭᕋᕐᔪᐊᕐᒥᐅᑕᖅ, ᒪᕇ ᐊᖑᑎ ᑰᒑᕐᔪᒻᒥᐅᖅ, ᐆᑦᑐᕙᒃ ᐊᐅᓪᓚᕿᐊᖅ ᑲᖏᖅᑐᒑᐱᒻᒥᐅᖅ, 

ᐊᐃᕝᕙᓚᕼᐋᒻ ᐅᓪᓚᓛᖅ ᓴᓂᕋᔭᒻᒥᐅᖅ, ᐊᒻᒪ ᓯᓖᓐ ᓂᓐᖓᖅ ᑰᒑᕐᔪᒻᒥᐅᖅ. 

 

ᖁᔭᓕᔪᒪᕙᒃᑲ ᐃᓚᐅᓚᐅᕐᑐᓕᒫᑦ ᐱᕕᖃᕈᓐᓇᓚᐅᕐᓂᖏᓐᓄᑦ, ᖃᐅᔨᒪᓂᕐᒥᓂᒡᓗ ᑐᓴᕐᑎᑦᑎᕙᒃᖢᑎᒃ, ᐊᒻᒪᓗ 

ᐱᕕᒡᔪᐊᖑᔪᓂᒃ ᐱᓕᕇᓐᓇᖃᑦᑕᕐᓂᖏᓐᓄᑦ ᓄᓇᓕᖏᓐᓂᒃ. ᓇᑯᕐᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 594 - 6(2): ᓂᕈᐊᖅᑕᐅᕖᑦ ᑭᓪᓕᖏᑦ (ᕿᓕᖅᑎ)  

 

ᕿᓕᖅᑎ: ᐅᓪᓗᒃᑯᑦ, ᑐᙵᓱᒋᔅᓯ. ᐊᓕᐊᓇᐃ ᐅᐸᑦᑕᐅᓯᒪᔪᒍᑦ. ᐱᑦᑎᐊᕋᓱᒃᑲᓐᓂᕈᒥᓇᒻᒪᕆᓕᕆᕗᓪᓕ. ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᐅᖃᖅᑏ, ᓇᖏᖅᓯᔾᔪᑎᖃᖅᑐᖓ ᐱᔾᔪᑎᖃᖅᑐᒥᑦ ᐆᒥᖓ ᑭᓪᓕᓯᓂᐊᖅᑏᑦ ᓄᓇᕘᒥ ᒥᔅᓵᓄᑦ.  

 

ᐱᕕᖃᖅᑎᑕᐅᓂᕋ ᐅᖃᐅᓯᔅᓴᕆᔪᒪᔭᓐᓂᑦ ᐅᓪᓗᒥᐅᔪᖅ, ᐱᔾᔪᑎᒋᓪᓗᒍ ᑭᒡᒐᑐᖅᑕᒃᑲ ᐅᖅᑯᕐᒥᐅᑦ. 

ᐅᖃᐅᓯᕆᓕᖅᑭᑦᑖᖃᑦᑕᖅᓯᒪᒐᒃᑯ ᑕᕝᕙᓂ ᐃᓪᓗᕐᔪᐊᒥ ᐱᒃᑯᒪᒋᓪᓗᒍ ᑭᒡᒐᖅᑐᐃᓂᕆᔭᕋ ᕿᑭᖅᑕᕐᔪᐊᒥᑦ 

ᑲᖏᖅᑐᒑᐱᒻᒥᓪᓗ. 

ᐅᖃᖅᑏ, ᐃᓕᓴᕆᔪᒪᑦᑎᐊᒻᒥᒐᒃᑯᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒥ. ᐊᔾᔨᓪᓗᐊᑦᑎᐊᖓᓂᑦ 

ᐱᒡᒐᓇᖅᑐᖅᓯᐅᕈᑎᖃᖃᑦᑕᐸᒃᑲᑦᑕ ᐅᓪᓗᒥᐅᔪᖅ ᒪᓕᒐᓕᐅᖅᑎᐅᓪᓗᑕ, ᑕᐃᑲᙵᑐᖃᕐᓗ ᓄᓇᖁᑎᒋᔭᑉᑎᓐᓂᑦ 

ᑭᒡᒐᖅᑐᐃᓂᕆᔭᕗᑦ ᐊᑕᐅᓯᐅᖏᑦᑐᒥᑦ ᓄᓇᓕᖁᑎᖃᖅᑎᓪᓗᑕ. ᑭᒡᒐᖅᑐᐃᔅᓯᐊᖅᑎᓪᓗᑕ ᓂᐱᖃᕈᔾᔨᓂᒃᑯᑦ 

ᒪᓕᒐᓕᐅᕐᕕᒻᒥ. 

 

ᐅᖃᖅᑏ, ᓇᓗᓇᐃᖅᓯᑲᓐᓂᕈᒪᓪᓗᖓᓗ ᐊᑭᕋᖅᑐᕋᓱᐊᖏᑦᑎᐊᖅᑐᖓ ᐊᑭᕋᖅᑐᖅᓯᒪᓇᖓᓗ. ᑭᓪᓕᓯᓂᐊᖅᑎᓂᑦ 

ᐱᓕᕆᓯᒪᔭᖏᓐᓂᑦ ᐱᓕᕆᐊᕆᓯᒪᔭᖏᓐᓂᑦ ᐊᓯᔾᔩᔾᔪᑎᒋᓂᐊᖅᓯᒪᓚᐅᖅᑕᖏᓐᓂᓪᓗ. ᒪᓕᒐᓕᐅᖅᑎᐅᑎᓪᓗᑕ 

ᐃᑲᔪᖅᓰᔾᔪᑎᒋᓯᒪᔭᑉᑎᓐᓂᑦ ᑭᒡᒐᖅᑐᐃᓂᖅ ᓄᓇᓕᖁᑎᑦᑎᓐᓂᑦ ᐱᒻᒪᕆᐅᑎᓪᓗᒍ, ᑕᒪᓐᓇ 

ᐃᖏᕐᕋᓯᒃᑲᓂᐊᕐᔪᖃᑦᑕᕐᖓᑦ ᐊᓯᔾᔨᕆᐊᖃᖅᑐᖃᓗᐊᓕᕋᐃᒻᒪᑦ. 

 

ᑭᓯᐊᓂ, ᑭᓯᐊᓂᖃᕋᒪ, ᐅᖃᖅᑏ. ᐆᒥᖓ ᐱᔭᔅᓴᖃᖅᑎᑕᐅᓂᕋ, ᑎᓕᔭᐅᓯᒪᓂᕋᓗ, ᐅᖃᐅᓯᕆᔭᐅᖁᔭᐅᓯᒪᔪᓂᓪᓗ 

ᑕᕝᕙᖔᖅᑐᓂᑦ ᐅᕙᖓ ᑭᒡᒐᑐᖅᑐᑕᖏᓐᓂᑦ. ᑕᐃᒪᐃᓐᓂᑯᖓᓄᑦ ᐅᖃᖅᑏ, ᑭᓪᓕᓯᓂᐊᖅᑏᑦ ᐱᓕᕆᖁᑎᖏᑦ 

ᐱᓕᕆᑦᑎᐊᓚᐅᖅᑐᑦ. ᐊᔪᙱᑕᒥᒍᑦ ᑐᓴᕝᕙᒋᐊᖅᑐᑎᓪᓗᖓ ᐱᕕᖃᖅᑎᑎᓪᓗᑎᑦ ᓄᓇᕘᕐᒥᐅᓂᑦ ᑕᒫᓂ 

ᐱᓕᕆᔨᖁᑎᖏᓐᓂᑦ ᕼᐋᒻᒪᓚᒃᑯᓐᓂᑦ ᑲᑎᒪᔨᖏᓐᓂᓪᓗ ᐊᒻᒪ ᐃᓄᖕᓂᑦ ᐃᓄᓕᒫᖅᑎᑦᑎᓂᒃᑯᑦ.  

 

ᐅᖃᖅᑏ, ᑖᒃᑯᐊ ᐅᖃᐅᓯᔅᓴᒃᑲ ᐱᒻᒪᕆᐅᒋᒐᒃᑭᑦ ᐱᕕᖃᖅᑎᑕᐅᒃᑲᓐᓂᕈᒪᓪᓗᖓ ᐊᐱᕆᕙᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᒍᒪᔫᒐᓗᐊᒎᖅ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᖏᓐᓂᑦ. 

ᐋᒡᒑᖅᑕᐅᕚ? ᐋᒡᒑᖅᑐᖃᙱᒻᒪᑦ. ᑲᔪᓯᒋᐊᑐᐃᓐᓇᕆᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐱᕕᖃᖅᑎᑕᐅᒃᑲᓐᓂᕈᓐᓇᕋᒪ ᑖᓐᓇ ᐱᔭᕇᕈᒪᓪᓗᒍ. 

ᑐᑭᓯᐅᒪᔭᑦᑎᒍᑦ ᑕᒪᕐᒥᓕᒫᖅ ᐱᓕᕆᔾᔪᓯᓇᓱᐊᖃᑦᑕᓪᓚᕆᑉᐸᒃᑲᑦᑕ ᑕᒪᒃᑯᓂᖓ ᐋᖅᑭᒋᐊᖃᖅᑐᓂᑦ, ᑭᓯᐊᓂ 

ᖃᐅᔨᒪᒻᒥᔪᒍᑦ ᖁᕕᐊᓱᓕᖅᑎᑕᐃᓐᓇᕆᔪᓐᓇᖏᑕᕗᑦ ᓄᓇᕘᕐᒥᐅᑦ, ᑭᒡᒐᑐᖅᑕᕗᓪᓗ ᐱᓗᐊᙳᐊᖅᑐᖅ 

ᐊᖏᖃᑎᖃᕐᓗᑎᓪᓗ ᐅᕙᑦᑎᓐᓂᑦ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᐊᑲᐅᓛᒃᑯᑦ ᐋᖅᑭᔅᓯᓇᓱᐊᖃᑦᑕᐸᒃᑲᑦᑕ.  

 

(ᑐᓵᔨᑎᒎᓪᓕᖅᑐᖅ) ᓄᓇᓕᕋᓛᖑᓂᖅᓴᐃᑦ ᐊᔾᔨᓪᓚᕆᑯᓗᖏᓐᓂᑦ ᖃᑦᑎᐅᓂᖏᓐᓂᑦ 

ᒪᓕᒐᓕᐅᖅᑎᖃᕈᓐᓇᙱᑦᑑᒐᓗᐊᑦ ᐃᓄᒋᐊᕐᓂᖅᓴᐅᔪᓂ ᓄᓇᓕᓐᓂ. ᑕᒪᓐᓇ ᐱᓕᕆᐊᖑᐃᓐᓇᖁᔭᕋᓗᐊᕋ. 

ᖃᐅᔨᒪᑦᑎᐊᕋᓱᓪᓗᑎᒃ ᑕᒪᒃᑯᐊ ᓄᓇᓕᕋᓛᒥᐅᑕᐃᑦ ᓂᐱᖏᑦᑕᐅᖅ ᑐᓴᖅᑕᐅᖃᑦᑕᖁᓪᓗᒋᑦ. ᐱᓗᐊᖅᑐᒦᓛᒃ 

ᑲᑐᔾᔨᖃᑎᖃᖅᑎᓪᓗᒋᑦ ᑖᔅᓱᒥᖓᔅᓴᐃᓐᓇᖅ ᒪᓕᒐᓕᐅᖅᑎᒥᑦ ᐊᓯᐊᓂ ᓄᓇᓕᒻᒥ, ᑕᐃᒪᐃᓕᓚᐅᖅᑐᖓ ᐅᖃᖅᑏ. 

ᑕᐃᒪᐃᖁᔨᑦᑕᕋᓗᐊᖅᑯᖓᐃᓛᒃ.  

 

ᑭᖑᓪᓕᕐᓂ ᑭᓪᓕᓕᕆᓂᐅᓛᖅᑐᑦ ᕿᒥᕐᕈᔭᐅᑦᑎᐊᖁᓇᓛᖅᑑᒐᓗᐊᑦ ᓯᕗᓂᑦᑎᓐᓂ ᒪᓕᒐᓕᐅᖅᑎᐅᓛᖅᑐᓄᑦ, 

ᐊᒻᒪᓗᑦᑕᐅᖅ ᕿᒥᕐᕈᔭᐅᑦᑎᐊᑲᓐᓂᕐᓗᑎᒃ ᖃᓄᖅ ᑕᒪᒃᑯᐊ ᓄᓇᓖᑦ ᒪᕐᕈᐃᑦ ᑖᔅᓱᒥᖓᔅᓴᐃᓐᓇᖅ 

ᒪᓕᒐᓕᐅᖅᑎᖃᖃᑦᑕᕐᖓᑕ, ᐊᒻᒪᓗᑦᑕᐅᖅ ᖃᓄᖅ ᑭᓪᓕᖏᑦ ᐋᖅᑭᑦᑕᐅᖃᑦᑕᕐᒪᖔᑕ. 

 

ᒫᓐᓇ ᐱᔭᕇᕈᒪᔪᖓ ᑐᑭᓯᓇᑦᑎᐊᕈᒪᓪᓚᕆᑦᑐᖓ ᓂᕈᐊᖅᑎᒋᓯᒪᔭᓐᓄᑦ ᐅᖅᑯᒻᒥᐅᒥ, ᓂᓪᓕᐊᒍᑏᓐᓇᕐᓂᐊᕋᒃᑭᑦ 

ᐅᖅᑯᕐᒥᐅᑦ ᓂᕈᐊᖅᑕᐅᓯᒪᕕᖓᓂ ᓂᕆᐊᖅᑎᒋᓯᒪᔭᓕᒫᑦᑎᐊᒃᑲ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 595 - 6(2): ᓇᓪᓕᐅᓐᓂᖅᓯᐅᑦᑎᐊᖁᔨᓂᖓ ᐸᓂᒥᓄᑦ ᔫᓐᒧᑦ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, ᑕᕝᕘᓇ ᓇᓪᓕᐅᑎᔪᒥᑦ ᐅᖃᕋᔪᐃᑦᑐᕐᔫᒐᓗᐊᖅᑐᖓ, ᑭᓯᐊᓂ ᑖᓐᓇ ᐅᑉᓗᒥ 

ᓇᓪᓕᐅᑎᒻᒪᑦ ᐃᕐᖑᑕᕗᑦ, ᔫᓐ ᓇᐅᔮ ᓴᕕᑲᑖᖅ ᐅᑉᓗᖃᑦᓯᐊᓂᐊᖅᐳᑎᑦ. ᖃᐅᔨᒪᔭᐅᓗᐊᖏᓂᖅᐸᑦ ᑕᐃᓐᓇ 

ᓰᐲᓰᒃᑯᑦ ᓄᐃᑕᓚᐅᖅᓯᒪᔪᖅ 1, 2, 3, 4, 5 ᐃᖃᓪᓕᐊᓚᐅᖅᓯᒪᒐᒪ ᑕᐃᓐᓇᐅᔪᖅ ᒪᒃᑯᓐᓈᖅᖢᓂ ᑕᐃᓐᓇ 

ᐃᖃᓗᔾᔪᐊᓱᖅᑐᖅ ᐅᑉᓗᒥ ᓇᓪᓕᐅᑎᒻᒪᑦ. ᐸᓂᓐᓈ ᓇᓪᓕᐅᑎᑦᓯᐊᕆᑦ ᐅᑉᓗᖃᑦᓯᐊᕆᑦ. ᒪ’ᓇ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᒎᑉ ᒪᓕᒐᓕᐅᖅᑎᖓ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 596 - 6(2): ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ ᐃᒡᓗᓕᖕᒥ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥᐅᑦ ᑐᙵᓱᒃᓕᑦ, ᑕᕝᕙᓃᑦᑐᓪᓗ ᐃᓄᐃᑦ ᑐᙵᓱᒋᑦᑎ. ᑕᐃᒪ 

ᐃᓕᓐᓂᐊᖅᑐᑦ ᓄᖅᑲᖅᐸᓪᓕᐊᓂᐊᓕᕐᒥᖕᒪᑕ ᑖᒃᑯᐊ ᖁᕝᕙᓯᓐᓂᓖᑦ 12-ᒥᑦ ᐃᓱᓕᑦᑎᓂᐊᖅᑐᑦ ᔫᓂ 12-ᖑᓕᖅᐸᑦ 

ᑕᐃᔪᒪᒐᒃᑭᑦ 15ᖑᒻᒪᑕ.  

 

 ᑕᐃᓗ ᑯᓄᒃ 

 ᐴᕌᓐᑕᓐ ᐅᑕᒃ 

 ᑖᓴ ᐃᔨᕋᖅ  

 ᑰᐱ ᐃᔨᕋᖅ 

 ᔫᕙᓐ ᖃᔫᑦᑕᖅ 

 ᐳᕆᐊᑦ ᖁᐊᓴ 

 ᐊᐃᓴᐃᔭ ᐊᖑᑎᒻᒪᕆᒃ 

 ᕆᐊᓇ ᓴᑐᖅᓯ 

 ᑯᓘᐃ ᑕᐹᕐᔪᒃ 

 ᐃᐊᓕᐊᑦ ᑕᐹᕐᔪᒃ 

 ᓗᐊᕋᓐᔅ ᐅᑕᒃ 

 ᔫᓕᐊᓐ ᐅᑕᒃ 

 ᐅᐊᓕ ᖃᓈᑦᓯᐊᖅ 

 ᐃᓄᐊᕋᖅ ᐊᖑᑎᒻᒪᕆᒃ 

 ᐊᒻᒪ, ᒫᑎᓴᓐ ᐊᒫᖅ 

 

ᑖᒃᑯᐊ ᐅᐱᒋᑦᑎᐊᖅᐸᒃᑲ ᐃᓱᓕᑦᑎᓂᐊᓕᕐᒪᑕ ᖁᕝᕙᓯᓐᓂᓖᑦ 12-ᒥᑦ.  

 

ᐊᒻᒪᓗ ᐅᐱᒋᒃᑲᓐᓂᓗᐊᕆᕚᒃᑲ ᒪᕐᕉᒃ, ᐱᖃᑖ ᓯᓚᑦᑐᖅᓴᕐᕕᔾᔪᐊᒧᑦ ᐃᓕᓐᓂᐊᕆᐊᕐᓂᐊᕐᒪᑦ ᓯᕗᓂᒃᓴᒥᓂᒡᓗ 

ᑕᐅᑐᑉᐸᒌᖅᖢᓂ ᐃᖅᑲᖅᑐᐃᔨᒃᑯᓐᓄᑦ ᐃᖅᑲᖅᑐᐃᓂᕐᒧᑦ ᐃᓕᓐᓂᐊᕆᐊᓛᕈᒪᓪᓗᓂ, ᐊᒻᒪ ᐱᖃᑖ 

ᐊᖏᖅᑕᐅᓯᒪᒻᒥᖕᒪᑦ ᓄᓇᕗᑦ ᓯᕗᓂᒃᓴᕗᒃᑯᓐᓄᑦ ᐃᓕᓐᓂᐊᕆᐊᒃᑲᓂᕈᒪᒡᓗᓂ. ᑖᒃᑯᐊᑦ ᑐᕌᒐᖃᖅᑐᐃᓐᓇᐅᔫᒐᓗᐊᑦ 

ᑭᓯᐊᓂ ᐅᐱᒋᔭᐅᖁᕙᒃᑲ ᐃᓱᓕᑦᑎᓂᐊᓕᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᔅᓴᖏᑦ. ᖃᒪᓂᑦᑐᐊᖅ ᒪᓕᒐᓕᐅᖅᑎᖓ, ᒥᔅᑐ ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 597 - 6(2): Hᐋᒻᒪᓚᒃᑯᑦ ᖃᒪᓂ’ᑐᐊᒥ ᓂᕿᑦᑎᐊᕙᖃᖅᑎᑦᑎᓂᖓ ᓱᕈᓯᕐᓄᑦ 

(ᓯᒪᐃᓚᒃ)  

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᒪᓕᒐᓕᐅᖅᑏᑦ, ᐳᓛᕆᐊᖅᑐᖅᓯᒪᔪᓪᓗ ᓇᓂᓱᒐᑉᓯ ᐊᑎᕋᖅᓈᑕᑉᓂᐊᕋᑉᓯ 

ᖁᕕᐊᓇᑯᓂ.  

(ᑐᓵᔨᑎᒎᓕᖅᑐᖅ) ᐅᖃᖅᑏ, ᕼᐋᒪᒻᓚᒃᑯᑦ ᖃᒪᓂᑦᑐᐊᕐᒥ ᒫᓐᓇ ᑕᖅᑭᕆᓚᐅᖅᑕᑎᓐᓂ ᐱᒋᐊᕋᑖᑦᑎᐊᓚᐅᕐᖓᑕ 

ᓂᕆᑎᑦᑎᖃᑦᑕᕐᓂᐅᔪᓂᑦ ᓱᕈᓯᓛᓂᑦ ᔪᐊᑕᓐ ᐳᕆᓐᓯᐳᒃᑯᓐᓄᑦ ᑮᓇᐅᔭᖃᖅᑎᑕᐅᓪᓗᑎᒃ, ᒪᐃ 2024-ᒥ 

ᐱᒋᐊᖅᑐᑎᒃ ᒫᑦᓯ 2025-ᕈᕋᓱᐊᕐᓂᖓᓂ.  

 

ᓱᕈᓯᓕᒫᑦ ᐃᓅᕕᒥᓂᖓᓂᑦ 18-ᕈᕋᓱᓐᓂᖏᓐᓂᑦ $500.00-ᕌᖅᑐᒥᓂᕐᓂᑦ ᓂᕿᑖᖃᑦᑕᕈᓐᓇᓂᐊᖅᑐᑦ 

ᓂᐅᕕᕐᕕᖏᓐᓂ. ᐊᒻᒪᓗ ᓄᑕᖅᑲᐃᑦ ᐊᕐᕌᒍᓖᑦ 3-ᒨᖓᓪᓗᑎᒃ $250.00-ᑲᓐᓂᕐᓂᑦ 

ᓂᐅᕕᐅᑎᔅᓴᑖᖃᑦᑕᕈᓐᓇᕐᓂᐊᓕᕐᒥᔪᐃᑦ, $750.00-ᕆᓐᓂᑦ ᑕᖅᑭᑕᒫᑦ ᓂᕿᑖᕈᑎᔅᓴᖃᖃᑦᑕᓂᐊᖅᑐᑦ, 

ᖁᑦᑕᕐᕕᑖᕈᑎᔅᓴᓂᓪᓗ.  

 

ᖃᒪᓂᑦᑐᐊᕐᒥᐅᑦ ᓱᕈᓯᓖᑦ, ᕿᑐᕐᖓᓖᑦ ᐊᑎᓕᐅᖃᑕᐅᓯᒪᔪᓂ ᓂᐅᕕᕐᕕᖓᓂ ᓂᐅᕕᖅᑎᑯᓐᓂ 

ᓂᐅᕕᕆᐊᕈᓐᓇᖃᑦᑕᓂᐊᖅᑐᐃᑦ, ᑯᐊᐸᒃᑯᓂᓪᓗ ᐊᒻᒪᓗ ᐊᓯᖏᓐᓂ ᓂᐅᕕᕐᕕᕋᓛᒥ, ᐅᐃᓂᐸᐃᒡᒥᓘᓐᓃᑦ ᐋᒃᑎᒃ 

ᐸᐃᒃᑯᓐᓂ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑖᒻᓇ ᕼᐊᒻᓚᑦ ᐱᓕᕆᐊᕆᓕᒑ ᖁᕕᐊᓇᖅᑐᖅ, ᐱᓗᐊᖅᑐᒥᑦ ᖃᒪᓂᑦᑐᐊᕐᒥ 

ᑕᐃᒃᑯᐊ ᓂᐅᕕᕐᕕᖕᓂ ᐱᓕᕆᓱᑦᑐᑦ ᒪᒃᑯᑦᑐᑦ, ᒪᒃᑯᑦᑐᑦ ᐃᓕᓐᓂᐊᖅᑐᑦ ᐃᓛᓐᓂᒃᑯᑦ ᐱᓕᕆᑦᑕᕐᒪᑕ 

ᐃᓕᓐᓂᐊᖏᒃᑳᖓᑕ ᐱᓕᕆᑏᓐᓇᕐᓂᐊᕐᒪᑕ ᓂᐅᕕᑉᕖᑦ ᐊᕐᓕᐊᓗᐊᒧᑦ ᐊᖑᒻᒪᑎᓂᖅ ᐊᔪᓕᖅᑐᑦ ᐊᒡᓛᑦ. ᑕᕝᕗᖓ 

ᐃᖃᓗᓐᓂᐊᖄᖅᑎᓐᓇᖓ ᓂᐅᕕᕐᕕᓕᐊᖃᑎᒋᓂᓗᓚᐅᕋᓗᐊᒃᑲ ᐃᓚᒃᑲ, ᑭᓯᐊᓂ ᖁᓕᕈᐊᑦ ᐃᓚᖏᑦ 

ᓂᕿᖃᕈᓐᓃᒥᐊᓕᓚᐅᖅᑐᑦ ᐊᒡᓛᑦ.  

 

ᐊᐱᕆᑉᓗᑕ ᓂᕿᖃᖅᐸᑦ ᓱᓕ ᑖᒃᑯᐊ ᐱᕈᖅᑐᑦ ᐱᕈᖅᑐᒥᓃᑦ, ᓰᕐᓇᖅᑐᑦ ᐅᕝᕙᓘᓐᓃᑦ ᓂᕿᓕᕆᕕᒻᒥ ᓂᕿᑦ 

ᑭᖑᓂᐊᓂ ᐱᖃᖅᐸᑦ ᓱᓕ? ᐋᒃᑲᒎᖅ ᐱᖃᖏᑦᑐᑦ ᓄᖒᑦᑎᔪᐃᙴᖅ. ᓄᑕᖅᑲᑦ ᓂᕿᖃᑦᓯᐊᓂᐊᕐᒪᑕ, 

ᖁᕕᐊᓇᓚᐅᖅᑐᖅ. 

 

ᑖᒃᑯᐊ ᕼᐋᒻᒪᓚᒃᑯᑦ ᒪ’ᓈᖅᐸᑉᓯ. ᐊᒻᒪᓗ ᑖᒃᑯᐊ ᐊᖏᔪᖅᑳᖑᔪᑦ ᐃᓚᖏᑦ ᐊᔪᖅᓴᕐᒪᑕ ᐃᓱᒫᓗᓐᓂᐊᖏᓕᕐᒪᑕ 

ᖁᕕᐊᓇᖅᐳᖅ. ᑕᐃᒪ, ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᑦᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 598 - 6(2): ᐊᐅᓪᓛᑦᑎᐊᖁᔨᓂᖅ ᐅᐱᕐᖔᖅ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑕᕝᕙᓂ ᐃᓪᓗᒦᑦᑐᑦ, ᑭᒡᒐᖅᑐᖅᑕᒃᑲᓗ, ᓄᓇᕗᑦᒥᐅᓪᓗ. 

ᐃᓄᒋᐊᕈᓘᔭᕐᒪᑦ ᑕᕝᕙᓂ ᖁᕕᐊᓇᖅᑐᖅ. 

 

ᐃᖅᑲᐃᑎᑦᑎᒋᐊᒃᑲᓐᓂᕈᒪᓪᓗᖓ ᑖᓐᓇ ᐱᖏᓐᓇᖅᑐᓕᕆᓂᖅ ᖃᖓᑐᐃᓐᓇᑦᓯᐊᖅ ᐱᓕᕆᓕᖃᑦᑕᕐᒪᑕ ᐊᒻᒪ 

ᐃᓕᑕᕆᔪᒪᓪᓗᒋᑦ ᓄᓇᕘᓗᑦᑕᒥ ᐱᖏᓐᓇᖅᑐᓕᕆᔨᐅᔪᑦ, ᐱᓕᕆᑦᓯᐊᕋᓱᖃᑦᑕᕐᒪᑕ ᐊᒻᒪ ᐊᔪᕐᓇᕋᓗᐊᖅᑎᓪᓗᒍ 

ᓇᐅᒃᑯᑐᐃᓐᓇᖅ ᓯᓚᒃᑯᑦ ᐱᓕᕆᓕᖃᑦᑕᕐᒪᑕ ᐅᓗᕆᐊᓇᕋᓗᐊᖅᑎᓪᓗᒍ. ᐃᖅᑲᐃᑎᑦᑎᒋᐊᑦᑎᐊᑲᓐᓂᕈᒪᕗᖓ 

ᑐᓴᐅᒪᖃᑦᑕᐅᑎᓂᑦ ᓇᒃᓴᖃᑦᑕᖁᔨᓪᓗᖓ.  

 

ᐅᐱᕐᖔᖑᓕᕋᒥᓗ ᒫᓐᓇ ᐊᐅᓪᓚᖅᑐᐃᑦ ᐊᒥᓲᖃᑦᑕᕐᓂᐊᓕᕆᓪᓗᑎᒃ, ᑐᓴᐅᒪᑎᑦᑎᑦᓯᐊᖃᑦᑕᕐᓕ 

ᓇᒧᖓᐅᖃᑦᑕᕐᓂᐊᕐᒪᖔᖏᑕ ᐊᖑᓇᓱᑦᑐᐃᑦ ᐊᒻᒪ ᓇᒧᖓᐅᓇᓱᑦᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᑦᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ 

ᐃᓪᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ. 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 599 - 6(2): ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᙵᓱᒋᑦᓯ ᑕᒫᓃᑦᑐᓯᒍᑦ. ᐃᒡᓗᓕᒑᕐᔪᒻᒥᐅᑦ ᖃᖏᖅᖠᓂᕐᒥᐅᓪᓗ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓂᐱᒐ ᐃᓚᓕᐅᑎᔭᐅᖁᓪᓗᒍ ᒪᓕᒐᓕᐅᖅᑎᐅᖃᑎᒪ 

ᓂᐱᖏᓐᓄᑦ, ᑕᒪᒃᑯᐊ ᐃᓅᓱᑦᑐᖁᑎᕗᑦ ᐱᔭᕇᖅᐸᓪᓕᐊᔪᖁᓘᒻᒪᑕ ᓯᕗᓪᓕᐹᑦᑎᐊᖏᓐᓂ ᐱᔭᕇᕋᓱᓲᖏᓐᓂ 

ᐃᖅᑲᓇᐃᔮᑎᑑᑦ ᐃᓕᓴᕕᒻᒥ ᖁᑦᑎᓂᖅᓴᒥᑦ ᐱᔭᕇᕐᓂᕐᒥ. 

 

ᐅᖃᖅᑏ, ᒫᓐᓇ ᐊᑲᐅᓈᕐᓂᖓᓂ ᐅᖃᐅᑎᒋᐊᕈᒪᒋᒃᑭᑦ, ᑕᐃᒪ ᐅᓪᓗᕐᒥ ᐊᑕᐅᓯᒥᒃ ᐅᕙᓂ 

ᐃᑦᓯᕙᖃᑕᐅᙱᑲᐃᓐᓇᓛᕋᒪ ᐱᔭᕇᖅᑎᓪᓗᒍ ᓄᑲᖅᑎᖅᐹᖁᑎᒐ ᐸᓂᒐ ᐅᐸᔅᓯᒪᒍᓐᓇᓛᕋᒃᑯ, 

ᐅᐱᒋᓪᓚᕆᑦᑖᓗᒋᒐᒃᑯ.  

 

ᐅᖃᖅᑏ, ᐅᐱᒍᓱᓪᓚᕆᒻᒥᒐᒪᑦᑕᐅᖅ ᐊᓯᖏᓐᓂ ᖁᑦᑎᓂᖅᓴᒥᑦ ᐱᔭᕇᕐᓂᐅᓴᔪᐊᐱᓐᓂᒃ ᑲᖏᖅᓯᓂᕐᒥ, ᒫᓂ ᐅᓗᔪᒃ 

ᐃᓕᓐᓂᐊᕐᕕᖓᓂᑦ ᐊᒻᒪᓗᑦᑕᐅᖅ ᐃᒡᓗᓕᒑᕐᔫᑉ ᕕᒃᑐ ᓴᒻᒧᖅᑐᖅ ᐃᓕᓴᕕᖁᑎᖓᓂᑦ.  

 

ᐅᖃᖅᑏ, ᐊᒃᓱᕈᖅᑐᐊᓘᓪᓗᑏᒃ ᓵᖓᑦᑎᒐᓱᑦᑐᑎᓪᓗ, ᐊᖏᖅᓯᒪᓂᖃᖅᑐᑎᓪᓗ ᐃᓕᓐᓂᐊᖅᑏᑦ 

ᐱᔭᕇᕈᓐᓇᖃᑦᑕᕐᖓᑕ ᑖᔅᓱᒥᖓ ᐱᒻᒪᕆᐊᓘᔪᒥᑦ. 

 

ᐳᐃᒍᕆᐊᖃᙱᓪᓚᕆᑦᑕᕗᑦ ᐊᓈᓇᒃᑯᖏᑦ, ᐊᑖᑕᒃᑯᖏᑦ, ᐸᐸᑦᑎᔨᖏᑦ, ᐃᓚᖏᑦ, ᐃᓚᔮᖏᑦ, ᐃᓕᓴᐃᔨᖏᑦ, 

ᐃᓕᓴᕖᑦ ᐊᖏᔪᖅᑳᖏᑦ, ᐃᓕᓴᕕᐅᓪᓗ ᐃᖅᑲᓇᐃᔭᖅᑎᓕᒫᑦᑎᐊᖏᑦ ᐊᒻᒪᓗᑦᑕᐅᖅ ᓄᓇᖅᑲᑎᓕᒫᕌᓗᖏᑦ 

ᑲᔪᖏᖅᓴᐃᖃᑦᑕᖅᑐᐃᑦ, ᐃᑲᔪᖅᓰᖃᑦᑕᖅᑐᐃᑦ ᐃᓅᓱᑦᑐᖁᑎᑦᑎᓐᓂᑦ ᐱᓕᕆᒐᓱᑦᑎᓪᓗᒋᑦ.  

 

ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ ᑕᕝᕙᓂ ᐊᕐᕌᒍᑦᑎᓐᓂ ᖁᑦᑎᓂᖅᓴᒥᑦ ᐃᓕᓴᔪᓂᑦ 

ᐱᔭᕇᕐᓂᐊᖅᑐᓂᑦ. ᐊᒻᒪᑦᑕᐅᖅ ᑲᔪᓯᑦᑎᐊᖁᓪᓚᕆᑉᐸᕗᑦ ᓯᕗᓂᕆᓂᐊᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᑦᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 600 - 6(2): 2024 ᑑᒑᓕᒃ ᐃᕐᖑᓯᖅ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᓇᖏᖅᓯᕗᖓ ᐄᑉᐱᕆ 4, 2024-ᒥ ᐄᑉᐱᕆ 7, 

2024-ᒧᑦ ᑰᕌᕐᔪᒥ ᐊᐃᑉᐹᓂᑦ ᑑᒑᓕᒻᒥᒃ ᐱᓕᐅᓯᐊᖃᑦᑎᑦᓯᓚᐅᕐᒪᑕ ᕼᐋᑭᖅᑎᓂᑦ ᐃᓐᓇᕐᓄᑦ. ᖁᔭᓐᓇᒦᕈᒪᓪᓗᒋᑦ 

ᑲᒪᓚᐅᖅᑐᑦ ᐋᓕᒃᔅ ᐃᑎᒪᓐᓈᕐᔪᖅ ᓄᑲᖅᓯᖅ, ᑖᓐᓇ ᐃᓂᓪᓚᑦᓴᐃᓯᒪᑦᓯᐊᖅᑐᐊᓘᓚᐅᕐᒪᑦ ᐱᙳᐊᖅᑐᓂᑦ.  

 

ᑖᒻᓇ ᐅᖃᖅᑎᑦᓯᔩ, ᒪᕐᕈᐃᖅᖢᖓ ᐃᓚᐅᕝᕕᒋᓯᒪᒐᒃᑯ. ᓯᑭᑑᒃᑰᖅᓱᖓ ᓄᓇᒃᑯᑦ ᕼᐋᑭᖅᑐᓂᑦ ᐃᓚᒋᓪᓗᒋᑦ 

ᑕᑯᔭᖅᑐᕈᒪᒧᑦ.  

 

ᐅᖃᖅᑎᑦᓯᔩᑦ, ᐱᙳᐊᖅᑏᑦ ᓇᐅᔮᒥ 2024 ᑑᒑᓕᒻᒥᒃ ᓵᓚᖃᓚᐅᕐᒪᑕ, ᐅᑭᐅᒃ ᒪᕐᕉᓕᖅᑑᒃ ᐊᒻᒪ 

ᐊᐃᑉᐸᕆᔭᐅᓪᓗᑎᒃ ᑰᕌᕐᔪᒥᐅᑦ, ᐊᒻᒪ ᐱᖓᔪᑦ ᐃᒡᓗᓕᒻᒥᐅᑦ.  

 

ᐊᒻᒪ ᐅᖃᖅᑎᑦᓯᔩ, ᖁᔭᓐᓇᒦᕈᒪᓪᓗᒋᑦ ᐅᖅᓱᖅᑑᒥᐅᑦ, ᓇᐅᔮᕐᒥᐅᑦ ᐊᒻᒪ ᐃᒡᓗᓕᒻᒥᐅᑦ ᐃᓚᐅᔪᓐᓇᑦᓯᐊᓚᐅᕐᒪᑕ, 

ᑕᑯᔪᓐᓇᓚᐅᖅᓱᑎᒃ ᑰᕌᕐᔪᒥ ᑲᔾᔮᓇᖅᑐᒻᒪᕆᐅᒻᒪᑦ ᐊᒻᒪᓗ ᐃᓅᖃᓐᓂᓯᐊᖅᓱᑎᒃ.  

 

ᐅᖃᖅᑏ, ᖁᔭᓐᓇᒦᖅᐸᕋ ᐋᓕᒃᔅ ᐃᑦᑐᒻᒪᓐᓇᖅ ᓄᑲᖅᑎᖅ, ᐃᕐᖑᑕᕆᔭᐅᔪᖅ ᖃᐅᔨᒪᔭᐅᒻᒪᕆᑦᑐᒧᑦ 

ᐊᔾᔨᓕᐅᖅᑕᐅᖃᑦᑕᖅᓯᒪᓂᑰᔪᒧᑦ ᓇᑦᑎᓕᒻᒧᑦ, ᑐᒃᑐ ᐃᑦᑐᒪᖕᓇᖅ. ᐅᖃᖅᑏ, ᖁᔭᓐᓇᒦᖅᑕᐃᓐᓇᕆᕙᒃᑲ ᑕᐃᒃᑯᐊ 

ᐃᑲᔪᓚᐅᖅᑐᑦ, ᐊᑭᓕᖅᓱᖅᑕᐅᒐᑎᒃ ᐃᑲᔪᓚᐅᖅᑐᑦ, ᐊᒻᒪᓗ ᑐᔪᕐᒥᐊᖃᓚᐅᖅᑐᑦ ᐊᒃᓱᐊᓗᒃ ᐱᓕᕆᑦᑎᐊᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᓯᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 601 - 6(2): 25 ᐅᑭᐅᒋᓕᖅᑕᖓᓂᒃ ᐸᖓᒡᒍᔾᔨᓂᖅ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓗᒃᑯᑦ, ᑕᒫᓃᑦᑐᓯ ᑐᙵᓱᑦᑎᐊᑯᓗᒋᔅᓯ. ᐊᓕᐊᓇᐃᕌᓗᒃ 

ᐃᓄᒋᐊᑦᑐᐊᓐᓅᒐᑦᑕ ᑕᕝᕙᓂ ᐃᒡᓗᕐᔪᐊᒥ.  

 

ᑕᕝᕙᓃᓛᒃ ᐊᕐᕌᒍᒋᔭᑦᑎᓐᓂ 25-ᓂᒃ ᓄᓇᕗᑦ ᒐᕙᒪᖃᓕᖅᓯᒪᒐᑦᑕ. ᑖᒃᑯᐊᑦᑕᐅᖅ ᕿᒧᖅᓯᖅᑎᐅᖃᑦᑕᖅᑐᐃᑦ 

ᐸᖑᔾᔭᖅᑏᑦ ᐃᒃᐱᐊᕐᔪᒻᒥᑦ ᑲᑎᒪᔨᖏᑦ ᐱᒋᐊᖅᑎᑦᑎᓚᐅᖅᓯᒪᒻᒪᑕ ᐊᕐᕌᒍᑦ 25-ᖑᑎᓪᓗᒍ ᑕᕝᕙᓂ ᐄᐳᕈ 

ᓄᙳᐊᓂ ᕿᒧᔅᓯᕐᔪᐊᓚᐅᕐᒪᑕ ᐃᒃᐱᐊᕐᔪᒻᒥᑦ ᒥᑦᑎᒪᑕᓕᒻᒧᑦ. ᐊᒃᓱᐊᓗᒃ ᐊᓕᐊᓇᐃᓚᐅᕐᒪᑦ ᐊᒻᒪᓗ ᑕᐃᒃᑯᐊ 

ᐱᓕᕆᔨᒋᔭᐅᖃᑦᑕᖅᑐᐃᑦ ᐊᒃᓱᐊᓗᒃ ᖁᔭᓕᓇᖃᑦᑕᕐᒪᑕ. ᑖᒃᑯᐊ ᐃᒃᐱᐊᕐᔪᒻᒥᓪᓕ ᑲᑎᒪᔨᖏᑦ ᒨᓯᓯ ᐊᒻᒪ ᓯᐴᕋ 

ᐆᔪᑯᓗᒃᑯᒃ ᑕᐃᑲᙵᑦ 25 ᐊᕐᕌᒍᓂᒃ ᑲᑎᒪᔨᐅᓪᓗᑎᒃ ᐊᑭᓕᖅᓱᖅᑕᐅᓇᑎᒃ ᑲᑎᒪᔨᐅᖏᓐᓇᕐᒪᑎᒃ ᐊᒻᒪᓗ 

ᕿᒧᔅᓯᖃᑕᐅᖏᓐᓇᖃᑦᑕᖅᓱᑎᒃ. ᑕᐃᒃᑯᐊ ᐊᓕᐊᓇᐃᒋᕐᔪᐊᓚᐅᕋᒃᑭᒃ, ᑕᐃᒃᑯᐊ ᓱᓕ ᑲᔪᓯᑎᑦᑎᒻᒪᑕ. ᑖᒃᑯᐊ 

ᑲᑎᒪᔨᐅᖃᑎᖏᑦ ᕉᑕ ᓈᑕᓇᐃ, ᓕᐊ ᑲᐃᓐᔅ ᐊᒻᒪᓗ ᐱᓃᑕ, ᑖᒃᑯᐊ ᑲᑎᒪᖃᑎᒋᖃᑦᑕᖅᓱᑎᒍᑦ ᐸᕐᓇᐃᑎᓪᓗᒋᑦ 

ᐊᓕᐊᓇᐃᑦᑐᕐᔪᐊᕌᓘᓚᐅᕐᒪᑕ.  

 

ᑖᓐᓇ ᕿᒧᒃᓯᕐᔪᐊᕐᓂᖅ ᐱᒋᐊᖅᓯᒪᓕᖅᑎᓪᓗᒍ, ᕿᑭᖅᑕᓃᒃᑯᑦ ᐊᖏᔪᐊᓗᓐᓂᒃ ᑮᓇᐅᔭᓂᒃ ᑐᓂᓯᓯᒪᖃᑦᑕᓕᕐᒪᑕ 

ᑕᐃᒪᓐᓇᐃᑎᓪᓗᒍ ᐊᒥᓱᕈᕆᐊᖅᓯᒪᕐᔪᐊᖅᓱᑎᒃ ᕿᒧᔅᓯᖅᑏᑦ.  

 

ᑖᓐᓇ ᑕᑉᐸᐅᙵᖃᑎᒋᒍᓐᓇᓚᐅᕋᒃᑯ ᔨᐅᕋᒥ ᑑᕐᖔᓗᒃ, ᐊᖏᔪᖅᑳᒧᑦ ᑭᒡᒐᖅᑐᐃᓪᓗᓂ ᑕᑉᐸᐅᙵᓚᐅᕐᒪᑦ 

ᒥᑦᑎᒪᑕᓕᒻᒧᓪᓗ ᑕᑉᐱᑯᙵᕈᓐᓇᖅᑐᐊᓐᓅᑎᓪᓗᒍ ᐱᙳᐊᖅᑎᑦᑎᖃᑎᒋᖃᑦᑕᖅᓱᑎᒍᓪᓗ ᐊᒻᒪᓗ ᑲᑎᒪᔨᐅᖃᑎᖓ 

ᓕᕙᐃ ᐹᓇᐸᔅ ᑖᒃᑰᓪᓗᑕ. ᑖᒃᑯᓂᖓ ᕿᒧᔅᓯᖅᑎᓂᒃ 10-ᖑᓚᐅᖅᑐᓂᒃ ᕿᒧᔅᓯᖅᑐᓂᒃ 

ᑕᐅᑐᒍᓐᓇᖅᓯᑎᑦᑎᓪᓗᑎᐅᓚᐅᕐᒪᑕ ᐊᓕᐊᓇᐃᑦᑐᕐᔪᐊᕌᓘᓪᓗᓂ ᐱᒋᐊᓕᖅᑎᓪᓗᒋᑦ.  

 

ᒥᑦᑎᒪᑕᓕᒻᒨᕈᓐᓇᓚᐅᙱᓐᓇᒪ ᐅᒡᒍᕐᓇᖅᑑᒐᓗᐊᖅ ᑭᓯᐊᓂ ᑕᐅᑐᖃᑦᑕᖅᓱᒋᑦ ᖁᔭᓐᓇᒦᖅᑕᕐᔪᐊᕌᓗᒃᑲᑦᑕᐅᖅ 

ᒥᑦᑎᒪᑕᓕᖕᒥᐅᑦ ᑐᙵᓱᑦᑎᑦᑎᓚᐅᕐᒪᑕ. ᑕᐃᑲᓂᔅᓴᐃᓐᓇᖅ ᑖᒃᑯᐊ ᐊᕐᓇᐃᑦ ᖃᓄᖅ ᐱᐅᓂᑭᓴᐅᑎᔪᓂᑦ 

ᓴᖅᑭᑦᑐᖃᓚᐅᕐᒪᑦ. ᑕᐃᓐᓇ ᐃᒃᐱᐊᕐᔪᒻᒥᐅᑕᑯᓗᒃ ...  

 

ᐱᕕᔅᓴᖃᕈᓐᓇᕈᒪ ᐃᓱᓕᑦᑎᒍᒪᒐᓗᐊᖅᑐᖓ. ᐅᖃᖅᑎᑦᑎᔩ ᑖᓐᓇ ᐅᖃᐅᓯᕆᔭᓐᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᔭᕇᖅᓯᒍᒪᓪᓗᓂ ᐅᖃᐅᓯᕐᒥᓂᒃ. ᐋᒡᒑᖅᑐᖃᖅᐹ?  

ᐱᑕᖃᙱᒻᒪᑦ, ᑲᔪᓯᒋᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑳ. ᑕᐃᒪᓐᓇ ᐱᒋᐊᖅᑎᑦᑕᓐᓄᑦ.  

 

ᑖᒃᑯᐊᖏᓛᒃ ᐊᕐᓇᓄᑦ ᐱᐅᓇᓱᐊᑐᐃᓐᓇᕐᓇᑎᒃ ᑭᓯᐊᓂ ᖃᓄᐃᓕᐅᖃᑦᑕᖅᑕᖏᓐᓂᒃ ᓄᓇᓕᓐᓂ ᐊᒻᒪᓗ ᐃᓄᓐᓂᒃ 

ᖃᓄᖅ ᐃᑲᔪᒃᑲᓐᓂᓲᖑᓂᖏᓐᓄᑦ ᑕᐅᑐᑦᑕᐅᓪᓗᑎᒃ ᐊᑭᑦᑐᕋᐅᑎᔪᐊᓐᓅᓚᐅᕐᒥᒻᒪᑕ ᑕᐃᑲᓂ ᒥᑦᑎᒪᑕᓕᒻᒥᑦ. ᑖᓐᓇ 

ᐃᒃᐱᐊᕐᔪᒻᒥᐅᑕᖅ ᕌᐱᓐ ᖃᐅᓐᓇᖅ ᐱᒋᐊᖅᑎᑦᑎᓯᒪᒻᒪᑦ ᑖᔅᓱᒥᖓ, ᐸᕐᓇᐃᓪᓗᓂᓗ, ᐊᕐᕌᒍᓕᒫᒧᓪᓗ ᑮᓇᐅᔭᓂᒃ 

ᑲᑎᖅᓱᐃᓇᓱᖃᑦᑕᖅᓱᓂ, ᒧᒥᖅᑎᑦᑎᖃᑦᑕᖅᓱᓂ ᐊᔾᔨᒌᙱᑦᑐᓂᒃ ᐊᒻᒪᓗ ᑕᕝᕙᓂ $5,000-ᖏᓐᓂᒃ 

ᐅᖓᑖᓃᑦᑐᓂᒃ ᑮᓇᐅᔭᓂᒃ ᐊᑐᐃᓐᓇᕈᐃᓪᓗᓂ. ᑕᐃᓐᓇ ᓯᕗᓪᓕᖅᐹᖅ ᒥᑦᑎᒪᑕᓕᒻᒥᐅᑕᑯᓗᒃ ᐊᕐᓇᑦᑎᐊᕙᐅᔪᓄᑦ 

ᓵᓚᔅᓴᓚᐅᖅᑐᖅ $3000-ᓂᒃ ᐊᒃᓱᐊᓗᒃ ᑕᑯᒥᓇᖃᓯᐅᑎᓚᐅᕐᒪᑕ. ᖃᓄᖅ ᒪᒃᑯᒃᑐᐃᑦ ᓄᓇᓕᖏᓐᓂᒃ 

ᐃᑲᔪᕈᓐᓇᕐᒪᑕᑭᐊᖅ, ᐊᒻᒪᓗ ᐱᓕᕆᒃᑲᓐᓂᕈᓐᓇᕐᒪᑕᑭᐊᖅ ᑖᓐᓇ ᓴᖅᑭᑎᑦᑎᓯᒪᒻᒪᑦ. ᖁᕕᐊᓇᖅᑐᕐᔪᐊᕌᓗᒃ 

ᖁᔭᓕᔭᕐᔪᐊᕌᓗᒃᑲ ᑖᒃᑯᐊ ᐸᕐᓇᐃᖃᑦᑕᖅᑐᑦ ᐋᖅᑭᑐᐃᓐᓇᖅᓯᒪᖃᑦᑕᖏᒻᒪᑕ ᑭᓯᐊᓂ ᐸᕐᓇᐅᑕᐅᑦᑎᐊᖅᓱᑎᒃ 

ᓴᖅᑭᖃᑦᑕᕐᒪᑕ.  

ᐊᒻᒪᓗ, ᑖᒃᑯᐊ ᕼᐊᑭᕐᓂᕐᒧᑦ ᒥᓂᑕᐅᓐᓇᔪᔾᔮᖏᒻᒪᒥᒪᑕ ᕼᐊᑭ, ᕼᐊᑭᖅᑏᑦ ᑕᐃᑯᙵᓚᐅᕐᒥᒻᒪᑕ ᒥᑦᑎᒪᑕᓕᒻᒧᑦ 

ᐃᒃᐱᐊᕐᔪᒻᒥᐅᑦ ᖃᒧᑎᐅᑉ ᐃᕐᖑᓯᕐᔪᐊᖓᓂᒃ ᐊᖏᕐᕋᐅᔾᔨᒃᑲᓐᓂᕈᓐᓇᓚᐅᕐᒪᑕ, ᐊᕐᕌᒎᒃ ᒪᕐᕈᐃᖅᓱᖅᓱᑎᒃ 

ᐊᕐᕌᒍᒋᓕᖅᑕᖓᓂᒃ ᐱᓯᒪᒻᒪᑕ. ᑕᐃᒃᑯᐊ ᐅᐱᒋᖃᓯᐅᑎᕐᔪᐊᕆᕙᒃᑲᑦ ᑕᐃᒃᑯᐊᓗ ᐸᕐᓇᐃᓚᐅᖅᑐᐃᑦ ᑖᒃᑯᓂᖓ 

ᖃᒧᑎᒃ ᐃᕐᖑᓯᕐᔪᐊᕐᒥᑦ ᐊᒃᓱᐊᓗᒃ ᖁᔭᓐᓇᒦᖅᐸᔅᓯ ᑕᑉᐹᓂᑦᑐᓯ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 602 - 6(2): 2024-ᒥ ᐱᕈᕐᕕᒻᒥ ᐊᓂᒍᐃᔪᑦ (ᓄᑕᕋᖅ)  

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᐅᐱᒍᓱᒍᒪᓪᓗᖓ ᒥᑦᑎᒪᑕᓕᖕᒥ 

ᑕᐃᒃᑯᓂ ᑕᒫᓂ ᐱᓇᓱᐊᕈᓯᕐᒥ ᐊᒻᒪ ᐱᓇᓱᐊᕈᓯᐅᓂᐊᖅᑐᒥ ᐱᔭᕇᖅᓯᕙᓪᓕᐊᓂᐊᕐᒪᑕ ᐃᓕᓐᓂᐊᖅᑕᒥᓂᒃ. 

ᑕᐃᒃᑯᐊ ᐅᐱᒋᔪᒪᔭᒃᑲ ᐱᕈᕐᕕᒃ ᐃᓕᓐᓂᐊᕆᐅᖅᓴᕐᕕᒻᒥ ᐃᓕᓐᓂᐊᖅᑐᑦ ᑕᐃᓇᓱᒃᑯᒃᑭᑦ ᑕᒪᕐᒥᒃ ᐅᓄᓗᐊᓕᒑᒻᒪᑕ 

ᐊᒻᒪ ᒥᑭᓛᓂᒃ ᐱᔭᕇᕐᓂᐊᖅᑐᑦ 49-ᖑᒻᒪᑕ ᓱᕈᓰᑦ ᐱᔭᕇᕐᓂᐊᖅᑐᑦ. ᑕᐃᒃᑯᐊ ᑕᐃᓇᓱᒃᑯᒃᑭᑦ ᐊᑯᓂᐅᓗᐊᓕᒑᒐᒪ 

ᐃᓕᓴᐃᔨᖏᓐᓂᒃ ᐅᖃᐅᓯᖃᑐᐃᓐᓇᕐᓂᐊᕋᒪ. ᓖᓇ ᐃᓄᐊᕋᐅᑉ ᐅᓪᓛᒃᑯᑦ ᐊᒻᒪ ᐅᓐᓄᓴᒃᑰᖅᑐᖁᑎᖏᑦ, ᐊᒻᒪ ᔪᐊᓇ 

ᑯᓅᑉ ᐊᒃᑮᑕᐅᑉ ᐅᓐᓄᓴᒃᑰᖅᑐᖁᑎᖏᑦ. ᑕᐃᒃᑯᐊ ᑕᒪᕐᒥᒃ ᐅᐱᒋᑦᑎᐊᖅᐸᒃᑲ ᐃᓕᓐᓂᐊᖅᑕᒥᓂᒃ ᐱᔭᕇᖅᓯᔪᑦ.  

 

ᐊᒻᒪ ᑕᐃᒃᑯᐊ ᐱᕈᕐᕕᒃ ᐃᓕᓐᓂᐊᕆᐅᖅᓴᕐᕕᒻᒥ ᐃᓕᓴᐃᔨᖏᑦ ᐱᓕᕆᑦᑎᐊᒃᑳᓘᒻᒪᑕ ᑕᐃᒃᑯᐊᓗ ᓱᕈᓯᑯᓗᐃᑦ 8-

ᖑᔪᑦ ᐱᔭᕇᖅᓯᓂᐊᖅᑐᑦ ᐅᐱᒋᓪᓗᒋᑦ. ᑕᐃᒃᑯᐊ ᓱᕈᓰᑦ ᑕᒪᕐᒥᒃ ᐅᑭᐊᒃᓵᖅ ᐃᓕᓐᓂᐊᕆᐊᓕᖅᐸᑕ 

ᐱᒋᐊᑦᑎᐊᓛᖁᓪᓗᒋᑦ ᐃᓕᓐᓂᐊᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 603 - 6(2): ᑭᒻᒥᕈᒻᒥᐅᑕᐃᑦ ᕚᓕᐹᓪᕆᐊᖅᑐᖅᓯᒪᔪᑦ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᐳᓛᕆᐊᖅᓯᒪᔪᑦ ᑕᕝᕗᖓ 

ᒪᓕᒐᓕᐅᕐᕕᑦᑎᓐᓄᑦ ᐊᒻᒪᓗ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ.  

 

ᐅᖃᖅᑏ, ᑖᓐᓇ ᒪᓕᒐᓕᐅᖅᑎᓄᑦ ᐅᖃᐅᓯᖃᕐᓂᖅ ᐅᐱᒍᓱᓐᓂᕐᒥᒃ ᓂᑯᕕᒍᑎᖃᕈᒪᕗᖓ ᐱᓇᓱᐊᕈᓯᕆᓵᖅᑕᑦᑕ 

ᓄᙳᐊᓂ ᕚᓕᕚᕕᔾᔪᐊᓚᐅᕐᒪᑕ ᑕᒫᓂ ᐃᖃᓗᓐᓂ, ᑖᒃᑯᐊᓗ ᑭᒻᒥᕈᕐᒥᑦ ᐊᕐᓇᐃᑦ ᕚᓕᕚᖅᑎᖏᑦ 

ᑎᑭᓯᒪᒍᓐᓇᙳᐊᑕᖅᓯᓐᓇᓚᐅᕐᒪᑕ. ᐅᐱᒋᕖᙵᓚᐅᕋᒃᑭᓄᑯᐊ ᑕᐃᒍᕐᓗᒋᑦ ᐊᑎᖏᑦ: ᒥᑦᑐᖅ ᓚᐃᑕ, ᓯᓚᐃᓐ 

ᓄᑕᕋᓱᓐᓂᖅ, ᐋᓐᔨᓚ ᑯᓗᓛᖅ, ᐊᐃᓐᔪ ᑯᓗᓛᖅ, ᔨᐊᓂ ᓴᓪᓗᕕᓂᖅ, ᓇᐸᑦᓯ ᑰᓂᓘᓯ, ᓂᐊᓕ ᐱᑦᓯᐅᓛᖅ, ᐊᒻᒪᓗ 

ᐃᕙᑦ ᕕᐅᕆᐅ. 

 

ᐅᖃᖅᑏ, ᑖᒃᑯᐊ ᐱᙳᐊᖅᑎᐅᒐᓗᐊᖅᑎᓪᓗᒋᑦ ᑲᒪᔨᖃᓚᐅᕐᒪᑕ ᑖᒃᑯᐊ ᓇᑯᕐᒦᕈᒪᕕᔾᔪᐊᕆᕚᒃᑲ ᓴᐃᒻᒪᑕᖅ ᐋᑲᕙᒃ 

ᐊᒻᒪᓗ ᒥᐊᕆ ᐸᓪᓗᖅ.  

 

ᐅᖃᖅᑏ, ᑕᒪᓐᓇ ᕚᓕᕚᕐᓂᖅ ᐱᕙᓪᓕᐊᖏᓐᓇᑐᐃᓐᓇᖅᑑᔮᓕᕐᒥᒻᒪᑦ ᓄᓇᕗᒻᒥ ᐊᒻᒪᓗ ᑖᓐᓇ ᐃᓚᖓᓘᓐᓃᑦ 

ᒥᑦᑐᖅ ᓚᐃᑕ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᖅᑐᓄᑦ ᕚᓕᕚᖃᑎᒋᔭᐅᖃᑕᐅᓚᐅᕐᒪᑦ ᓄᓇᕘᒥ ᑭᒡᒐᖅᑐᐃᓪᓗᓂ. 

ᐅᐱᒋᔪᒪᕙᒃᑲ ᑖᒃᑯᐊ ᐊᒻᒪᓗ ᑖᒃᑯᐊ ᖁᓕᐅᓚᐅᕋᓗᐊᖅᑎᓪᓗᒋᑦ ᓇᑭᑐᐃᓐᓇᖅ ᓄᓇᕗᒻᒥ, ᐊᕐᓇᐃᑦ 

ᕚᓕᕚᕆᐊᖃᑕᐅᔪᑦ ᑭᒻᒥᕈᑦ ᓯᑕᒪᒋᔭᐅᓚᐅᕐᒪᑕ, ᐊᒃᓱᓪᓕ ᑕᑉᐹᓂ ᐅᔭᒥᑦᑕᐅᖏᒃᑲᓗᐊᖅᓱᑎᒃ ᑭᓯᐊᓂ 

ᐅᐱᓐᓇᓪᓚᕆᓚᐅᖅᑐᑦ ᑕᑯᒥᓇᓪᓚᕆᓚᐅᖅᑐᑦ ᐱᓯᑎᐅᓂᖏᓐᓂᒃ ᐊᒻᒪᓗ ᐱᖃᓐᓂᑦᓯᐊᖅᑐᑎᒃ 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᖅᑲᑎᒋᙱᑕᒥᓐᓂᒃ ᐱᖃᑎᑖᖅᑐᕈᓐᓇᓚᐅᕐᒪᑕ. ᑕᒪᓐᓇ ᐱᙳᐊᖅᑐᓕᕆᓂᖅ ᓄᓇᕗᑦ ᐃᓗᐊᓂ ᒥᑭᔫᒐᓗᐊᓂ 

ᓄᓇᓕᓐᓂ ᐊᖏᔫᒐᓗᐊᓂᓪᓗ ᐱᕚᓪᓕᕈᑕᐅᓪᓚᕆᖃᑦᑕᕐᒪᑦ ᐅᐱᒋᔪᒪᓪᓗᒋ ᑕᒪᐃᓐᓂᒃ ᕚᓕᕚ ᓄᓇᕗᑦ ᑖᔅᓱᒥᖓ 

ᐋᖅᑭᔅᓱᐃᓚᐅᕐᒪᑕ.  

 

ᐊᒻᒪᑦᑕᐅᖅ, ᐊᖏᔪᖅᑳᕆᔭᐅᔪᑦ, ᓄᓇᓖᓪᓗ ᑮᓇᐅᔭᑎᒍᑦ ᐱᕈᖅᓴᐃᓪᓗᑎᒃ ᐃᑲᔪᕈᓐᓇᖅᓯᒪᒻᒪᑕ ᑕᒪᒃᑯᓂᖓ 

ᑲᔪᖏᖅᓴᖃᑦᑕᕐᓚᕗᑦ ᒪᒃᑯᑦᑐᖁᑎᕗᑦ ᑕᒪᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ. 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 604 - 6(2): ᖁᔭᒋᔭᐅᓂᖏᑦ ᓄᓇᕗᒻᒥᐅᑦ ᐃᓄᑐᖃᐃᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ ᐊᒻᒪ ᐅᓪᓗᒃᑯᑦ ᑕᒪᔅᓯ. ᐊᒃᓱᐊᓗᒃ 

ᖁᕕᐊᓇᖅᑐᖅ ᐊᕙᓗᔭᐅᓯᒪᓪᓗᓂ ᐊᒥᓱᓄᑦ ᐃᓄᑐᖃᐅᔪᓄᑦ ᓄᓇᕗᒻᒥ. ᒫᓐᓇᐅᔪᖅ ᖁᔭᓐᓇᒦᕈᒪᔭᒃᑲ ᐃᓐᓇᕆᔭᕗᑦ 

ᐅᕙᓃᑦᑐᑦ, ᐊᒻᒪᓗ ᑕᐃᒃᑯᐊ ᓄᓇᑦᑎᓐᓂ ᐃᖃᓗᒃᑑᑦᑎᐊᕐᒥ ᐊᒃᓱᕈᖅᑐᑎᒃ ᐱᓕᕆᖃᑦᑕᕐᒪᑕ ᐊᒻᒪᓗ 

ᐊᖏᖅᓯᒪᑦᑎᐊᖅᑐᑎᑦ ᐅᖃᐅᓯᑦᑎᓐᓂᒃ, ᖃᐅᔨᒪᔭᑦᑎᓐᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂ ᐃᖏᕐᕋᑎᑦᑎᓪᓗᑎᒃ 

ᓄᓇᑦᑎᓐᓂ ᐊᒻᒪᓗ ᓄᓇᕗᓕᒫᒥ. 

 

ᐱᒻᒪᕆᐅᒻᒪᓂᑦᑕᐅᖅ, ᐱᓕᕆᓂᖏᑦ, ᑭᓯᐊᓂ ᐱᓕᕆᓂᖏᑦ ᑭᖑᕚᕇᑦ ᐆᒻᒪᑎᒃᑯᑦ, ᐊᒻᒪᓗ ᐃᓕᑉᐸᑦᑐᒍᑦ 

ᓈᓚᓐᓂᕐᒥᒃ, ᑕᑯᓐᓇᕐᓂᒃᑯᑦ, ᐊᒻᒪᓗ ᑕᑯᓐᓇᕐᓂᒃᑯᑦ ᐃᓘᓇᖏᓐᓂᒃ ᐃᓐᓇᑐᖃᐃᑦ ᐱᓕᕆᕙᑦᑕᖏᓐᓂᒃ. ᐊᒻᒪᓗ 

ᐊᒥᓱᒻᒪᕆᐊᓗᓐᓂᒃ ᐃᓄᓐᓂᒃ ᐅᕙᓃᖃᑎᖃᕐᓗᑕ, ᐃᑉᐱᒍᓱᒍᓐᓇᖅᑐᓯ ᑕᐃᑲᓃᓐᓂᖏᓐᓂᒃ. ᐅᐃᒪᙱᖦᖢᓂ 

ᐱᐅᓪᓗᓂᓗ. 

 

ᖁᔭᒋᓪᓚᕆᑦᑕᒃᑲ ᐃᓄᑐᖃᖁᑎᕗᑦ ᓄᓇᕗᒻᒥ ᐅᖃᕐᕕᖃᕈᓐᓇᓚᐅᕐᒪᑕ ᖃᓄᑐᐃᓐᓇᖅ ᑎᒥᐅᔪᓄᑦ ᐃᓚᒋᔭᐅᓪᓗᑎᑦ, 

ᖃᓄᐃᑦᑐᑐᐃᓐᓇᕐᓄᑦ ᑎᒥᐅᔪᓄᑦ ᐱᓕᕆᖃᑎᒋᕙᑦᑕᖏᓐᓄᑦ, ᕼᐋᒻᒪᓚᓄᑦ, ᒐᕙᒪᓄᑦ, ᓄᓇᕗᓕᒫᒥ. ᑕᒪᓐᓇ 

ᐱᐅᓂᖅᐸᖑᖃᑕᐅᓱᒋᕙᕋ ᓄᓇᕗᒻᒥ, ᐱᐅᔪᒻᒪᕆᓐᓂᑦ ᑲᑐᔾᔨᖃᑎᒌᖃᑎᖃᕋᑦᑕ ᐃᓐᓇᑐᖃᕐᓂᒃ 

ᐱᓕᕆᖃᑕᐅᖏᓐᓇᖅᑐᓂᒃ ᓄᓇᓕᑦᑎᓐᓂᑦ ᐊᒻᒪ ᓄᓇᕗᒻᒥ. 

 

ᐃᖃᓗᒃᑑᑦᑎᐊᖅ ᑭᒡᒐᖅᑐᖅᖢᒍ, ᑕᒪᔅᓯᑦᑎᐊᖅ ᖁᔭᒋᕙᔅᓯ ᐊᒃᓱᕈᖅᖢᓯ ᐱᓕᕆᖃᑦᑕᕋᔅᓯ. 

 

ᐅᖃᕈᒪᒻᒥᔪᖓ, ᓂᕈᐊᖅᑎᒋᓯᒪᔭᕋ ᐃᓐᓇᑐᖃᐅᔪᖅ, ᐊᒻᒪᓗ ᑐᓵᔨᐅᔪᖅ ᕼᐃᐊᓐᓄᕆ ᕼᐅᑭᓐᓄᐊᖅ. Hᐊᓄᕆ, 

ᖁᔭᓐᓇᒦᖅᐸᒋᑦ ᑕᖃᔪᐃᑦᑑᓪᓗᑎᑦ ᐱᓕᕆᖃᑦᑕᕋᕕᑦ ᑐᓵᔨᐅᖃᑎᑎᓪᓗ, ᐄᕙ ᐊᐃᔨᓕᒃ ᐊᒻᒪ ᔭᐃᒥᓯ ᐸᓂᐅᔭᖅ, 

ᐊᖏᖅᓯᒪᑦᑎᐊᕐᒪᑕ ᐅᖃᐅᓯᑦᑎᓐᓂ ᑲᔪᓯᑎᑦᑎᓇᓱᒃᖢᑎᒃ ᐊᒻᒪ ᐱᓕᕆᕙᒃᖢᑎᒃ ᑲᔪᓯᓂᖃᑦᑎᐊᖁᓪᓗᒍ 

ᐅᖃᐅᓯᕆᔭᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓈᓄᑦ ᑎᑭᕋᕐᔪᐊᕐᒧᓪᓗ, ᒥᔅ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 605 - 6(2): ᐆᒐᒡᒍᓚᐅᖅᑐᑦ ᐊᕐᕕᐊᓂ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐃᖃᓪᓕᐊᖅᑐᓕᕆᓂᕐᒥᒃ ᓱᓕ ᐅᖃᐅᓯᖃᕐᓂᐊᕋᒪ ᐃᒃᐸᒃᓴᖅ 

ᑎᑭᕋᕐᔪᐊᕐᒥ ᐃᖃᓗᒡᒎᑐᑦ ᐅᖃᐅᓯᕆᓚᐅᕋᓗᐊᕐᒥᒐᒃᑭᑦ. ᑲᑎᒪᓂᓗᒃᓯᓇᕐᒧᑦ ᐊᐅᓚᓴᕆᐊᓚᙱᓐᓇᕐᓕᐊᕐᒥᒐᒪ 

ᐅᑉᓗᒥ. ᐅᖃᐅᓯᕆᓗᒍᒃᓴᑑᒻᒪᑦ.   



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕕᐊᓂ ᐆᒐᒡᒍᓚᐅᕐᒪᑦ ᑕᐃᒃᑯᐊ ᓄᓇᓕᓗᒃᑖᒥᐊᔾᔪᐊᖅ ᐅᐊᑦᑕᐃᒋᔭᐅᓚᐅᕐᒥᒻᒪᑦ ᖁᕕᐊᓇᕐᕙᓗᓚᐅᑯᓂ. 

ᐱᒋᐊᖅᑎᖦᖢᒋᑦ ᐊᖑᓚᐅᕋᓗᐊᒐᒃᑲ ᑭᓯᐊᓂ ᑕᒪᐅᖓ ᐅᑎᕆᐊᖃᓕᓚᐅᕋᒪ. ᐅᑯᐊ ᑮᓇᐅᔭᒃᑯᑦ ᐃᑲᔪᓚᐅᖅᑐᓗᒃᑖᑦ, 

ᒪ’ᓈᕈᐊᖦᖢᒋᑦ ᐊᕐᕕᐊᑦ ᕼᐊᑭᖅᑐᕋᓛᓕᕆᔩᑦ, ᐊᕐᕕᐊᓂ ᕼᐋᒻᒪᓚᒃᑯᑦ, ᕿᔪᓕᕆᕝᕕᒃ, ᐊᒻᒪ Arctic Connections, 

ᒪ’ᓇᑦᓯᐊᒥᐊᖑᔪᓯ.  

 

ᑕᒪᓐᓇ ᑐᕙᖅ ᐊᕐᕕᐊᑦ ᓵᖓᓃᑦᑐᖅ ᖃᓂᒋᔮᓃᑦᑐᑦ ᑐᕙᖅ ᑐᐱᕐᓂᓪᓗ ᐃᓪᓗᕐᔪᐊᕐᓈᓂᓪᓗ ᑕᑕᓚᐅᕐᒪᑦ ᓲᕐᓗ 

ᐊᕐᕕᐊᑦ ᓄᓇᓕᖓ ᐃᓄᐃᓴᒃᓂᖃᐅᔫᔭᓕᖅᖢᓂ ᑐᕙᖅ ᐃᓄᖃᕐᓂᖅᓴᐅᔫᔭᓕᓚᐅᕐᒪᑦᓘᓐᓃᑦ. ᑕᒪᓐᓇ 

ᐃᓕᖅᑯᓯᐅᖃᑦᑖᕐᒥᒻᒪᑦ.  

 

ᐊᒻᒪᓗ ᐃᒻᒪᖄ ᓄᓇᕘᓗᑦᑖᒥ ᐆᒐᒡᒎᖅᑐᓂᒃ ᓵᓚᒃᓴᐅᓯᐊᑦ ᑕᑯᑉᓗᒋᑦ ᐊᖏᓂᖅᐹᖑᖅᑰᕐᒪᑦ ᑕᐃᓐᓇ ᐊᕐᕕᐊᓂ 

ᐆᒐᒡᒎᕐᓂᖅ: $15,000-ᑖᓚᐅᖅᑐᖅ ᓯᕗᓪᓕᖅᐹᖅ. ᓯᑐᕆᒃ ᒪᓂᖅ, ᑕᕝᕗᖓᖃᐃ ᐊᖏᑎᒋᔪᒥᒃ ᐆᒐᓚᐅᕐᒪᑦ 69cm 

... 

 

>>ᐃᒡᓚᖅᑐᑦ 

 

ᐆᒐᓚᐅᕐᓂᕋᕕᑦ ᓯᑐᕆᒃ, ᖁᕕᐊᓱᖃᑎᒋᕙᒋᑦ. ᐊᒻᒪ ᑲᓇᔪᒡᒎᖅᑐᑦ ᐊᑕᐅᑦᓯᒃᑰᕐᒫᓚᐅᕐᒪᑕ ᓵᓚᒃᓴᓚᐅᖅᑐᖅ, ᔪᕉᒻ 

ᕿᑎᖦᖠᓗᒃ, $6000-ᑖᕈᑎᒋᓪᓗᓂᐅᒃ ᑲᓇᔪᖅ. ᑮᓇᐅᔭᑯᒃᑕᒃᓯᐊᒥᐊᖑᓐᓂᕐᒪᑦ ᑲᓇᔪᖅ 

ᐃᓂᖁᓇᕐᓗᐊᖏᑦᑐᓐᓈᖑᒐᓗᐊᖅᖢᑎᒃ ᖃᓪᓗᓈᑐᑦ ᑕᐃᓐᓇ ᑕᐃᒍᖅᑕᐅᓱᕐᒪᑦ ugly fish derby. ᐃᓂᖁᓇᕐᓂᖅ 

ᑕᐃᒪᐅᙱᒃᑲᓗᐊᕌᖓᑦ ᑮᓇᐅᔭᕐᔪᐊᖅ ᑕᐃᒪᐅᕐᓂᕐᒪᑕ.  

 

ᐃᑲᔪᓚᐅᖅᑐᓗᒃᑖᑦ ᑮᓇᐅᔭᓕᐅᙱᒃᖢᑎᒃ ᐊᒻᒪ ᑮᓇᐅᔭᕐᒥᒡᓗ ᐃᓕᓯᓚᐅᖅᑐᓗᒃᑖᑦ, ᒪ’ᓈᕈᐊᖅᐸᒃᑲ. ᐊᕐᕌᒍᑦ 

ᑕᐃᒪᐅᓂᐊᕐᒥᒻᒪᑦ ᐆᒐᒡᒎᕐᓂᖅ ᑐᔪᕐᒥᐊᑦ ᑐᙵᓱᒃᑕᕐᓕᑦ ᐊᕐᕕᐊᓄᑦ ᐃᖃᓕᐊᕐᔪᐊᕆᐊᕈᐊᕌᖓᑉᓯ. ᒪ’ᓇ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 858 - 6(2): ᐅᖅᓱᐊᓗᖃᐅᑎᖃᕐᕕᒃ ᖃᖓᑕᓲᒃᑯᕕᒻᒥ ᐊᕐᕕᐊᓂ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑭᐅᔾᔪᑎᖃᖅᑎᓪᓗᑕ ᐅᖃᐅᓯᒃᑯᑦ 

ᐊᐱᖅᑯᑎᒧᑦ ᓈᓴᐅᑎᓕᒃ 858 - 6(2) ᐊᐱᖅᑯᑕᐅᓚᐅᖅᑐᖅ ᒪᐃ 27, 2024-ᒥ ᐱᔾᔪᑎᒋᓪᓗᒍ ᐅᖅᓱᐊᓗᖃᐅᑦ 

ᐊᕐᕕᐊᑦ ᖃᖓᑕᓲᒃᑯᕕᖓᓂ, ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐋᖅᑭᒋᐊᕈᒪᓪᓗᒍ ᑭᐅᔾᔪᑎᒐ. ᐱᑎᑦᑎᓚᐅᖅᐳᖓ ᒪᐃ 

27, 2024-ᒥ ᑭᐅᓪᓗᖓ ᐊᐱᖅᑯᑎᒧᑦ ᒪᓕᒐᓕᐅᖅᑎᒧᑦ ᐊᕐᕕᐊᑦ ᓂᒋᐊᓄᑦ, ᔫ ᓴᕕᑲᑖᖅ. 

 

ᑭᐅᓪᓗᒍ ᒥᔅᑕ ᓴᕕᑲᑖᖅ ᐊᐱᖅᑯᑎᖓ ᐱᔾᔪᑎᒋᓪᓗᒍ ᐅᖅᓱᐊᓗᖃᐅᑦ ᐊᕐᕕᐊᓂ ᒥᑦᑕᕐᕕᐅᑉ ᐅᑕᖅᑭᕕᖓ 

ᓱᕋᓚᐅᕐᒪᑦ, ᐅᖃᓚᐅᕋᒪ ᓄᓇᕗᑦ ᒐᕙᒪᒃᑯᑦ ᐃᒡᓗᖁᑎᖏᑦ ᓇᒻᒥᓂᖅ ᓇᓪᓕᐅᒃᑯᒫᖃᕐᒪᑕ ᐊᒻᒪ ᒐᕙᒪᒃᑯᓐᓄᑦ 

ᑲᒪᒋᔭᐅᒐᔭᖅᑐᓂ ᐊᓯᔾᔨᖅᑕᐅᑉᐸᑦ ᐅᖅᓱᐊᓗᖃᐅᑦ ᐅᕝᕙᓘᓐᓃᑦ ᓴᓗᒻᒪᓴᖅᑕᐅᑉᐸᑦ ᓱᕈᕐᓇᖅᑐᖅ ᑯᕕᓚᐅᖅᑎᓪᓗᒍ. 

 

ᐅᖃᖅᑏ, ᑖᓐᓇ ᓱᓕᓚᐅᙱᓐᓇᒪ ᑕᒻᒪᖅᓱᖓᐃᓛᒃ ᐅᖃᓚᐅᕋᒪ, ᓄᓇᕗᑦ ᒐᕙᒪᒃᑯᑦ ᓇᓪᓕᐅᒃᑯᒫᑦ 

ᐱᖁᑎᕐᔪᐊᖅᑎᓐᓄᑦ ᖃᖓᑕᐅᓲᒃᑯᕕᒃ ᐱᖁᑎᕐᔪᐊᖏᓐᓂᒃ ᐊᒻᒪᓗᑦᑕᐅᖅ ᐊᑭᓕᖅᑕᐅᔪᒃᓴᐃᑦ $1-ᒥᓕᐊᙳᒻᒪᑕ 

ᑮᓇᐅᔭᑦ ᐊᒻᒪᓗ ᑕᒪᑐᒪᓂ ᑕᐃᒪᐃᑦᑎᓪᓗᒍ ᖁᑦᓯᓂᖅᐹᖑᓲᒪᑦ ᓇᓪᓕᐅᒃᑯᒫᓄᑦ ᐊᑖᓃᖓᔪᐃᑦ. 

ᐅᖃᖅᑎᑦᓯᔩ, ᐱᐅᔪᓐᓃᖅᑐᖃᕐᓂᖅᑲᑦ ᐅᓱᖅᓱᐊᓗᖃᐅᑎᒥᒃ ᐱᑐᖃᐅᓕᕐᓂᕈᓂ ᖃᓄᑐᐃᓐᓇᖅ ᐱᐅᔪᓐᓃᕐᓂᕈᓂ, 

ᐊᓯᐊᒎᖓᔪᖅ ᐱᓂᕐᓗᒃᑕᐅᓂᕐᒧᑦ ᐊᓯᐊᒍᓪᓘᓐᓃᑦ ᐊᑖᓃᙱᒻᒪᑕ ᓇᓪᓕᐅᒃᑰᒪᓄᑦ. ᓇᓗᓇᐃᖅᐸᕋ ᒪᒥᐊᑦᑐᖓᓗ 

ᑕᐃᒫᒃ ᐅᖃᑦᓯᐊᓚᐅᙱᓐᓇᒪ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎ 5, ᐳᓛᕆᐊᖅᓯᔪᓂᒃ ᐃᓕᓴᖅᓯᓂᖅ. ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, (ᑐᓵᔨᑎᒎᕈᓐᓃᖅᑐᖅ) ᐅᑉᓗᒥ 

ᐃᓕᓴᑕᔪᒪᕙᑉᑲ ᐊᖓᔪᖅᑳᒃᑲᒃ, ᖁᕕᐊᓇᑯᓂ ᑎᑭᓯᒪᓚᐅᕐᒥᖕᒪᑕ ᑎᑭᑦᑑᓗᐊᕐᓕᕐᒥᖕᒪᑕ. ᐊᑖᑕᒐ ᑕᐃᕕᑎ ᓯᒪᐃᓚᒃ, 

ᐃᓕᑕᕆᔭᐅᒥᐊᕐᒥᔪᖅ ᓇᓗᓇᙱᑦᑐᖅ. ᐊᒻᒪᓗ ᐊᓈᓇ ᔩᓐ ᓯᒪᐃᓚᒃ, ᑖᒻᓇ ᐃᓕᑕᕆᔭᐅᒥᐊᕐᒥᔪᖅᑕᐅᖅ. ᑖᒻᓇ 

ᓱᓇᐅᔮᓕᒃ ᐊᑐᖅᑕᕋ ᐊᓈᓇᒪ ᓴᓇᓚᐅᖅᓯᒪᔮ ᐅᕙᒻᓂ ᐃᓱᒪᒋᔭᖃᖅᑐᓂ, ᒪ’ᓇᐅᔪᑎᑦ ᐊᓈᓈ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ, ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᒡᒐᖅᑐᖅᑕᒃᑲ ᑕᒡᕙᓃᒃᑐᖃᕐᒪᑦ ᐊᒻᒪ ᐃᓚᒃᑲᓂ. ᑭᒡᒐᖅᑐᖅᑕᒃᑲ ᑖᒃᑯᐊᒃ 

ᑕᒡᕙᓃᒃᑑᒃ ᓄᓕᐊᕇᒃ, ᐅᐃᓕ ᓇᑯᓛᖅ ᐊᒻᒪ ᓄᓕᐊᖓ ᐊᐃᑕ ᓇᑯᓛᖅ ᑕᒡᕙᓃᖕᒥᖕᒪᑦ. ᑐᙵᓱᒋᑦᓯᒃ ᑕᒡᕗᖓ.  

 

>>ᐸᑦᑕᑐᖅᑐᑦ 

 

ᐊᒻᒪ ᐱᖏᓐᓇᖅᑐᓕᕆᖃᑦᑕᕐᓂᖅ ᐅᖃᐅᓯᖃᖃᑦᑕᖅᑎᓪᓗᖓ ᐃᖃᓗᒐᓱᓐᓂᐅᓚᐅᖅᑐᒥᒃ ᑕᒡᕙᓂ 

ᐃᖃᓗᒐᓱᔾᔪᐊᖅᑎᓪᓗᒋᑦ, ᐱᖏᓐᓇᖅᓯᓚᐅᖅᑐᖅ ᖃᓄᐃᙱᑦᑎᐊᖅᖢᓂᓗ, ᖁᔭᒋᓪᓗᒍᓗ ᑕᒡᕙᓃᑦᑐᓐᓇᕐᒪᑦ 

ᐊᓐᓇᕐᕕᒐ, ᓇᒡᓕᓂᖅ ᐃᓄᒃᓱᒃ.  

 

>>ᐸᑦᑕᑐᖅᑐᑦ 

 

ᐊᒻᒪ ᐊᖓᒐ ᓵ ᐊᖕᓇᕐᔪᐊᖅ ᑕᒡᕙᓃᖕᒥᖕᒪᑦ ᓴᓂᕋᔭᖕᒥᐅᑕᖅ, ᑐᙵᓱᒃᑎᑕᐅᖁᓪᓗᒍ.  

 

>>ᐸᑦᑕᑐᖅᑐᑦ 

  

ᐊᒻᒪ ᐅᖃᖅᑎᑦᑎᔩ, ᑕᒡᕙᓃᒃᑐᐃᑦ ᑕᒪᕐᒥᒃ ᑐᙵᓱᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ, ᒪᓕᒐᓕᐅᕐᕕᒋᑦᓯᐅᒃ ᒪᓕᒐᓕᐅᕐᕕᐊ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᑲᖏᖅᓯᓂᐅᑉ ᐅᐊᓐᓇᖓᓄᑦ, ᒥᔅᑕ ᓴᒻᒧᖅᑐᖅ ᒪᓕᒐᓕᐅᖅᑎ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓕᑕᕐᓇᖅᑐᑦ ᐊᒥᓲᒐᓗᐃᑦ ᑕᒫᓃᑦᑐᑦ ᑭᒡᒐᖅᑐᒃᑕᒻᓂ ᐃᐅᐳᑦ ᓇᑦᓯᖅ, 

ᑲᖏᖅᓖᓂᕐᒥ. ᓄᓇᕗᑦ ᓯᓚᑦᑐᖅᓴᕐᕕᒻᒥ ᓯᕗᓕᖅᑎᒋᔭᐅᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ. ᐊᒻᒪᓗ ᓱᓕ, ᐃᓕᑕᖅᓯᓂᖅ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

16 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓕᑕᖅᓯᔪᒪᔪᖓ ᓯᑕᒪᐅᒻᒪᑕ ᑕᕝᕙᓃᑦᑐᐃᑦ ᒪᓕᒐᓕᐅᕐᕕᐊᓂ, 

ᓯᕗᓪᓕᖅᐹᒥᒃ ᐃᓕᑕᕆᔪᒪᓪᓗᒍ ᓯᐊᕋ ᑕᖁᓕᒃ. ᐊᑦᓴᖓᓗᑭᐊ ᐊᔭᖓᓗᑭᐊᖅ ᐊᒻᒪ ᑎᒃᑯᐊᖅᑕᐅᓵᓚᐅᕐᒪᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᖏᓐᓄᑦ, ᐃᓕᑕᕆᔪᒪᓪᓗᒍ ᓵᒻ ᑐᓗᕆᐊᓕᒃ, ᑕᓗᕐᔪᐊᕐᒥ. ᐊᒻᒪᓗᑦᑕᐅᖅ 

ᒫᓐᓇᒫᖑᓚᐅᖅᑐᖅ ᑎᒃᑯᐊᖅᑕᐅᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᓄᑦ.  

 

ᐅᖃᖅᑎᑦᓯᔩ, ᐊᑦᓱᕈᖃᑦᑕᖅᑐᖓ ᑕᓗᕐᔪᐊᓂ ᐃᓚᐅᔪᓐᓇᖁᓪᓗᒋᑦ ᐊᒻᒪ ᑭᒡᒐᖅᑐᐃᔩᑦ ᑖᒃᑯᐊ ᖃᐅᔨᒪᖁᓪᓗᒋᑦ 

ᐅᐱᒋᒐᒃᑭᑦ ᑎᒃᑯᐊᖅᑕᐅᓗᖃᓚᕿᓯᒪᓕᕐᖓᑦ, ᓕᐊ ᑐᓗᕆᐊᓕᒃᑕᐅᖅ ᑕᕝᕙᓃᒻᒪᑦ, ᓵᒻ ᑐᓗᕆᐊᓕᐅᑉ ᓄᓕᐊᖓ 

ᑐᙵᓱᒋᑦᓯ. ᐊᒻᒪᓗ ᐅᖃᖅᑏ, ᐅᖃᖅᑏ ᐃᓕᓴᑕᕆᔪᒪᒻᒥᔭᕋ ᒪᐃᔭᒥᒃ ᑕᓗᕐᔪᐊᕐᒥ ᓇᓃ ᐸᓂᖓᔭᖅ ᑕᕝᕙᓃᒻᒥᒻᒪᑦ.  

 

ᐊᒻᒪᓗᑦᑕᐅᖅ ᐅᖃᖅᑎᑦᓯᔩ, ᐃᓕᑕᕆᔪᒪᓪᓗᒍ ᒪᕐᕉᒻᒪᑎᒃ ᑕᕝᕙᓃᒃᑑᒃ ᑭᒡᒐᖅᑐᐃᒋᔭᑎ ᐊᑦᓴᖏᑦ ᒥᐊᕆᔭᒻ 

ᐊᒡᓗᒃᑲᖅ, ᖃᐅᔨᒪᔭᐅᔪᖅ ᓄᓇᕗᒻᒥ ᑐᙵᓱᑦᑎᓪᓚᕗᑦ. ᐊᒻᒪᓗᑦᑕᐅᖅ ᐅᖃᖅᑎᑦᓯᔩ, ᐃᓪᓗᐊᕐᔪᖓ ᔮᓐ ᐊᒡᓘᒃᑲ 

ᑕᕝᕙᓃᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. ᑐᙵᓱᑦᑎᓪᓚᕗᑦ ᑕᕝᕙᓃᑦᑐᐃᓐᓇᐃᑦ. (ᑐᓵᔨᑎᒎᕈᓐᓃᖅᑐᖅ) 

ᐅᑉᓗᖃᑦᓯᐊᒥᑕ ᐅᑉᓗᒥ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᑕᕝᕙᓂ ᒪᓕᒐᓕᐅᕐᕕᒻᒥ. ᐃᓕᑕᖅᓯᓂ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᓴᓂᑭᓗᐊᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. ᒥᓂᔅᑕ ᐅᖅᑰᖅᑲᐅᒐᒪ ᐊᐅᓐᓇᒃᑲᓐᓂᖓᒻᒪᕆᑦᓱᖓ 

ᐊᑲᐅᓯᓪᓗᖓᓗ ᒫᓐᓇ. ᐅᖃᖅᑎᑦᓯᔩ, ᖁᕕᐊᓱᑦᑐᖓ ᒪᓕᒐᓕᐅᕐᕕᐊᓂ ᑕᕝᕙᓂ ᐃᓕᑕᖅᓯᔪᓐᓇᕋᑦᑕᖃᑦᑕᕋᑖᑦ 

ᐳᓛᕆᐊᕈᓐᓇᖅᑐᐃᑦ ᓄᓇᓕᑦᑎᓂ ᑭᒡᒐᖅᑐᐃᔭᕗᑦ. ᐱᖃᑎᐊᓗᒋᓕᖅᓱᒋᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᒐᑐᖃᖏᓐᓂᒃ ᐱᖅᑯᓯᓕᕆᔨᒃᑯᑦ ᐱᓕᕆᕕᖓᓐᓂ ᐊᑖᓃᖓᔪᓂᑦ ᑲᑎᒪᔨᑕᖃᕐᒪᑦ. ᒫᓐᓇᒫᒃᑯᑦ 

ᑎᒃᑯᐊᖅᑕᐅᓚᐅᖅᑐᐃᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ, ᑖᒃᑯᐊ ᐃᓄᐃᑦ ᖃᐅᔭᒪᑐᖃᖏᑦ ᑲᑎᒪᔩᑦ, 

ᐋᖅᑭᒃᑕᐅᓚᐅᖅᓯᒪᒻᒪᑕ ᒐᕙᒪᓄᑦ ᐅᖃᐅᔾᔨᒋᐊᖅᑎᐅᓪᓗᑎᒃ ᐃᑲᔪᕈᓐᓇᖁᓪᓗᒋᓪᓗ ᒐᕙᒪᒃᑯᓐᓂᑦ.  

 

ᑕᒪᓐᓇ ᐱᖁᓯᑐᖄᓗᐃᑦ ᐊᑕᑎᒍᓐᓇᖁᓪᓗᒋᑦ ᒪᓕᒐᖏᑦ ᐊᒻᒪᓗ ᑎᒃᑯᐊᖅᑕᐅᓲᑦ ᐃᓕᓯᒪᓪᓗᑎᒃ ᐅᑭᐅᓄᑦ 

ᐱᖓᓱᓄᑦ. ᐊᒻᒪᓗ ᖁᓕᐅᙱᓗᐊᖅᑐᐃᑦ ᐃᓚᐅᓪᓗᑎᒃ ᓄᓇᕗᒻᒥᐅᑕᐃᑦ. ᑖᒃᑯᐊ ᑲᑎᒪᔨᐅᔪᐃᑦ 

ᐃᓕᑕᕆᒃᑲᓐᓂᕈᒪᓪᓗᒋᑦ. 7-ᒋᓕᖅᑕᖓᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ, ᑕᕝᕙᓃᒍᓐᓇᖅᓱᑎᓪᓗ ᐅᓪᓗᒥ: 

 

 ᓘ ᐱᓕᑉ, ᐃᖃᓗᖕᒥᐅᖅ 

 

 ᐅᐃᓕ ᓇᑯᓛᖅ, ᓴᓪᓕᓂ 

 

 ᒥᐅᕆᔭᒻ ᐊᒡᓗᒃᑲᖅ, ᐅᖅᓱᖅᑑᒥ 

 

>>ᐸᑦᑕᑐᖅᑐᑦ 

 

 ᔩᓐ ᓯᒪᐃᓚᒃ, ᖃᒪᓂ’ᑐᐊᖅ 

 

>>ᐸᑦᑕᑐᖅᑐᑦ 

 ᓵᓐᑎ ᐋᑲᕙᒃ, ᑭᒻᒥᕈᑦ 

 

>>ᐸᑦᑕᑐᖅᑐᑦ 

 

 ᓇᒡᓕᓇ ᐃᓄᒃᓱᑦ, ᓴᓂᕋᔭᒃ 

>>ᐸᑦᑕᑐᖅᑐᑦ 

 

 ᓵᒻ ᐊᕐᓇᔾᔪᐊᖅ, ᓴᓂᕋᔭᒃ 

 

>>ᐸᑦᑕᑐᖅᑐᑦ 

 

 ᓯᐊᕋ ᑕᖁᓕᒃ, ᑕᓗᕐᔪᐊᕐᒥᐅᖅ 

 

>>ᐸᑦᑕᑐᖅᑐᑦ 

 

 ᓵᒻ ᑐᓗᕆᐊᓕᒃ, ᑕᓗᕐᔪᐊᖅ 

 

>>ᐸᑦᑕᑐᖅᑐᑦ 

 

ᐅᐱᒋᕙᒃᑲ ᑲᑎᒪᔨᙳᕐᖓᑕ ᓄᑖᖑᓪᓗᑎᒃ ᐃᓕᓵᖅᑐᐃᑦ ᑖᒃᑯᐊ ᑲᑎᒪᔨᐅᓕᖅᑐᓄᑦ ᑎᒃᑯᐊᖅᑕᐅᓯᒪᖕᒪᑕ. 

ᓂᕆᐅᑦᑐᖓ ᐅᖃᔾᔨᒋᐊᑦᑎᐊᖃᑦᑕᕐᓂᐊᕐᓂᖏᓐᓂᑎᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᖁᓯᑐᖄᓗᓐᓅᖓᔪᓂᑦ 

ᒪᓕᒐᖏᓐᓂᒃ. ᐃᓕᑕᖅᓯᔪᒪᓪᓗᖓᓗ ᐃᖅᑲᓇᐃᔭᖅᑏᑦ, ᐃᑲᔪᖅᑐᐃᔪᓐᓇᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᐃᓚᐅᔪᓄᑦ ᐱᓗᐊᖅᑐᒥ, ᓲᓴᓐ ᐃᓄᐊᕋᖅ.  

 

>>ᐸᑦᑕᑐᖅᑐᑦ 

 

ᐃᓕᓴᐱ ᖁᐱ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑯᓂᐊᓗᒃ ᐱᖃᓐᓂᕆᓕᖅᑕᕋ ᑕᕝᕙᓃᒻᒥᒻᒪᑦ ᐃᓕᑕᕆᔪᒪᓪᓗᒍ, ᐃᓕᑕᕆᔪᒪᔭᕋ ᔨᐅᕋᒥ 

ᑑᕐᖔᓗᒃ. 

 

>>ᐸᑦᑕᑐᖅᑐᑦ 

 

ᐱᖃᑎᖓᓗ ᓄᓕᐊᖓ  

 

>>ᐸᑦᑕᑐᖅᑐᑦ 

 

ᑎᐊᐱ ᑑᕐᖔᓗᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᒋᔭᔅᓯᖕᓄᑦ. ᐃᓕᑕᖅᓯᓂ ᐳᓛᕆᐊᖅᓯᒪᔪᓂᒃ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᒥᔅ ᓄᑕᕋ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): ᐃᓕᑕᖅᓯᔪᒪᔪᖓ, ᐱᓕᕆᖃᑕᐅᔪᖅ ᓯᓚᑦᑐᖅᓴᕐᕕᕐᔪᐊᕐᒧᑦ ᓄᓇᕗᒻᒥ. 

ᐊᖓᔪᖅᑳᖑᔪᖅ ᓴᓇᔪᓕᕆᓂᕐᒧᑦ ᐊᒻᒪᓗᑦᑕᐅᖅ ᔮᓐ ᐱᐅᓴᓐ, ᐃᒃᓯᕙᐅᑕᖅ ᓴᓇᔪᓕᕆᓂᕐᒧᑦ ᐃᑦᓯᕙᐅᑕᖓᑦ 

ᐃᓕᓯᒪᔪᖅ. ᓴᓇᔪᑦᑕᖅᓴᕐᕕᒃ ᐱᓕᕆᕝᕕᒃ ᑲᖏᖅᓯᓂᕐᒥ ᐃᓕᑕᕆᔪᒪᓪᓗᒍ, ᐱᖃᑎᒃᑲᑦᑕᐅᖅ ᑕᕝᕙᓃᓐᓃᕐᖓᑕ 

ᐃᓕᑕᕆᓯᒪᑳᓪᓚᒃᑲᒃᑭᑦ ᔨᐅᕋᒥ ᐊᒻᒪᓗ ᑎᐊᐱ ᑑᕐᖔᓗᒃ, ᑐᙵᓱᒋᑦᓯ ᐊᒻᒪᓗ ᐃᓐᓇᐃᓪᓗ. (ᑐᓵᔨᑎᒎᕈᓐᓃᖅᑐᖅ) 

ᑐᙵᓱᑦᑎᐊᕆᑦᑎ ᑕᒫᓂ ᐃᓪᓗᑦᑎᓐᓂ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᑎ ᒪᓕᒐᓕᐅᕐᕕᒃᓯᖕᓄᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓄᓂᕈᓯᕐᒥᐅᑕᕕᓃᑦ ᑕᒫᓃᑦᑐᐊᓐᓅᒻᒪᑕ 

ᐃᓕᓴᕆᔭᐅᕋᑖᖅᑑᒐᓗᐊᑦ ᑭᓯᐊᓂ ᐃᓕᓴᕆᒍᒪᒃᑲᓐᓂᕋᒃᑭᑦ. ᑖᓐᓇ ᐃᕐᓂᓐᓂᑦ ᑐᖅᑐᕋᖅᑕᕋ ᐃᓐᓇᖁᑎᒋᓕᖅᑕᕗᑦ 

ᑕᕝᕙᓃᖃᑦᑕᖅᑐᐊᓐᓅᒋᓪᓗᓂ ᓘ ᐱᓕᑉ, ᑐᙵᓱᑦᑎᐊᕆᑦ. 

 

>>ᐸᑦᑕᑐᖅᑐᑦ 

 

ᐃᕐᓂᐊᖑᑎᓪᓗᖓ ᐅᑭᐅᖃᑎᒋᓪᓗᐊᐸᓗᒋᖅᑰᕋᒃᑯ ᐊᓈᓇᖓᑕ ᐅᓂᒃᑳᖅᓯᒪᒻᒪᑦ. ᐊᓈᓇᒐᓱᓕ ᐃᒻᒪᐃᓚᙱᑎᓪᓗᒍ 

ᑖᔅᓱᒪ ᐊᒫᒪᑦᑕᖓᓂᒃ ᐊᒫᒪᖃᓯᐅᖃᑦᑕᓚᐅᖅᓯᒪᓐᓂᕐᒥᒐᒪ ᒫᓐᓇᒧᑦ, ᒫᓐᓇ ᑕᒪᐅᙵᕈᓐᓇᖅᓯᒪᒐᒪ ᑕᐃᔅᓱᒪᑉ 

ᐊᓈᓇᖓᓄ ᖁᔭᓕᕐᔪᐊᖅᓯᒪᒐᒪ. ᐃᓕᓴᐱ ᖁᐱ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑖᒃᑯᐊ ᕿᑭᖅᑕᓂᒃᑯᓐᓄᑦ ᐊᖏᔪᖅᑳᕆᔭᐅᔪᑦ ᐃᓛᒃ, ᑮᓇᐅᔭᓕᕆᔨᒃᑯᓐᓄᑦ ᑲᑎᒪᔨᐅᔪᖅ 

ᐃᓕᓴᕆᔭᐅᕋᑖᖅᑑᒐᓗᐊᖅ ᔨᐅᕋᒥ ᑑᕐᖔᓗᒃ ᐊᒻᒪᓗ ᑎᐊᐱᒍᓗᒃ ᑑᕐᖔᓗᒃ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᔅᓯᓐᓄᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ 

ᑲᖏᖅᓯᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐃᓱᒫᓗᓕᑲᐃᓐᓇᖅᑲᐅᔪᖓ ᐱᖃᑎᖓ 

ᓴᓂᑭᓗᐊᕐᒥ ᑭᒃᑯᓕᒫᑦᓯᓂᐊᓂᒃ ᐅᖃᓚᖓᓕᑲᐃᓐᓇᕋᓗᐊᕐᖓᑦ ᑕᐃᓕᒫᕐᓗᓂᒋᑦ. ᐃᓪᓗᒃᑲᖃᐃᑦ ᐃᓪᓗᕐᔪᒃᑲ 

ᐳᐃᒍᖅᑰᕐᒪᒋᑦ ᐊᒻᒪᓗ ᑖᒃᑯᐊ ᐃᓕᑕᕆᔪᒪᓪᓗᒋᑦ. ᒥᓂᔅᑕ ᐅᖃᖅᑲᐅᒪᖓ ᑕᕝᕙᓂ ᐅᓪᓗᒦᖅᑲᐅᒻᒪᑕ ᑕᕝᕙᓂ 

ᓴᓇᕕᒻᒥ ᓴᓇᔪᓕᕆᔨᒃᑯᑦ, ᑯᕇᒥᒃ ᐊᓪᓚᖏᓐᓂᑦ ᓂᐅᓴᓐ ᐃᓪᓗᖁᑎᐊ ᐃᓕᓐᓂᐊᕐᕕᒃ, ᒥᔅᑕ ᒧᐊ. ᔨᒻ ᒧᐊ, 

ᑲᑎᒪᔨᐅᔪᖅ ᐲᕌᐸᓐ ᓴᓇᔪᓕᕆᔨ. ᔫᑎ ᓕᓐᒃᓚᐃᑐ, ᖃᐅᔨᒪᔪᖅ ᐃᓕᓯᒪᔪᖅ ᐱᕌᐹᓐ ᓴᓇᔪᓕᕆᔨᒃᑯᓐᓂᑦ. ᓯᐅᕈᓪ 

ᓕᓐᒃᓚᐃᑐ, ᑲᑎᒪᔨ, ᐱᕌᐹᓐ ᓴᓇᔪᓕᕆᔨᒃᑯᑦ ᓇᒻᒥᓂᓖᑦ. ᑖᓂᐅ ᑭᓐᕋᐃ, ᖃᐅᔨᒪᔨᒋᔭᐅᔪᖅ ᓇᒻᒥᓂᖁᑎᓕᖕᓄᑦ 

ᐱᕌᐹᓐ ᓴᓇᔪᓕᕆᔨᒃᑯᓐᓂᑦ. ᒫᓖᑦ ᒎᒍᓪ, ᑖᓐᓇᑦᑕᐅᖅ ᑕᕝᕙᖔᖅᑐᖅ ᐱᖃᑕᐅᔪᖅ.  

 

ᐊᖓᔪᖅᑳᖓᑦ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᐅᐃᕆᓐ ᑕᕗᕉᓪ. ᕕᓐᑐ ᕙᑕᒃ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂ, 

ᑐᙵᓱᖁᓪᓗᒋᑦ. ᐱᕕᖃᕐᓂᕋᓂᒃ ᖁᔭᓐᓇᒦᕈᒪᔪᖓ, ᑖᒃᑯᐊ ᐱᖃᑎᐊᓗᒋᓕᖅᑕᕗᑦ ᓂᐅᓴᓐ ᐃᒡᓗᖓᓂ, ᑕᕝᕙᓂ 

ᑕᑯᖅᑯᑎᓯᒪᔭᕗᑦ ᓄᓇᒋᔭᖓᓂᒃ ᑕᑯᖅᑯᑎᔭᐅᓚᐅᕋᑦᑕ. ᑕᒫᓃᓐᓂᖏᓐᓂᑦ ᐳᓛᑦᓯᐊᕐᓕᑦ, ᓂᕆᐅᑉᐳᒍᑦ 

ᑕᑰᑎᓛᕐᒥᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦᓯ ᒪᓕᒐᓕᐅᕐᕕᔅᓯᖕᓄᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒥ. ᐃᖃᓗᐃᑦ-ᓯᓈᓄᑦ 

ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓈᓗᒃ ᐅᓄᖅᑐᐊᓗᖕᓂ ᕿᑎᕐᒥᐅᓃᖔᖅᑐᓂᒃ ᑕᑯᒐᒪ. 

ᐃᒡᓗᕙᓗᐊᕐᔭᐃᒃᑯᖅᓯᒪᔪᑯᓘᓕᕋᑦᑕ ᒫᓐᓇ. ᐊᒻᒪᓗ ᐃᓕᓴᖅᓯᒃᑲᓐᓂᕈᒪᓪᓗᖓ ᓯᐊᕋ ᑕᖁᓕᒻᒥᒃ. ᑖᓐᓇ ᓲᕐᓗᒃ 

ᐊᑦᑕᒋᒐᒃᑯ ᐅᐱᒋᑦᑎᐊᓚᐅᖅᖢᒍ.  

 

ᐄ, ᑖᓐᓇ ᖁᕕᐊᒋᓗᐊᓚᐅᖅᑕᕌᓯᑦ ᐊᒻᒪ ᓵ ᐊᒻᒪ ᓕᐊ ᑐᙵᓱᒋᑦᓯᒃ. ᒥᐊᕆᔭᒻ ᐊᒃᓱᐊᓗᒃ ᑕᐃᒪᙵᓕᒫᖅ 

ᑕᑯᓪᓗᒋᑦ ᖁᕕᐊᒋᖃᑦᑕᖅᑕᕋ. ᑕᐃᒃᑯᐊ ᐃᓚᒃᑲ ᓵᓐᑎ ᐋᑲᕙᒃ, ᑖᓐᓇ ᓄᓕᐊᖓ ᐃᓚᒋᓚᐅᖅᓯᒪᒐᒃᑯ ᐊᐃᓂᐊᖅ. 

ᐊᒻᒪᓗ ᐱᕕᖃᕐᓂᕐᓂ ᐃᓕᓴᖅᓯᔪᒪᒻᒥᔪᖓ ᓵᓐᑎᒥᒃ, ᓄᓕᐊᖓᒍᑦ ᐃᓚᒋᒐᒃᑯ ᐊᒻᒪᓗ ᐃᓚᖏᑦ ᑕᐃᒪᙵᓕᒫᖅ 

ᐊᓈᓇᓐᓄᑦ ᐳᓛᕆᐊᖃᑦᑕᓚᐅᖅᓯᒪᒻᒪᑕ ᓄᕙᓕᙵᕐᒧᑦ. ᑕᑯᔭᕌᖓᒃᑯᓗ ᑕᐃᓐᓇ ᐃᖅᑲᐃᓐᓇᐅᔭᖅᖢᒍ ᐃᖃᓗᖕᓂ 

ᑕᑯᔭᕌᖓᒃᑭ. 

 

ᐅᖃᖅᑏ, ᓵᓐᑎᐅᑉ ᐃᕐᓂᖓ ᒫᑎᐅ, ᔭᐃᑯᒥᒃ ᐃᓯᖅᓯᓚᐅᖅᓯᒪᖕᒪᑦ ᑲᒪᒋᓪᓗᓂᐅᓪᓗ ᐊᕐᕌᒍᒐᓵᓗᓐᓄᑦ. ᑕᐃᓐᓇ 

ᐊᑦᑕᒐ ᐊᓈᓇᖓ ᐃᓅᔪᓐᓃᕐᒪᑦ. ᐊᒻᒪᓗ ᑕᐃᒪᙵᓕᒫᖅ ᖁᔭᓕᔪᖓ ᓵᓐᑎᒥᑦ ᐊᒻᒪᓗ ᐃᓚᖏᓐᓂᑦ, ᓵᓐᑎ 

ᐱᓗᐊᕐᓗᒍ ᑕᐃᓐᓇ ᐃᑦᑐᖅ ᐃᓐᓇᖅ ᐃᑲᔪᖅᑎᒋᓪᓚᕆᐊᓗᒋᓯᒪᒐᑦᑎᒃᑯᑦ. ᐊᒻᒪᓗ ᓲᕐᓗ ᐃᕿᑕᐅᓯᒪᖃᑦᑕᖅᑐᒍᑦ 

ᓇᒡᓕᓐᓂᖓᓄᑦ. ᖁᕕᐊᓱᑦᑐᖓ ᐱᕕᖃᕋᑦᑕ ᓇᓗᓇᐃᖅᖢᒍᓗ ᑕᖅᑲᒃᑯᐊ ᓈᓚᑦᑎᓪᓗᒋᑦ, ᒥᔅᑕ ᐋᑲᕙᒃ ᑖᓐᓇ 

ᐊᒃᓱᐊᓗᒃ ᑲᒪᑦᑎᐊᓚᐅᕐᒪᑦ ᔭᐃᒃᑯᒥᑦ, ᓇᑯᕐᒦᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᓯᓐᓄᑦ. ᓈᓴᐅᑎᓕᒃ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ 

ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

 

 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 882 - 6(2): ᖃᓄᐃᓕᖓᓂᖏᑦ ᐃᓕᓐᓂᐊᕐᕕᒻᒥ ᐋᖅᑭᒋᐊᖅᑕᐅᔪᑦ ᑕᓗᕐᔪᐊᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐊᐱᖅᑯᑎᖃᐃᓐᓇᖃᑦᑕᖅᓯᒪᒐᒪ ᑕᓗᕐᔪᐊᑉ 

ᐃᓕᓐᓂᐊᕐᕕᖓᑕ ᒥᒃᓵᓄᑦ ᐊᑕᐅᓯᐊᕐᓇᖓ. 

 

ᐅᖃᖅᑏ, ᖃᐅᔨᔪᒪᖓ ᑕᒪᒃᑯᐊ ᐱᔨᑦᑎᕈᑎᓄᑦ ᑐᒃᓯᕋᐅᑏᑦ ᐃᖅᑲᓇᐃᔭᖅᑎᓄᑦ ᑲᒪᒋᔭᐅᖃᑦᑕᕐᒪᑕ ᓄᓇᓕᓐᓂ 

ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᐱᓕᕆᕕᖓᓐᓄᑦ. ᐊᒻᒪᓗ ᑭᓯᐊᓂ ᐃᒡᓗᕐᔪᐊᑦ ᐊᐅᓚᑕᐅᓂᖏᓐᓄᑦ ᑐᕌᖓᑉᐸᑕ.  

 

ᖃᐅᔨᒃᑲᖅᑕᐅᓯᒪᔪᖓ ᐊᑕᐅᓯᐅᖏᑦᑐᑦ ᐱᔨᑦᑎᕈᑏᑦ ᑐᒃᓯᕋᐅᑏᑦ ᑕᓗᕐᔪᐊᕐᒧᑦ ᐃᓕᓐᓂᐊᕐᕕᒻᒧᑦ ᑐᕌᖓᔪᑦ 

ᐊᖏᖅᑕᐅᓚᐅᖏᑦᑐᑦ ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᐱᓕᕆᕕᖏᓐᓄᑦ. ᐊᒻᒪᓗ ᒫᓐᓇ ᑲᒪᒋᔭᐅᓕᖅᖢᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᐊ ᑐᓴᐅᒪᔾᔪᑎᓂᑦ ᐱᑎᑕᐅᓚᐅᕐᒪᖔᑦ, ᑭᓱᒥᑦ ᐱᔾᔪᑎᖃᖅᖢᑎᒃ 

ᑕᓗᕐᔪᐊᑉ ᐃᓕᓐᓂᐊᕐᕕᖓᓄᑦ ᐱᔨᑦᑎᕈᑏᑦ ᐋᖅᑳᑦᑕᐅᓚᐅᒻᒪᖔᖏᑦ ᓄᓇᓕᓐᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑎᖏᓐᓄᑦ? ᐊᒻᒪᓗ ᖃᓄᖅ ᑕᒪᓐᓇ ᐋᖅᑭᑦᓱᖅᑕᐅᓇᓱᓐᓂᐊᕐᒪᖔᖅ ᐱᓕᕆᕕᐊᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᒫᓐᓇ ᑕᓗᕐᔪᐊᑉ ᐃᓕᓐᓂᐊᕕᖓᓄᑦ ᓄᑖᒥᑦ ᓴᓇᓇᓱᒃᑲᑦᑕ.  

 

ᑕᐃᒃᑯᐊ ᓇᑦᑎᓕᒻᒥ ᐃᓕᓐᓂᐊᕐᕕᒃ ᐱᔾᔪᑎᒋᓪᓗᒍ ᐊᒻᒪᓗ ᐊᖏᖅᑕᐅᓚᐅᖏᓐᓂᖓ. ᑖᓐᓇ ᖃᐅᔨᒋᐊᓚᐅᕐᓗᒍ 

ᑭᓯᐊᓂ ᑭᐅᓇᓱᒍᓐᓇᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ, ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑕᐅᓯᖅ ᑕᓗᕐᔪᐊᑉ ᐃᓕᓐᓂᐊᕐᕕᐊᓐᓄᑦ ᑭᖒᒪᔭᐅᔪᖅ 

ᑐᐊᕕᕐᓇᖅᑑᓗᓂᓗ ᑲᒪᒋᔭᐅᔭᕆᐊᓕᒃ ᓇᑎᖓ. ᑖᒃᑯᐊ ᓄᑖᓂᑦ ᐃᓕᐅᖅᑲᐃᕝᕕᐅᔭᕆᐊᖃᕐᒪᑕ. ᐊᒻᒪᓗ ᓇᓗᔪᖓ 

ᓱᒻᒪᑦ ᓇᑎᖓ ᐃᒡᓗᕐᔪᐊᓄᑦ ᐊᐅᓚᑦᑎᓂᕐᒨᖏᓐᓂᕋᖅᑕᐅᒪᖔᖓ ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᖅᑎᖏᓐᓄᑦ. 

 

ᑭᓯᐊᓂ ᑖᓐᓇ ᒥᓂᔅᑕᕆᔭᐅᔪᖅ ᐅᖃᖅᓯᒪᔪᖅ, ᓇᑎᕐᒧᑦ ᑐᕌᖓᔪᒡᒎᖅ ᑕᐃᒃᑯᓄᖓ ᐱᓕᕆᕕᓐᓄᑦ ᑲᒪᒋᔭᐅᓲᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐅᕙᑦᑎᓐᓄᑦ, ᖃᓄᐃᓕᐅᖅᓯᒪᓕᕐᒪᖔᑦ ᑮᓇᐅᔭᓕᖅᑕᐅᔪᓐᓇᕐᓂᐊᕐᒪᑦ, 

ᐊᑭᑐᔪᖅᑐᕈᑎᒃᓴᓪᓗ ᑕᒪᒃᑯᐊ ᐱᓕᕆᐊᕆᔭᐅᓕᕐᓗᑎᒃ ᑕᓗᕐᔪᐊᑉ ᐃᓕᓐᓂᐊᕐᕕᖓᑕ ᓇᑎᖓ 

ᐋᖅᑭᑦᓱᖅᑕᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᓱᕐᒪᑦ. ᑕᐃᑰᓇ ᓇᑎᖓ ᐋᖅᑭᑦᓱᖅᑕᐅᓂᖓ ᑮᓇᐅᔭᖅ ᐊᑐᕈᒫᖅᑐᖁᑎᓂᑦ ᐱᔾᔪᑎᖃᖅᑐᒍᑦ. ᑭᓯᐊᓂ ᑖᒃᑯᐊ 

ᐊᑐᖅᑐᑦᓴᐃᑦ 40-ᓄᑦ ᐃᓕᓐᓂᐊᕐᕕᓐᓄᑦ. ᐄ, ᑕᒪᓐᓇ ᕿᒥᕐᕈᓇᒃᑲᓐᓂᕈᓐᓇᓂᐊᖅᐸᕋ. ᑕᐃᒪᐃᓕᖅᑲᐅᒐᒪ 

ᓯᕗᓪᓕᖅᐹᒥ ᐊᐱᖅᑯᑎᒋᔭᐅᔪᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓕᖅᐹᕐᓗ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒃᓱᐊᓗᒃ ᐱᕐᔪᐊᖑᔪᑦ, ᑕᒪᒃᑯᐊ ᓴᓇᔭᐅᖁᔭᐅᔪᑦ 

ᐋᖅᑭᑦᓱᖅᑕᐅᖃᑦᑕᕐᓗᑎᒃ ᑕᐃᒃᑯᐊ ᐃᓕᓐᓂᐊᕐᕕᒻᒥ ᐊᑦᑕᓇᖏᑦᑐᒦᖁᓪᓗᒋᑦ. ᑭᓯᐊᓂ ᖃᐅᔨᒪᔭᕆᐊᖃᕐᒥᔪᒍᑦ 

ᑕᐃᒃᑯᐊ ᐃᓕᓴᖅᑏᑦ ᐃᓕᓐᓂᐊᖅᑎᓪᓗᒋᑦ ᐸᕝᕕᓴᑦᑕᐅᔭᕆᐊᖃᖏᓐᓂᖏᓐᓂᑦ ᑲᔪᓯᑦᑎᐊᕈᓐᓇᖁᓪᓗᒋᑦ. 

 

ᒫᓐᓇ ᐃᓕᓐᓂᐊᕐᓂᖅ ᐃᓱᓕᓐᓂᐊᓕᕐᒪᑦ ᐊᒻᒪᓗ ᑕᖅᑭᓄᑦ ᖃᑦᓯᓄᒃᑭᐊᖅ ᐃᓕᓐᓂᐊᖏᑲᐃᓐᓇᓂᐊᖅᖢᑎᒃ. 

 

ᒥᓂᔅᑕᖃᐃ ᐃᖅᑲᓇᐃᔭᖃᑎᖃᕈᓐᓇᖅᐸ ᑕᒪᒃᑯᐊ ᑕᓗᕐᔪᐊᖅ ᐃᓕᓐᓂᐊᕕᒻᒥ ᓴᓇᔭᐅᔭᕆᐊᓕᑦ ᑕᒪᑐᒪᓂ ᐊᐅᔭᖅ 

ᐱᔭᕇᖅᑕᐅᓂᐊᕐᒪᑕ, ᐱᓗᐊᕐᓗᒍ ᓇᑎᖓ ᐅᑎᓚᐅᙱᓐᓂᖏᓐᓂ ᑕᐃᒃᑯᐊ ᐃᓕᓐᓂᐊᖅᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖢᒍ ᑖᓐᓇ ᐊᐱᖅᑯᑎᒋᒻᒪᒍ. 

ᐅᖃᖅᑲᐅᒐᒪ, ᑖᓐᓇ ᕿᒥᕐᕈᓇᒍᓐᓇᖅᑕᕗᑦ, ᑭᓯᐊᓂ ᐱᔭᕇᖅᑕᐅᖅᑰᒻᒪᑦ. ᑭᓯᐊᓂ ᓇᓗᓇᐃᒃᑲᓐᓂᕈᓐᓇᓂᐊᖅᖢᒍ 

ᐱᓕᕆᕕᒃ ᐅᖃᐅᓯᕆᓚᐅᕐᓗᒋᑦ ᐊᒻᒪᓗ ᑭᐅᒃᑲᓐᓂᕐᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗᒃ ᓯᓈᖓᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 883 - 6(2): ᓴᐳᒻᒥᔭᐅᓂᖏᑦ ᐃᓄᐃᑦ ᓴᓇᓐᖑᐊᒐᖏᑦ ᓴᓇᓐᖑᐊᖅᑏᓪᓗ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᕗᑦ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᑕᒪᓐᓇ ᐱᕐᔪᐊᖑᒻᒪᑦ ᓴᐳᒻᒥᐅᓯᖅᑕᐅᓯᒪᑯᓪᓗᒍ ᐃᓄᐃᑦ ᓴᓇᐅᒐᒋᑦ, ᓴᓇᙳᐊᖅᑎᓪᓗ. 

 

ᐃᖅᑲᐃᑎᑦᑕᕆᐊᖃᙱᑦᑐᓪᓘᓐᓃᑦ ᒪᓕᒐᓕᐅᖅᑏᑦ, ᓄᓇᕗᑦ ᑖᓐᓇ ᐊᒃᓱᐊᓗᒃ ᐱᐅᔫᑎᓂᒃ ᓴᓇᖃᑦᑕᕐᒪᑕ ᐊᒻᒪ 

ᐱᖅᑯᓯᑐᖃᕗᑦ ᐱᐅᔫᑎᐊᓗᐃᑦ ᑕᒪᒃᑯᐊ ᓴᖅᑭᑎᑕᐅᖃᑦᑕᖅᖢᑎᒃ ᓴᓇᙳᐊᒐᖅᑎᒍᑦ. ᑕᐃᒪᐃᒃᑲᓗᐊᖅᑎᓪᓗᒍ, 

ᐃᓄᐃᑦ ᓱᓖᓛᒃ ᑕᐃᒪᓐᓇ ᓴᓇᖃᑦᑕᖅᑕᖏᑦ ᐃᔾᔪᐊᖅᑕᐅᖃᑦᑕᕐᒪᑕ ᓴᐃᓃᓯᓄᑦ, ᐊᓯᖏᓐᓄᓪᓗ 

ᑕᐃᒪᐃᑦᑐᓪᓚᕆᐊᓘᓇᓱᒋᔭᐅᓕᖅᖢᑎᒃ.  

 

ᒫᓐᓇ ᐃᓚᖏᓂᒃᑯᐊ ᐅᕙᒍᖑᐊᑦ ᐃᓄᙳᐊᖑᖃᑦᑕᕐᒪᑕ, ᓱᓖᓛᒃ ᐅᕙᑦᑎᓐᓂᑦ ᐊᑐᖅᐳᑦ.  



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓴᓇᙳᐊᖅᑏᑦ ᑮᓇᐅᔭᓕᖅᓯᖃᑦᑕᖅᑐᑦ ᓴᓇᓕᕌᖓᒥᑦ, ᓴᓇᐅᒐᓕᕌᖓᒥᑦ ᐃᑲᕐᕋᒐᓴᓐᓄᓪᓗ 

ᐃᖅᑲᓇᐃᔭᖃᑦᑕᖅᖢᑎᒃ ᑕᑯᒥᓇᖅᑐᓂᑦ ᓴᖅᑭᑦᑎᖁᓪᓗᒋᑦ. ᑕᐃᒃᑯᐊ ᐅᓄᖅᑐᐊᓗᓐᓂᒃ ᓴᓇᖃᑦᑕᖅᑐᑦ 

ᐃᔾᔪᐊᖅᓯᓪᓗᑎᒃ ᐃᓄᓐᓂᑦ, ᑕᐃᒪᓐᓇ ᐊᑦᑐᐃᓂᖃᖃᑦᑕᖅᑐᖅ ᓂᐅᕐᕈᑎᒋᖃᑦᑕᖅᑕᑎᓐᓂᑦ.  

 

ᐅᖃᖅᑏ, ᑕᐃᒃᑯᐊ ᐊᒃᓱᕉᓴᖅᑎᐊᖅᖢᑎᒃ ᐃᖅᑲᓇᐃᔭᖃᑦᑕᖅᑐᖅ ᒪᓕᒐᓕᐅᕐᕕᔾᔪᐊᕐᒥ ᓄᓇᕗᒻᒥ ᑭᒡᒐᖅᑐᐃᔪᖅ 

ᑕᒪᑐᒪᓂ ᓂᓪᓕᐅᑎᖃᓚᐅᖅᓯᒪᔪᕐᓗ. 

 

ᐊᒻᒪᓗ ᐊᑐᓕᖁᔭᐅᓚᐅᖅᓯᒪᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᕐᔪᐊᖏᑎᒍᑦ ᑎᑎᕋᖅᑕᐅᓯᒪᓕᕐᓗᓂ, 

ᐊᑭᓖᑎᑕᐅᖃᑦᑕᕐᓗᑎᓪᓗ ᑕᐃᒃᑯᐊ ᐃᓄᐃᑦ ᓴᓇᐅᒐᖏᓐᓂᑦ ᐃᔾᔪᐊᖅᓯᓪᓗᑎᒃ ᓴᓇᖃᑦᑕᖅᑐᑦ. ᐊᒻᒪᓗ 

ᐃᖅᑲᓇᐃᔭᖃᑎᖃᕐᓗᑎᒃ ᓄᓇᖃᖅᑳᖅᓯᒪᔪᓂᑦ. 

 

ᖃᓄᐃᓕᐅᕈᑕᐅᕙ ᑖᓐᓇ ᐱᓕᕆᕕᑦᓯᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ 

ᑖᓐᓇ. ᑕᐃᒃᑯᐊ ᓴᓇᙳᐊᖅᑏᑦ ᑕᑯᔭᐅᓯᒪᖏᑦᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑖᓐᓇ ᐱᓕᕆᐊᕆᔭᐅᒻᒪᑦ ᑕᐃᑯᖓ 

ᓴᖑᑎᑕᐅᖁᔭᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᓂ ᓴᖑᑎᑕᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ 

ᒥᓂᔅᑕ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐱᓕᕆᕕᑉᐳᑦ 

ᑕᐃᒪᖓᓕᒫᖅ ᐊᒃᓱᕉᑎᖃᖃᑦᑕᖅᑐᑦ ᐃᓄᐃᑦ ᐱᔾᔪᑎᒋᓪᓗᒋᑦ, ᓴᓇᙳᐊᖃᑦᑕᖅᑕᖏᓪᓗ. 

ᐃᖅᑲᓇᐃᔭᖃᑎᒋᓪᓗᑎᒃᑯᑦ ᑲᓇᑕᒥ ᑭᒡᒐᖅᑐᐃᔨᕗᑦ ᒪᓕᒐᓕᐅᕐᕕᔾᔪᐊᕐᒥ. 

 

ᑕᒪᒃᑯᐊ ᐃᑲᔪᖅᓱᑕᐅᑦᑎᐊᖅᑐᑦ ᒐᕙᒪᒃᑯᓐᓄᑦ ᐊᒻᒪᓗ ᓱᓕ ᐊᔭᐅᖅᑐᓪᓚᕆᓐᓂᐊᖅᑕᕗᑦ ᑕᒪᓐᓇ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᒃᑯᐊ ᓲᕐᓗ ᓄᓇᕗᑦ ᒐᕙᒪᒃᑯᑦ ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐃᓄᐃᑦ ᓇᓗᓇᐃᖅᑕᐅᓯᒪᒻᒪᑕ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓ ᖃᓄᐃᓕᐅᒃᑲᓐᓂᕐᒪᖔᑦ ᑕᐃᒃᑯᐊ ᐃᑲᔪᖅᑕᐅᑲᓐᓂᖁᓪᓗᒋᑦ 

ᓴᓇᙳᐊᖅᑏᑦ ᐊᒻᒪᓗ ᓴᓇᐅᒐᐃᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑐᔾᔨᓗᑕ ᐱᔭᑦᓴᖅᑖᕆᓯᒪᔭᕗᑦ ᐱᓪᓗᒍ. ᑕᐃᒃᑯᐊ 

ᑐᑭᒧᐊᕈᑏᑦ ᓄᑖᖑᕆᐊᖅᑎᑕᐅᓂᐊᕐᒪᑕ ᑖᓐᓇ ᐃᓚᓕᐅᓪᓗᒍ. ᒫᓐᓇ ᐃᖅᑲᓇᐃᔮᕆᕙᓪᓕᐊᔭᕗᑦ, 

ᖃᐅᔨᓴᐃᓯᒪᓪᓗᑎᒃᑯᓪᓗ. ᐃᓚᖃᕆᓪᓗᒋᑦ ᑕᐃᒃᑯᐊ ᐅᑭᐅᖅᑕᖅᑐᒥ ᓴᓇᙳᐊᖅᑏᑦ, ᑖᓐᓇ ᐱᔭᕇᖅᑕᐅᓯᒪᓕᖅᑐᑦ. 

ᒫᓐᓇ ᑐᑭᒧᐊᕈᑏᑦ ᑕᐃᒃᑯᐊ ᐱᓕᕆᐊᕆᕙᓪᓕᐊᓕᖅᑕᕗᑦ, ᑲᑐᔾᔨᓗᑕ ᐱᔭᑦᓴᖅᑖᕆᓯᒪᔭᕗᑦ ᐱᓪᓗᒋᑦ. 

ᑕᐃᒪᓐᓇ ᑲᑐᔾᔨᖃᑎᒌᑦᑕᕗᑦ ᑕᐃᒃᑯᐊ ᑕᑎᒋᓪᓚᕆᕋᑦᑕᖅᑕᕗᑦ, ᑕᐃᒃᑯᐊ ᓂᐱᖏᑦ ᑐᓴᖅᑕᐅᖁᓪᓗᒋᑦ 

ᓴᐳᒻᒥᐅᓯᖅᑕᐅᓯᒪᓗᑎᒡᓗ, ᓴᐳᒻᒥᐅᓯᖅᑕᐅᓯᒪᓪᓚᕆᒋᐊᓖᑦ. ᐱᓕᕆᕕᑉᐳᑦ ᑕᒪᑐᒥᖓ ᐱᓕᕆᐊᖃᖅᓯᒪᔪᑦ 

ᐊᒃᓱᕉᑎᖃᖅᖢᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑲᐅᒻᒪᑦ, ᓴᓇᙳᐊᖅᑏᑦ ᓂᐅᕐᕈᑎᒋᖃᑦᑕᕐᓂᖏᑦ 

ᐃᓱᒫᓘᑎᒋᔭᐅᓯᒪᓪᓗᑎᒃ ᐊᒻᒪᓗ ᓴᓇᙳᐊᖅᑏᑦ ᐊᑭᑭᓈᖅᓯᓗᐊᖅᖢᑎᒃ ᓂᐅᕈᑎᖃᖃᑦᑕᕐᒪᑕ, ᓂᐅᕐᕈᑕᐅᒃᑲᓐᓂᕋᒥᒃ 

ᐊᑭᑦᑐᖅᐹᓪᓕᖅᑐᕐᔪᐊᖑᓪᓗᑎᒃ. ᑕᒪᓐᓇ ᐃᓚᖃᕆᕗᖅ ᓴᓇᙳᐊᖅᑏᑦ ᖃᓄᐃᓕᖓᓕᕐᓂᖏᑦ.  

 

ᑕᐃᓐᓇ, ᓲᕐᓗ $25.00-ᖑᓪᓗᓂ, ᓂᐅᕐᕈᑕᐅᒃᑲᓐᓂᐸᓱᓐᓂᐊᓕᕋᒥ $200,000 ᐅᖓᑖᓄᑦ ᐊᑭᖃᓕᓚᐅᖅᓯᒪᔪᖅ.  

 

ᑕᐃᓐᓇ ᑲᓇᑕᐅᑉ ᒥᓂᔅᑕᖓᑦ ᑎᑎᕋᓚᐅᖅᒪᒻᒪᑦ ᒥᓂᔅᑕᒧᑦ, ᐃᖅᑲᓇᐃᔭᖃᑎᖃᕈᒪᓪᓗᓂ ᑲᓇᑕᒥ 

ᐃᓕᖅᑯᓯᓕᕆᔨᒃᑯᓐᓂᒃ, ᐋᖅᑭᒋᐊᖅᑕᐅᖁᓪᓗᒍ ᐃᔾᔪᐊᖅᓯᓂᕐᒧᑦ, ᐊᔾᔨᓕᐅᕆᓂᕐᒧᑦ ᐱᖁᔭᕐᔪᐊᖅ ᓴᐳᒻᒥᐅᓯᖁᓪᓗᒋᑦ 

ᓴᓇᙳᐊᖅᑏᑦ, ᐊᒻᒪ ᓂᐅᕐᕈᑕᐅᒃᑲᓐᓂᕈᓐᓇᕐᓂᖏᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᐅᖃᓪᓚᖃᑎᖃᖃᑦᑕᖅᓯᒪᒻᒪᖔᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑕᒪᓐᓇ 

ᓯᕗᓪᓕᐅᔾᔭᐅᓯᒪᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᑭᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕐᔪᐊᕌᓗᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᑦᑐᐃᓂᖃᕐᒪᑦ, ᓇᐅᒃᑯᓕᒫᖅ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᒪᑕ ᑕᒪᒃᑯᐊ ᓴᓇᙳᐊᖅᑏᑦ 

ᐊᓯᖏᓪᓗ.  

 

ᑕᐃᒪᖓᓕᒫᖅ ᑲᑎᒪᖃᑎᒋᖃᑦᑕᖅᑕᕗᑦ, ᐃᓛᒃ ᐃᖅᑲᓇᐃᔭᖅᑏᑦ ᑕᐃᒪᖓᓕᒫᖅ ᑲᑎᒪᖃᑎᒋᖃᑦᑕᖅᑐᑦ ᑕᒪᒃᑯᐊ 

ᐃᓕᐅᖅᑲᑦᑕᐅᕙᓪᓕᐊᓂᐊᕐᒪᑕ, ᑲᓇᑕᐅᑉ ᒐᕙᒪᒃᑯᖏᓐᓂᓗ ᑲᑎᒪᖃᑎᖃᕈᓐᓇᕌᖓᑕ ᓂᓪᓕᐅᑎᒌᓐᓇᖃᑦᑕᖅᑕᕗᑦ.  

 

ᐄ, ᐊᒃᓱᕉᑎᒋᓂᐊᖅᑕᕗᑦ, ᒥᓂᔅᑕᐅᖃᑎᒃᑲ ᓂᐱᖏᑦ ᑐᓴᖅᑕᐅᓂᐊᕐᒪᑕ ᓄᓇᕗᒻᒥᑦ ᒐᕙᒪᒃᑯᓐᓄᑦ.  

 

ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎᐅᑉ ᓴᖅᑭᓵᕐᒪᒍ, ᑐᓴᖅᑕᐅᔭᕆᐊᖃᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᓯᓂᕐᒧᑦ ᐊᒻᒪ ᐃᓪᓗᓕᒑᕐᔪᒻᒧᑦ ᒪᓕᒐᓕᐅᖅᑎ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 884 - 6(2): ᒥᓂᔅᑕᐃᑦ ᐅᐸᒃᓯᒪᓚᐅᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᒐᐃᑦ 

ᑲᑎᒪᔾᔪᑕᐅᑎᓪᓗᒋᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᔅᓴᒃᑲ ᑐᕌᖅᑎᒍᒪᓂᐊᖅᑕᒃᑲ 

ᒥᓂᔅᑕᒧᑦ ᑲᒪᔨᐅᔪᒧᑦ ᓄᓇᕗᒻᒥ ᓯᓚᑦᑐᖅᓴᖅᐱᒃᒥ. 

 

ᐅᖃᖅᑏ, ᖃᐅᔨᒪᔭᐅᑦᑎᐊᕐᖓᑦ ᓄᓇᕗᓄᓇ ᐋᓐᓂᐊᖃᕐᓇᓐᖏᑦᑐᓕᕆᔨᓂ ᐃᖅᑲᓇᐃᔭᖅᑎᓂ ᐱᒍᒪᔪᕕᔾᔪᐊᕌᓘᒻᒪᑕ 

ᑐᑭᓯᐊᔪᓂᑦ ᐃᓕᖅᑯᓯᐅᔪᓂ, ᐃᓅᓯᖏᓐᓂᓪᓗ ᓄᓇᕗᒻᒥᐅᑕᐃᑦ. ᓄᓇᕗᒻᒥ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᑎᑦᑎᖃᑦᑕᕐᖓᑕ ᐊᒥᓱᑲᓪᓚᒻᒪᕆᓐᓂᒃ ᐱᓕᒻᒪᔅᓴᐃᔪᓂᒃ ᓄᓇᕗᒻᒥᐅᓂᒃ ᑎᒍᓯᒍᓐᓇᖅᓯᓂᐊᕐᖓᑕ 

ᑕᐃᒪᐃᑦᑐᓂᒃ ᐃᖅᑲᓇᐃᔮᓂᒃ ᐱᔭᐅᒋᐊᖃᓪᓚᕆᑦᑐᓂᒃ ᓄᓇᓕᑦᑎᓐᓂ.  

ᑖᒃᑯᐊ 2024-ᒥ ᐃᓕᓐᓂᐊᕐᓂᐅᓂᐊᖅᑐᐃᑦ ᐊᑐᖅᑕᐅᙳᓱᒻᒪᑕ ᑲᖏᖦᖠᓂᕐᒥ ᔫᓂ 10, 2024-ᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓕᓐᓂᐊᖅᑐᑦ. ᒥᓂᔅᑕ ᖃᐃᖁᔭᐅᓯᒪᔫᒐᓗᐊᖅ ᑭᓯᐊᓂᓕ ᐅᖃᐅᔾᔨᒋᐊᖅᓯᒪᒻᒥᒻᒪᑦ 

ᑖᓐᓇᒎᖅ ᐅᐸᒍᓐᓇᔾᔮᓛᙱᒻᒪᑦ ᐊᓯᖏᓐᓂᑦ ᐅᐸᒋᐊᖃᕐᓯᒪᔭᖃᖅᑳᖓᒡᒎᖅ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᓱᒻᒪᓄᓇ ᐅᐸᔾᔮᓚᙱᓚᖅ ᑖᔅᓱᒧᖓ ᐱᒻᒪᕆᐊᓘᔫᒧᑦ ᓱᓂᐅᔪᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᕘᒥ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᐊᓯᖏᓐᓂᒃ ᐱᔭᒃᓴᖃᕋᒪ ᑕᐃᒪᓐᓇ 

ᐅᐸᒍᓐᓇᔾᔮᙱᑦᑐᖓ ᐃᓛᒃ, ᐅᐸᒍᑎᖃᕈᒪᖕᒥᒐᒪ ᒥᑦᑎᒪᑕᓕᖕᒥ ᐱᔭᕇᖅᓯᓂᐊᖅᑎᓪᓗᒍ ᐸᓂᒐ, ᐃᓕᓐᓂᐊᖅᑕᒥᓂᒃ 

ᖁᑦᑎᓛᒥᒃ 12-ᒥᑦ ᐅᐸᒍᓇᕈᒃᑯ ᐅᐸᒍᒪᒐᓗᐊᕆᓪᓗᒍ. ᑕᐃᒪᓐᓇ ᑲᖏᖦᖠᓂᕐᒧᐊᕈᓐᓇᙱᔾᔪᑎᖃᖅᐳᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᕐᕕᖓᓂ ᓄᓇᕗᑦ 

ᐱᒻᒪᕆᐊᓗᒻᒥᒃ ᐱᔭᔅᓴᖃᕋᑦᑕ ᑭᒡᒐᖅᑐᐃᓪᓗᑕ ᓂᕈᐊᖅᑎᒋᓯᒪᔭᑦᑎᓐᓂ ᓄᓇᓕᑦᑎᓂᓪᓗ. ᑲᑎᒪᔩᑦ ᒥᓂᔅᑕᕈᕋᐃᒻᒪᑕ 

ᓂᕆᐅᒋᔭᐅᓲᖑᒻᒪᑦ ᑖᒃᑯᐊᑦᑕᐅᖅ ᓴᖅᑭᔮᕆᐊᖅᑎᑦᑎᖃᑦᑕᓂᐊᕐᖓᑕ ᐱᔨᑦᑎᕋᐅᑎᖏᓐᓂᒃ ᐱᓕᕆᔾᔪᑎᒋᔭᖏᓐᓂᓪᓗ 

ᑖᒃᑯᓄᖓ ᐱᓕᕆᕕᖏᑕ ᑎᓕᔭᐅᔾᔪᑎᒋᓯᒪᔭᖏᓐᓂᒃ.  

 

ᑲᖏᖅᓯᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐃᓕᓐᓂᐊᖅᑐᐃᑦ ᑲᑎᔾᔪᑎᖃᕐᓂᕐᒥᓂᓛᒃ ᒥᓂᔅᑕ 

ᐱᖃᑕᐅᖁᓇᓪᓚᕆᑦᑑᒐᓗᐊᖅ ᓄᓇᕘᒻᒥᐅᑕᐃᑦ ᑲᔪᖏᖅᓴᕆᐊᖅᑕᐅᒍᓐᓇᓂᐊᕐᖓᑕ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ 

ᐃᖅᑲᓇᐃᔭᓕᕈᒪᓕᖅᑎᑕᐅᓗᑎᒃ. ᒥᓂᔅᑕ ᐅᖃᐅᔾᔨᒍᓐᓇᖅᑳ ᑭᓱᐃᓐᓇ ᐊᖏᖅᓯᒪᔭᖓ ᐱᒻᒪᕆᐅᓂᖅᓴᐅᕙ 

ᑲᖏᖅᓯᓂᕐᒥ ᐱᔭᕇᕐᓂᐅᓛᖅᑐᓂᒃ ᔫᓂ 10, 2024-ᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅ ᓄᑕᕋᖅ. 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᑕᒻᒪᕋᑖᕋᒪ ᓱᓇᐅᕝᕙ ᔫᓂ 10-ᒥ 

ᑲᑎᒪᔭᖅᑐᓕᒑᒐᑦᑕ ᒪᑭᒋᐊᖅᑕᒃᑯᓐᓄᑦ. ᒪᑭᒋᐊᖅᑕᒧᑦ ᑲᑎᒪᓚᐅᕐᓗᑕ ᓅᒃᒧᑦ ᐸᕐᓇᒃᑲᑦᑕ ᑕᐃᑲᓂ ᑲᑎᒪᓛᕐᒥᒐᑦᑕ. 

ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ ᐃᓚᒋᐊᒃᑲᓐᓂᕐᓗᒍ, ᐄ, ᐊᖏᖅᓯᒪᔭᕆᐊᖃᕐᓂᕋ ᖃᐅᔨᒪᔪᖓ ᑕᒪᐅᖓ ᐊᒻᒪ 

ᑐᓂᓯᒪᔭᕆᐊᖃᕐᓂᕋ ᐅᕙᓐᓂᒃ ᐊᒻᒪ ᐊᖏᕈᑎᒋᓯᒪᔭᕋ ᐊᒻᒪ ᐃᓚᒋᔭᒃᑲ ᑖᒃᑯᐊ ᑐᑭᓯᐅᒪᑦᑎᐊᖅᑕᒃᑲ 

ᖃᐅᔨᒪᖁᔨᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓕᑕᖅᓯᓯᒪᔪᖓ ᐊᒥᓱᓄᑦ 

ᓄᓱᐊᖅᑕᐅᓲᖑᒻᒪᑦ ᒥᓂᔅᑕ ᐅᐸᖁᔭᐅᖃᑦᑕᖅᑐᓂ. ᐊᒻᒪᓗᑦᑕᐅᖅ ᐅᐸᑦᑕᐃᓐᓈᓗᒋᒍᓐᓇᖃᑦᑕᔮᙱᒻᒪᒋᑦ 

ᑲᑎᒪᔪᐃᓪᓘᓐᓃᑦ -ᕈᔪᐃᓪᓘᓐᓃᑦ, ᑕᐃᒪᐃᒃᑲᓗᐊᖅᑎᓪᓗᒍ ᑐᑭᓯᓯᒪᒻᒥᒐᒪ ᒥᓂᔅᑕ ᓇᓖᕌᕋᔅᓴᖃᓲᖑᒻᒪᑦ ᖃᖓᑕᓲᒥᒃ 

ᓂᐅᕕᖅᓯᒪᑲᐃᓐᓇᖃᑦᑕᕈᓐᓇᖅᑐᓂᑦ ᐱᕕᑭᑦᑎᓪᓗᒍ, ᐱᕕᔅᓴᑭᑦᑎᓪᓗᒍ. 

 

ᒥᓂᔅᑕ ᐊᖏᕈᓐᓇᖅᑳ ᖃᐅᔨᒋᐊᕐᓂᐊᕐᓂᕋᕐᓗᓂᐅᒃ ᖃᖓᒃᑯᑦ ᐊᐅᓪᓚᖃᑦᑕᕐᓂᕆᓛᖅᑕᖏᓐᓂᒃ ᐊᓯᔾᔩᒍᓐᓇᓛᕐᖓᑦ 

ᑲᖏᖅᓯᓂᕐᒥ ᐱᔭᕇᖅᑐᓂᒃ ᐅᐸᒍᑎᒍᓐᓇᓛᕐᖓᑦ ᒪᕐᕉᒃ ᐱᓇᓱᐊᕈᓰᒃ ᐊᓂᒍᖅᑲᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᑯᓐᓄᑦ, ᒥᔅ ᓄᑕᕋᖅ. 

 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑭᐊᕆᓐ ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐋᒃᑲ ᑭᓯᐊᓂ ᐅᔾᔨᕈᓱᒋᐊᕐᓂᐊᖅᑐᖓ ᑕᒪᒃᑯᐊ 

ᐱᔪᓐᓇᕈᒪ ᐱᓇᓱᓐᓂᐊᖅᑐᖓ ᐅᔾᔨᕆᒋᐊᕐᓂᐊᖅᑕᒃᑲ ᑖᒃᑯᐊ ᐊᔪᕐᓇᖏᑦᑕᕌᖓᑕ ᐱᓇᓱᖃᑦᑕᕐᓂᐊᖅᑐᖓ. ᑭᓯᐊᓂ 

ᒫᓐᓇ ᐊᖏᙱᓚᐅᑲᒃᑐᖓ ᖃᕋᓴᐅᔭᒃᑯᑦ ᐃᓚᐅᑎᑕᐅᓂᐊᖅᑐᖓ ᓂᐱᓕᐅᖅᑕᐅᓯᒪᓗᖓ 

ᖃᐅᔨᒪᖁᔨᑐᐃᓐᓇᖦᖢᖓ. ᑕᒪᒃᑯᐊ ᖃᕋᓴᐅᔭᒃᑰᕈᓐᓇᐅᑏᑦ ᐊᔪᕈᓐᓃᖅᐸᓪᓕᐊᒻᒪᑕ ᑕᐃᒪᓐᓇ 

ᐱᖃᑕᐅᑎᑕᐅᓇᓱᓐᓂᐊᕆᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 885 - 6(2): ᐃᖃᓗᓐᓂ ᑲᑎᓐᖓᔪᑦ ᐃᒡᓗᐃᑦ ᓂᐅᕕᐊᒃᓴᐅᖃᑦᑕᕐᓂᖏᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᒧᑦ ᑲᒪᔨᐅᔪᒧᑦ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᔅᓴᖓᓄᑦ ᐅᓪᓗᒥ, ᐱᔾᔪᑎᖃᖅᑐᖅ ᐃᖃᓗᓐᓂ ᑲᑎᙵᔪᓂᒃ ᓂᐅᕕᐊᖑᔪᓐᓇᖃᑦᑕᖅᑐᓂᒃ ᐃᓪᓗᓂᒃ. 

ᖃᓄᐃᓕᖓᓕᕐᒪᖔᑕ ᑕᐃᒃᑯᐊ ᓂᐅᕕᐊᔅᓴᐅᖃᑦᑕᔪᔪᐃᑦ ᑲᑎᙵᔪᐃᑦ ᐃᓪᓗᐃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐸᕇᔅᓴᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ ᑕᐃᒫᒃ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑏ, ᒫᓐᓇ 11-ᖑᔪᐃᑦ ᐊᑐᐃᓐᓇᐅᔪᐃᑦ ᓂᐅᕕᐊᖑᔪᓐᓇᖅᑐᐃᑦ ᖃᖅᑲᒥ, 

ᖃᖅᑲᒥᐅᓂᑦ. ᑕᐃᒃᑯᐊ ᒫᓐᓇ ᕿᒥᕐᕈᐊᖃᑦᑕᖅᑕᕗᑦ ᐊᒻᒪ ᐅᑭᐊᔅᓵᖅ ᓴᖅᑭᖅᑎᕆᒃᑲᓐᓂᕈᓐᓇᓛᕐᒥᒐᑦᑕ ᖃᐅᔨᒪᔪᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᓪᓚᕆᒻᒪᑦ ᑕᐃᒪ ᓂᕈᐊᖅᑎᒋᓯᒪᔭᒃᑲ 

ᐃᓱᒫᓗᓐᓂᕋᖃᑦᑕᖅᓯᒪᒻᒪᑕ ᐱᔭᕇᕈᓐᓇᙱᓐᓂᕋᖅᑐᑎᒃ ᓂᐅᕕᐊᕆᒐᓱᔅᓯᒪᔭᕋᓗᐊᖏᓐᓂᒃ ᐊᕐᕌᒍᓂᑦ 

ᑎᓴᒪᒻᒪᕆᐅᓕᖅᑐᓂᒡᒎᖅ ᐃᓚᖏᑦ. ᒥᓂᔅᑕᓗ ᐅᖃᖃᑎᒌᒍᑎᒋᖃᑦᑕᖅᓯᒪᔭᕋᓗᐊᕗᑦ ᐊᓪᓚᕝᕕᖓᓂ ᑭᓯᐊᓂ 

ᑭᐅᔭᐅᑦᑎᐊᕈᒪᒐᒪ. ᖃᓄᖅ ᑕᐃᒪ ᓯᕗᒧᐊᕆᐊᕐᓂᐊᖅᑲᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᓂᐅᕕᐊᔅᓴᕆᓚᐅᖅᓯᒪᔭᖏᓐᓂᒃ ᓂᐅᕕᐊᖑᔭᕇᖅᑎᑦᑎᒍᓐᓇᓂᐊᖅᑲᖅᑲᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᒧᑦ ᐃᖏᕐᕋᓯᒋᐊᕐᓂᖅ 

ᑯᐊᐳᕇᔅᓴᒃᑯᓐᓄᑦ ᐊᒻᒪᓗᑦᑕᐅᖅ ᓂᐅᕕᕈᒪᔪᓄᑦ ᐃᖏᕐᕋᓯᒋᐊᖅᑎᑕᐅᒍᓐᓇᓂᐊᖅᑐᖅ. ᑕᐃᒃᑯᐊ 

ᐋᖅᑮᖃᑎᒌᒐᓱᐊᕐᖓᑕ ᐃᓛᒃᑯᑦ ᓂᐅᕕᕋᓱᐊᖅᑐᐃᑦ ᐱᓕᕆᖃᑕᐅᓪᓗᑎᒃ. ᑕᐃᒃᑯᐊ ᓂᐅᕕᕋᓱᔅᓯᒪᔪᓕᒫᑦᑎᐊᑦ 

ᓯᕗᒧᐊᕆᐊᑦᑎᐊᖁᓇᖅᑑᒐᓗᐊᑦ ᑕᐃᒫᑐᐊᖅ ᓂᓪᓕᐅᑎᒋᔪᓐᓇᖅᑕᕋ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᔾᔪᑕᐅᓯᒪᒻᒪᑦᑕᐅᖅ ᐅᕙᖓ ᓂᕈᐊᖅᑎᒋᓯᒪᔭᖏᓐᓂ 

ᓈᒻᒪᔅᓴᖃᑦᑕᙱᒻᒪᑕ ᖃᓄᖅ ᐱᕙᓪᓕᐊᑎᑕᐅᓯᒪᒻᒪᖔᑕ ᑕᐃᒃᑯᐊ ᓇᔪᖅᑕᖏᑦ ᐱᖓᓱᐃᓐᓇᕐᓂᒃ ᐃᓪᓗᕈᓯᓕᓐᓂᑦ 

ᓂᐅᕕᐊᔅᓴᓕᑦᑕᖃᓚᐅᖅᓯᒪᒻᒫᑦ, ᐃᓚᒌᓄᓪᓗ ᑐᕌᖓᑎᑕᐅᒐᓱᓚᐅᖅᓯᒪᒻᒪᑕ.  

 

ᐱᖓᓱᓂᒃ ᐃᓪᓗᕈᓯᓕᓐᓂᒃ ᐊᒥᐊᒃᑯᑕᖃᕐᒪᖔᖅ ᓱᓕ ᖃᐅᔨᒪᕚ ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄ ᓱᓕ 

ᑎᒍᒥᐊᖅᑕᐅᔪᓂᒃ? ᐱᑕᖃᖅᑲᑕ ᖃᓄᖅ ᑕᐃᒪ ᒪᓂᒪᑎᑕᐅᖃᑦᑕᖅᑲᑦ ᓂᕈᐊᖅᑎᒋᓯᒪᔭᑦᑎᓐᓄᑦ ᑕᐃᒃᑯᓄᖓ 

ᐱᖓᓱᓂᑦ ᐃᓪᓗᕈᓯᓕᒻᒦᑦᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᓪᓚᕆᑦᑕᕋ ᑕᐃᒫᒃ ᓂᓪᓕᐊᒐᓐᓄᒃ. ᐄ, 

ᑕᐃᒫᒃ ᑭᐅᖃᑦᑕᐅᑎᖃᑦᑕᖅᓯᒪᒐᓐᓄᒃ ᐅᖃᖃᑎᒋᓯᒪᖃᑦᑕᖅᓯᒪᒐᑦᑎᒍᑦ ᑕᒪᓐᓇ ᐊᓪᓚᕕᑦᑎᓐᓂ, ᐃᓱᒫᓗᒋᔭᐅᓂᖓ 

ᐃᓪᓗᓕᕆᓂᖅ. ᐅᕙᑦᑎᓐᓄᓂᓛᒃ ᖃᓂᒻᒪᑦ ᑕᒪᓐᓇ. ᒫᓐᓇ ᑖᓐᓇ ᒪᓕᒐᓕᐅᖅᑎᐅᖃᑎᒐ ᓱᓕᔪᖅ ᐱᖓᓱᓂᑦ 

ᑎᓴᒪᓂᓪᓘᓐᓃᑦ ᐃᓪᓗᕈᓯᓕᓐᓂᑦ ᐊᑐᐃᓐᓇᖅᑕᖃᙱᑦᑐᖅ ᖃᖅᑲᒥᐅᓂ. ᒫᓇ 11-ᖑᒐᓗᐊᑦ ᐃᓪᓗᔅᓴᐃᑦ.  

 

ᖃᐅᔨᒪᔪᖓ ᐅᖃᖅᑏ, ᒪᕐᕉᖅᑲᐃ ᑕᐃᒪ ᓂᐅᕕᕈᒪᔫᒃ ᐃᓪᓗᑖᕈᒪᓐᓂᕐᖓᑎᒃ ᑲᑎᙵᐅᖅᑐᓂᒃ ᑯᐊᐸᕇᔅᓴᓐ-

ᒃᑯᓐᓄᓪᓗ ᒪᕐᕉᒃ ᐊᑐᐃᓐᓇᕈᖅᑕᐅᒐᓱᓕᖅᑑᒃ ᖃᖅᑲᒥᐅᓃᑦᑑᒃ. ᐊᓯᖏᓪᓗ ᑕᐃᒃᑯᐊ ᑐᑭᓯᓯᒪᔭᒃᑯᑦ ᑯᐊᐳᕇᔅᓴᑦ ᐊᒻᒪ 

ᓂᐅᕕᕋᓱᑦᑐᐃᑦ ᐅᖃᖃᑎᒌᖃᑦᑕᖅᑐᑦ ᖃᓄᖅ ᐋᖅᑮᖃᑎᒌᒍᓐᓇᕐᒪᖔᑕ ᐊᑐᖅᑐᐊᑐᐃᓐᓇᕈᓐᓃᕐᓗᑎᒃ 

ᓇᔪᖅᑕᖏᓐᓂᒃ. ᑕᒪᒃᑮᒃ ᑖᒃᑯᐊ ᐋᖅᑮᖃᑎᒌᒐᓱᑦᑑᒐᓗᐊᒃ, ᑕᒪᒃᑮᓐᓄᑦ ᐊᑲᐅᓈᖅᑎᑕᐅᒐᓱᑦᑐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 886 - 6(2): ᕿᓂᕐᓂᖅ ᐹᖅᓴᐃᓂᕐᓗ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᕆᖅᓱᕈᒪᔭᕋ ᑖᓐᓇ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎ. 

ᐅᖃᖅᑎᑦᑎᔩ, ᑖᓐᓇ ᐱᖏᓐᓇᖅᑐᓕᕆᓂᖅ ᑕᐃᒪᙵᓂᑦ ᓂᕈᐊᖅᑕᐅᓚᖅᑎᓪᓗᖓ ᐋᖅᑭᒋᐊᕆᐊᖃᖅᑐᓂᒃ 

ᖃᐅᔨᒪᕝᕕᒌᕈᓘᔭᕋᒃᑯ ᑖᓐᓇ ᐊᐱᖅᓱᒃᑲᓐᓂᕈᒪᔭᕋ ᒥᓂᔅᑕ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᐅᖃᐅᓯᕆᔪᒐᒃᑯ ᐅᓪᓗᑐᐃᓐᓇᐅᓚᐅᖅᑐᒥ ᑕᓪᓕᕐᒥᐅᓚᐅᖅᑐᒥ ᐃᔅᓯᕙᓂᖃᖅᑎᓪᓗᑕ 

ᒪᓕᒐᓕᐅᕐᕕᒻᒥ, ᑖᓐᓇ ᒥᓂᔅᑕ ᐅᖃᓚᐅᕐᖓᑦ ᐅᖃᓕᒫᕐᓗᒋᑦ “ᐅᖃᖃᑎᖃᕆᐊᖅᓯᒪᓕᖅᑐᒡᒎᖅ ᓄᓇᕘᒥ 

ᕼᐊᒻᒪᓚᐃᑦ ᑲᑐᔾᔨᖃᑎᒌᖏᓐᓂᒃ ᐱᔾᔪᑎᖃᖅᑐᓂ ᓴᖅᑭᖅᓯᒐᓱᓐᓂᕐᒥᑦ ᓄᑖᒥᑦ ᐸᖅᓴᐃᔨᓄᑦ 

ᑲᑐᔾᔨᖃᑎᒌᖑᓂᐊᖅᑐᓂᒃ ᓄᓇᕗᒻᒥ.” ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑖᓐᓇ ᑎᒥᐅᔪᖅ ᓄᑖᖅ 

ᓴᖅᑭᖅᑕᐅᒐᔭᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᓯᐊᖅᐸᕋᑦᑕᐅᖅ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐱᖏᓐᓇᖅᑐᓕᕆᓂᕐᒧᑦ ᐊᒻᒪᓗ ᑕᒪᒃᑯᐊ ᕿᓂᖅᑎᐅᖃᑦᑕᖅᑐᖅ ᐸᖅᓴᐃᔩᑦ ᓄᓇᓕᓐᓂ 

ᐃᑲᔪᖅᓱᖅᑕᐅᒐᓱᐊᖏᓐᓇᖅᑎᓪᓗᒋᑦ.  

 

ᑖᓐᓇᓗ ᐅᖃᖃᑎᒌᓐᓂᕐᒦᖏᓐᓇᖅᑐᖅ ᒫᓐᓇᒃᑯᑦ ᓲᕐᓗᒃ ᐅᖃᕈᓐᓇᙱᑦᑐᖓ ᓄᑖᕐᒥᒃ ᑎᒥᐅᔪᒥᒃ ᑲᑐᔾᔨᖃᑎᒌᓂᑦ 

ᕿᓂᖅᑐᓕᕆᓂᐅᑉ ᒥᒃᓵᓄᑦ ᓴᖅᑭᑦᑐᖃᕐᓂᐊᕐᒪᖔᖅ. ᑖᓐᓇ ᐅᖃᖃᑎᒌᑉᐸᓪᓕᐊᔪᒍᑦ ᖃᓄᐃᑦᑑᔪᓐᓇᕋᔭᕐᒪᖔᖅ 

ᐃᒪᓐᓇᖃᐃ ᐅᖃᕈᒃᑯ, ᑭᓯᐊᓂ ᑖᓐᓇ ᓂᕆᐅᑦᑐᒍᑦ ᐱᕙᓪᓕᐊᒃᑲᓐᓂᕐᓂᐊᕐᓂᖓᓂᒃ ᕼᐊᒻᒪᓚᒃᑯᓪᓗ ᐊᒻᒪᓗ 

ᕿᓂᖅᑐᓕᕆᔨᐅᖃᑦᑕᖅᑐᑦ ᓄᓇᕗᒻᒥ ᑕᒪᑦᓱᒪᙵᑦ ᐃᓱᒪᒃᓴᖅᓯᐅᕈᑎᖃᕈᓐᓇᓂᐊᖁᓪᓗᒋᑦ ᐃᓚᒋᓪᓗᑎᒍᑦ ᑖᒃᑯᐊ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᓂᕆᐅᓇᖅᑑᒐᓗᐊᖅ ᖃᓂᑦᑐᒃᑰᕈᓐᓇᖁᓪᓗᒍ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑕᐃᒪ ᐱᕐᕈᓗᐊᕿᔪᖃᖃᑦᑕᖅᓯᒪᒻᒪᑦ 

ᐃᓅᒍᓐᓃᖅᑐᑎᑦ ᐊᐅᓪᓚᖅᓯᒪᓪᓗᑎᒃ ᑕᐃᒃᑯᐊ ᕿᔅᓵᖃᑎᒋᕙᕗᑦ ᐃᓚᓖᑦ ᐊᓯᐅᔨᓯᒪᔪᐃᑦ ᓇᓪᓕᒋᔭᒥᓂᒃ.  

 

ᐅᖃᖅᑏ, ᐃᓱᒫᓘᑎᖃᓪᓚᕆᒃᑲᒪ ᑐᑭᓯᐅᒪᖃᑎᒌᑦᑎᐊᓂᖅᓴᐅᒋᐊᖃᖅᑑᔮᓪᓚᕆᒻᒪᑕ ᒥᓂᔅᑕᐅᑉ ᐱᓕᕆᕕᖓ 

ᐊᒻᒪᓗᑦᑕᐅᖅ ᓄᓇᓕᓐᓂ ᐸᖅᓴᐃᔩᑦ ᑲᑐᔾᔨᖃᑎᒌᖏᑦ. ᐱᔾᔪᑎᖃᖅᑎᓪᓗᒋᑦ ᑕᒪᒃᑯᐊ ᓈᓴᐅᑎᑖᖅᑎᑦᑎᓃᑦ. 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᒪᐃᖁᔨᑦᑕᕋᓗᐊᖅᑯᖓ ᑐᓴᐅᒪᖃᑎᒌᓐᓂᖏᑦ ᓄᓇᓖᑦ ᐊᒻᒪᓗ ᑖᔅᓱᒪᑉ ᐱᓕᕆᕕᖓ 

ᐱᐅᓯᕚᓪᓕᖁᓇᑦᑕᕋᓗᐊᖅᑯᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᖃᓄᖅ ᐅᖃᖃᑎᖃᖃᑦᑕᕐᒪᖔᖅ ᓄᓇᕗᒻᒥ ᑲᑐᔾᔨᖃᑎᒌᒋᔭᖏᑦ 

ᕼᐊᒻᒪᓚᐃᑦ ᑕᒪᓐᓇ ᐱᓕᕆᐊᕆᒐᓱᑐᓂᐅᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨᐅᖃᑎᒐ ᐊᐱᕆᒻᒪᑦ 

ᑕᐃᒫᒃ. ᒫᓐᓇ ᓯᕗᓪᓕᖅᐹᒥᒃ ᐃᓕᓴᕆᒍᒪᔭᒃᑲ ᑕᐃᒃᑯᐊ, ᓄᓇᒃᑯᑦ ᐸᖅᓴᐃᖃᑦᑕᖅᑐᐃᑦ ᐱᓗᐊᖅᑐᒦᓛᒃ 

ᐃᓅᒍᓐᓃᖅᑐᓕᕆᑎᓪᓗᒋᑦ ᐊᐅᓪᓚᖅᓯᒪᔪᓂᒃ ᑖᓐᓇ ᐊᒃᓱᕈᕐᓇᖅᑐᐊᓘᒻᒪᑦ ᑭᒃᑯᓕᒫᓄᑦ.  

 

ᑕᐃᒪ ᐅᖃᖅᑏ, ᓄᓇᒃᑯᑦ ᐸᖅᓴᐃᔪᓕᕆᓂᖅ ᐱᓪᓗᒍ ᑖᓐᓇ ᐊᐅᓚᑦᑎᔨᓄᑦ ᐊᐅᓚᑕᐅᖃᑦᑕᕐᖓᑦ ᐊᒥᓱᓂᓪᓗᑦᑕᐅᖅ 

ᐊᑦᑐᖅᑕᐅᓲᖑᓪᓗᓂ ᐃᓱᒪᓕᐅᖅᑐᖃᕋᓱᑦᑎᓪᓗᒍ. ᑕᒪᓐᓇᓕ ᑐᓴᐅᒪᖃᑎᒌᓐᓂᖅ ᐅᖃᐅᓯᕆᓗᒍ, ᐱᓕᕆᕕᒐᑦᑕᐅᖅ 

ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᖃᑎᖃᖅᐸᑦᑐᒍᑦ ᐊᒥᓱᓂᒃ ᑲᑐᔾᔨᖃᑎᒌᕈᓘᔭᕐᓂᒃ ᐸᖅᓴᐃᔨᐅᔪᓂᒃ. 

ᓄᓇᓕᓐᓂᑦᑕᐅᖅ ᓄᓇᒃᑯᑦ ᐸᖅᓴᐃᔨᓂᒃ ᐊᒻᒪ ᑲᓇᑕᒥ ᐸᓖᓯᒃᑯᓐᓂᒃ ᐊᒻᒪᓗᑦᑕᐅᖅ ᑲᑐᔾᔨᓪᓗᑎᒃ ᐸᖅᓴᐃᔩᑦ 

ᑐᙵᕕᖓᓂᒃ, ᐊᕗᖓᑲᓪᓛᕈᓐᓇᖅᑐᖓ ᑕᐃᒍᕐᓗᒋᑦ.  

 

ᑕᐃᒪᓐᓇᐃᓛᒃ ᑐᓴᐅᒪᖃᑎᒌᓐᓂᖅ ᑐᑭᓯᓇᑦᑎᐊᖅᑐᒃᑰᖏᓐᓇᕆᐊᖃᕐᖓᑦ ᖃᐅᔨᒪᔭᕗᑦ ᖃᖓᓕᒫᒃᑯᑦ 

ᐸᖅᓴᐃᒋᐊᖃᖅᑐᖃᖅᑎᓪᓗᒍ ᑭᓱᑦ ᓱᓕᕆᐊᖑᒋᐊ ᐱᓕᕆᐊᖑᒋᐊᖃᕐᒪᖔᑕ ᖃᐅᔨᒪᔪᐃᓐᓇᐅᖃᑦᑕᕐᓂᐊᕋᑦᑕ. 

ᑕᐃᒫᒃ ᑕᕝᕙ ᐱᓕᕆᕕᒐ ᑐᔅᓯᕋᖅᓯᒪᔪᖅ ᐸᖅᓴᐃᔪᖃᕇᓚᐅᖅᑎᓪᓗᒍ ᖃᓄᐃᓕᐅᖅᑐᖃᒃᑲᓐᓂᕆᐊᖃᕐᒪᖔᑦ 

ᑲᑎᑦᑐᖃᖃᑦᑕᕆᐊᖃᕐᖓᑦ ᑖᔅᓱᒥᖓ ᐅᖃᐅᔾᔨᒋᐊᕈᑎᖃᖅᓯᒪᔪᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᓕᖅᑐᖅ) ᑭᕙᓪᓕᕐᒥᓕ ᐃᒻᒥᒃᑯᑦ ᕿᒥᕐᕈᔭᐅᒋᐊᖃᖅᑰᖅᑐᑦ ᓄᓇᓖᑦ 

ᓈᒻᒪᒃᓴᓐᖏᓗᐊᕐᒪᑕ ᖃᓄᖅ ᑕᒪᓐᓇ ᐊᐅᓚᑕᐅᓚᐅᕐᒪᖔᑦ. ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᓂᐊᕐᓂᕋᕐᓗᓂ, ᐊᒻᒪᓗ 

ᐊᖏᕈᓐᓇᖅᐸ ᓴᖅᑭᑦᑎᓛᕐᓂᐊᕐᓂᕋᕐᓗᓂ ᕿᒥᕐᕈᓂᐅᓚᐅᖅᑐᒥᒃ ᒪᓕᒐᓕᐅᕐᕕᒻᒥ? (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᑐᐃᖓᐃᓐᓇᖅᑐᒍᑦ 

ᐊᔾᔨᒌᙱᑦᑐᓄᑦ, ᐊᒻᒪᓗ ᐅᖃᐅᓯᐅᖏᓐᓇᖅᑐᓂ ᖃᓄᖅ ᐊᐅᓚᓂᕆᔭᕗᑦ ᐊᐅᓚᑕᐅᕙᒻᒪᖔᑕ. 

ᐱᓕᕆᖃᑎᖃᕐᓂᐊᖅᐳᖓ ᐱᓕᕆᕕᓐᓂᒃ ᖃᓄᐃᓕᐅᒃᑲᓐᓂᕐᓂᐊᕐᒪᖔᑕ, ᑭᒃᑯᑦ ᐱᓕᕆᓂᐊᕐᒪᖔᑕ. 

ᐅᐱᕐᖔᖑᖅᑰᖅᑐᕐᖏᓐᓇ ᐱᔭᒃᓴᖃᕋᑦᑕ ᕿᓂᖅᑎᓄᑦ ᑐᐊᕕᕐᓇᖅᑐᓕᕆᔨᓄᓪᓘᓐᓃᑦ, ᑭᓯᐊᓂ ᑕᒪᓐᓇ 

ᐃᓱᒪᒋᓂᐊᖅᐸᕋ, ᒪᓕᒐᓕᐅᖅᑎᐅᑉ ᐱᔪᒪᔭᖓ, ᐃᖅᑲᓇᐃᔭᖃᑎᒃᑲᓗ ᐱᓕᕆᖃᑎᒋᓗᒋᑦ. 

 

ᓲᖃᐃᒻᒪ ᑕᐃᒪᐃᒍᒪᔭᖅᑯᖓ, ᐊᒻᒪᓗ ᑕᒪᓐᓇ ᐅᖃᐅᓯᕆᓪᓗᒍ ᐱᓕᕆᕕᒐ ᑲᔪᓯᒻᒪᑦ ᓄᓇᓕᓐᓂ ᒐᕙᒪᐅᔪᓂᒃ 

ᐊᒻᒪᓗ ᓄᓇᓕᓐᓂ ᕿᓂᖅᑎᐅᔪᓂᒃ, ᕿᓂᕐᓗᑎᒃ ᖃᓄᖅ ᑕᒪᓐᓇ ᐊᐅᓚᓂᖃᑦᑎᐊᒃᑲᓐᓂᕈᓐᓇᕐᒪᖔᖅ. ᑕᒪᓐᓇ 

ᐃᓱᒪᒋᔭᐅᖏᓐᓇᐅᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 887 - 6(2): ᓄᓇᓕᓐᓂ ᒐᕙᒪᓕᕆᓂᖅ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᒍ ᑖᓐᓇ ᒥᓂᔅᑕᐅᔪ 

ᕼᐋᒻᒪᓚᓕᕆᔨᒃᑯᓐᓄᑦ. ᓇᖏᖅᓯᑲᓐᓂᖁᒋᓪᓗᒍ. ᐱᔾᔪᑎᖃᖅᑐᖓ ᒥᓂᔅᑕ ᐃᖅᑲᐃᓂᐊᖅᑐᖅ 

ᐊᐱᖅᓲᑎᒋᔪᒻᒥᔭᕋᓗᐊᓐᓂᒃ ᐅᑭᐅᖑᑎᓪᓗᒍ ᐃᔅᓯᕙᓂᖃᖅᑎᓪᓗᑕ ᔮᓐᓄᐊᓕᒥ, ᐱᔾᔪᑎᖃᖅᓯᒪᔪᒥᒃ 

ᐊᑎᓕᐅᓚᐅᖅᓯᒪᒐᕕᑦ ᑕᐃᔅᓱᒪᓂ ᐊᐅᓚᔾᔭᐃᔾᔪᑎᖃᖅᑐᒥᒃ ᕼᐋᒻᒪᓚᒃᑯᖏᑕ ᑲᖏᖅᑐᒑᐱᒻᒥ, ᐊᐅᓚᑦᑎᔨᒻᒪᕆᒻᒥᑦ 

ᐃᑲᔪᕆᐊᕐᓂᐊᕐᓗᑎᒃ ᑎᓕᓯᔾᔪᑎᐅᔪᒥᒃ ᐊᑎᓕᐅᕈᑎᖃᓚᐅᖅᓯᒪᒐᕕᑦ. 

 

ᑕᐃᒪᐃᓐᓂᑯᖓᓄᑦ ᑕᐃᒪ ᑕᒪᓐᓇᐅᓚᐅᖅᑎᓪᓗᒍ, ᑲᑎᖃᑎᖃᕈᓐᓇᓚᐅᕋᒪ ᐳᓛᕆᐊᖅᓯᒪᖃᑖᓚᐅᖅᑐᖓᓗ 

ᑕᑉᐱᑯᖓ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᑲᑎᒪᖃᑎᖃᓚᐅᖅᑐᖓ ᑲᖏᖅᑐᒑᐱᒻᒥ. ᑕᐃᒃᑲᓂᓗ ᑕᒪᓐᓇ 

ᐱᓕᕆᐊᕆᓯᒪᔭᖓ ᐱᓕᕆᕙᓪᓕᐊᖏᓐᓇᖅᓯᒪᓂᕆᔭᖏᑦ ᑕᒪᓐᓇ ᐅᖃᒪᔭᐅᑕᐅᓚᐅᖅᑐᓂᒃ ᖃᓄᐃᓕᕐᓂᖏᓐᓂᑦ 

ᐅᓪᓗᒥᐅᔪᒥ ᐊᒻᒪ ᐱᓕᕆᔪᒻᒪᕆᐅᓯᒪᓂᕆᔭᖏᓐᓂᒃ ᐃᓂᓪᓚᑦᑎᕆᓪᓗᑎᒃ ᑲᒪᒋᔭᕆᐊᖃᖅᓯᒪᔭᖏᓐᓂᒃ 

ᑲᔪᓯᓂᖃᑦᑎᐊᖅᒪᓪᓗᓂᓗ ᑕᒪᓐᓇ.  

 

ᒥᓂᔅᑕ, ᐅᖃᖅᑏ, ᐱᔾᔪᑎᒋᓪᓗᒍ ᐊᐱᕆᔪᒪᔭᕋ ᓇᓗᓇᐃᖅᓯᒍᓐᓇᖅᐹ ᐅᓪᓗᒥᐅᔪᒥ ᕼᐋᒻᒪᓚᐅᔪᑦ 

ᐃᑲᔪᕆᐊᖅᑎᑦᑎᓯᒪᓂᖓ ᑖᓐᓇ ᖃᓄᐃᓕᖓᓂᖃᕐᓂᐊᓕᕐᒪᖔᖅ, ᒫᓐᓇᒫᖑᔪᒥᓪᓘᓐᓃᑦ ᐅᖃᐅᓯᕆᔪᓐᓇᖅᑲᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. ᑖᒃᑯᐊ 

ᑲᖏᖅᑐᒑᐱᒻᒥ ᕼᐋᒻᒪᓚᒃᑯᖏᑦ ᐱᖁᔨᕗᖔᖅᓯᒪᓚᐅᖅᑎᓪᓗᒋᑦ ᑎᒃᑯᐊᖅᓯᓚᐅᕋᑦᑕ ᑭᖑᓂᐊᒍᑦ, 

ᐃᑲᔪᖅᑎᒋᔭᐅᑲᐃᓐᓇᕋᔭᖅᑐᒥᒃ, ᑖᓐᓇᓗ ᐋᖅᑭᔅᓯᒪᒍᓐᓇᕐᓂᐊᒍᓐᓇᖁᓪᓗᒍ ᐊᕐᕌᒎᑉ ᐃᓗᐊᓂ ᑎᑭᓪᓗᒍ. ᐅᖃᖅᑏ, 

ᐊᒻᒪᓗ ᑐᑭᓯᐅᒪᔭᒃᑯᑦ ᐱᓕᕆᕝᕕᒋᔭᒃᑲ ᑐᑭᓯᐅᒪᔭᑦᑎᒍᓪᓗ ᑕᐃᒃᑯᐊ ᑲᖏᖅᑐᒑᐱᒻᒥ ᕼᐋᒻᒪᓚᒋᔭᖓᑦ 

ᐊᓪᓚᑦᑎᒻᒪᕆᒻᒥᑦ ᓄᑖᕐᒥᒃ ᕿᓂᖅᓯᒪᓚᐅᖅᓱᑎᒃ ᐊᒻᒪᓗ ᐊᐱᖅᓱᕐᓂᖃᓚᐅᖅᑐᑦ ᓲᕐᓗ 

ᐃᖅᑲᓇᐃᔮᖅᑕᑎᑦᑎᒐᓱᐊᖅᑎᓪᓗᒋᑦ.  

 

ᑭᓯᐊᓂ, ᓇᒥᓪᓚᕇᒐᓗᐊᕐᓗᐊᕐᒪᖔ ᑕᐃᑯᖓ ᐃᓕᓐᓂᐊᕐᒪᖔᑦ ᑕᐃᓐᓇ ᐃᖅᑲᓇᐃᔭᖅᑎᐅᒐᔭᖅᑐᖅ ᓄᑖᖅ, ᐃᓛᒃ 

ᕼᐋᒻᒪᓚᒃᑯᓐᓄᑦ ᑎᒃᑯᐊᖅᑕᐅᔪᖅ, ᒫᓐᓇᒧ ᓱᓕ ᑕᐃᓐᓇ ᑎᒃᑯᐊᖅᓯᒪᔪᖅ ᓄᓇᓕᓐᓄᑦ ᒐᕙᒪᒃᑯᓐᓄ 

ᑎᒃᑯᐊᖅᑕᐅᓯᒪᔪᖅ, ᐅᕙᓐᓄᑦ ᒥᓂᔅᑕᐅᓪᓗᖓ ᐊᑎᓕᐅᖅᓯᒪᒐᒪ, ᑖᓐᓇ ᓱᓕ ᐊᑕᔪᖅ ᐊᒻᒪᓗ ᓄᖅᑲᖅᑎᒐᔭᖅᑕᒍ 

ᐊᓪᓚᑦᑎᒻᒪᕆᒃ ᕼᐋᒻᒪᓚᒃᑯᓐᓄᑦ ᑎᒃᑯᐊᖅᑕᐅᕌᓂᑉᐸᑦ. ᑐᑭᓯᓇᕐᓂᐊᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑏ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐃᓛᒃ, ᑕᒪᓐᓇ ᓇᓗᓇᕋᓘᔭᙱᑦᑐᒥᒃ ᐃᖏᕐᕋᓂᐊᕐᒪᑦ ᑐᓴᐅᒪᔭᐅᑦᑎᐊᕐᓗᓂᓗ 

ᐃᓚᖓᓐᓂᒃ ᓇᓗᖅᑯᑎᓂᖅᑕᖃᓕᓯᐅᖑᒻᒪᑦ, ᐅᖃᑎᑎᒌᑦᑐᖃᖏᓗᐊᖃᑦᑕᑎᓪᓗᒍ ᑕᐃᒪᓐᓇ ᐊᐱᖅᓲᑎᒋᓗᐊᕋᒃᑯ. 

 

ᐅᖃᖅᑏ, ᐃᒫᓪᓚᕆᒃ ᑕᒪᓐᓇ ᐃᑲᔪᖅᓱᖅᑐᐃᓂᖅ ᐱᓗᐊᖑᐊᖅᑐᒥᒃ ᓄᓇᓕᕋᓛᖑᓂᖅᓴᓄᓂᓛᒃ ᓴᙱᔪᓂᒃ 

ᐱᓕᕆᔪᓐᓇᖅᑐᓂᒃ ᒪᑭᑕᑦᑎᐊᖅᑐᓂᒃ ᐃᖏᕐᕋᑎᑦᑎᔪᓐᓇᖅᑐᓂᒃ ᐊᐅᓚᑦᑎᔪᓐᓇᖅᑐᓂᒃ ᐊᒻᒪᓗ ᑮᓇᐅᔭᓕᕆᓂᕐᒥᒃ 

ᐊᖏᔪᒥᒃ ᑎᒍᒥᐊᖃᑦᑕᒥᒻᒪᑕ, ᑕᒪᓐᓇ ᐱᔾᔪᑎᒋᓪᓗᒍ ᐱᒻᒪᕆᐅᒻᒪᑦ. ᒪᐃᔭᐅᖃᑦᑕᖅᓯᒪᓪᓗᖓᑦᑕᐅᖅ ᑕᒪᓐᓇ 

ᐱᒻᒪᕆᐅᓂᖓ ᑕᑯᓯᒪᒐᒃᑯ, ᒪᑭᒪᑎᑕᐅᑦᑎᐊᕆᐊᖃᕐᓂᖓ, ᐊᑐᐊᒐᔅᓴᓕᕆᖃᑦᑕᖅᑐᑎᓪᓗ, ᑐᙵᕕᖓᓗ 

ᐋᖅᑭᔅᓯᒪᑦᑎᐊᕐᒪᖔᖅ, ᑖᒃᑯᐊ ᕼᐋᒻᒪᓚᐅᔪᑦ ᐱᔭᒐᖃᓯᐅᖑᒻᒪᑕ ᐱᐅᔪᒃᑰᖁᓪᓗᒍ ᖃᓄᐃᑦᑐᖃᓄᒍᓗ. 

 

ᑕᐃᒪᓕ ᐱᔾᔪᑎᒋᓪᓗᒍ ᒫᓐᓇᐅᔪᒥᒃ, ᒪᑭᒪᑦᑎᐊᕆᐊᖃᖃᑦᑕᕐᓂᖅ ᐱᔾᔪᑎᒋᓪᓗᒍ, ᐊᐱᕆᔪᒪᔭᕋ, ᐅᖃᖅᑏ, ᒥᓂᔅᑕ 

ᓇᓗᓇᐃᕆᔪᓐᓇᖅᐹ ᑕᕝᕙᓂ ᐱᓕᕆᕕᒋᔭᖓᓂᒃ ᐃᓕᓐᓂᐊᑎᑦᑎᑲᓐᓂᖃᑦᑕᓂᕐᒥᒃ, ᓱᓇᓂᒃ 

ᐃᓕᓐᓂᐊᕈᑕᐅᕈᓐᓇᕋᔭᖅᑐᓂᒃ, ᐃᓱᒪᒋᔭᖃᖅᓯᒪᒻᒪᖔᖅ ᑕᕝᕗᖓᓗ ᑐᙵᔪᒥᑦᑕᐅᖅ ᑲᖏᖅᑐᒑᐱᒻᒧᑦ 

ᕿᑭᖅᑕᕐᔪᐊᒧᓪᓗ ᐃᖅᑲᓇᐃᔭᖅᑎᖏᓐᓅᓕᖓᔪᒥᒃ ᐱᕚᓪᓕᑲᓐᓂᖁᑎᒋᓪᓗᒋᑦ, ᐃᖅᑲᓇᐃᔮᖏᓐᓂ 

ᐱᓕᕆᐊᔅᓴᖏᓐᓂᑦ ᐅᖃᐅᓯᖃᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇᓗ ᐃᓱᒪᒃᓴᖅᓯᐅᕈᑎᒃᓯᐊᕙᐅᔫᑎᒋᓪᓗᒍ, ᑕᒪᒃᑯᐊ 

ᓲᕐᓗ ᕼᐋᒻᒪᓚᓕᕆᔨᒃᑯᓐᓄᑦ ᐱᓕᕆᔨᑎᓪᓗᑕ, ᕼᐋᒻᒪᓚᒃᑯᓪᓗ ᐃᑲᔪᖅᓱᑦᑎᐊᕈᒪᖃᑦᑕᑎᓪᓗᑎᒍ 

ᐃᖅᑲᓇᐃᔭᖅᑎᖏᓪᓘᓐᓃᑦ ᐅᕝᕙᓘᓐᓃᑦ ᑕᒪᒃᑯᐊ ᕼᐋᒻᒪᓚᒃᑯᑦ ᖃᐅᑕᒫᖅᓯᐅᑎᖏᑦ ᐊᐅᓚᔾᔪᑎᖏᑦ 

ᐊᖑᒻᒪᑎᒍᓐᓇᑦᓯᐊᖁᓪᓗᒋᑦ.  

 

ᐅᖃᖅᑏ, ᑕᒪᒃᑯᐊ ᓲᕐᓗ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᒐᕙᒪᒃᑯᓐᓄᑦ ᐃᓕᓐᓂᐊᖅᑎᑦᑎᔩᑦ ᑲᑐᔾᔨᖃᑎᒋᖓᑦ 

-ᖑᓂᕋᖅᑕᐅᔪᑦ ᑕᐃᒃᑯᑎᒎᓇ. ᐃᒻᒪᖄ, ᑕᒪᒃᑯᐊ ᐱᓕᒻᒪᒃᓴᐅᑏᑦ ᐃᓕᓐᓂᐊᕈᑎᒃᓴᐃᑦ 

ᐊᑐᐃᓐᓇᐅᑎᑕᐅᒋᐊᒃᑲᓐᓂᕈᓐᓇᕋᔭᖅᑐᑦ ᐊᒻᒪᓗᖃᐃ ᐆᑦᑑᑎᒋᓗᒍ, ᑕᒪᓐᓇ ᑮᓇᐅᔭᓕᕆᓂᐅᑉᐸᓘᓐᓃᑦ 

ᐅᕝᕙᓘᓐᓃᑦ ᑖᒃᑯᐊ ᐃᒥᖅᑕᖅᑕᐅᕝᕕᒋᖃᒃᑕᖅᑕᕗᑦ ᐊᐅᓚᓂᕆᕙᑦᑕᖏᑦ. ᑕᒪᒃᑯᐊ ᐋᑦᑑᑎᒋᑐᐃᓐᓇᖅᑲᒃᑲ. ᑕᒪᒃᑯᐊ 

ᐊᑐᐃᓐᓇᐅᖃᑦᑕᕐᒥᔫᒐᓗᐊᑦ. ᑭᓯᐊᓂ ᐱᕚᓪᓕᒃᑲᓐᓂᕆᐊᖃᕈᑦᑕ ᑐᒃᓯᕋᕆᐊᖃᒃᑲᓐᓂᕈᑦᑕ ᐊᖏᓂᖅᓴᒥᒃ, ᑖᓐᓇ 

ᕿᒥᕐᕈᒍᓐᓇᕋᔭᕆᕙᕗᑦᑕᐅᖅ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᔅᓱᒥᖓ ᑐᑭᓯᓇᖅᓯᑎᑦᑎᐊᒋᐊᒃᑲᓐᓂᕋᕕᑦ. ᑕᐃᒪᓕ 

ᒥᓂᔅᑕᐅᑎᓪᓗᑎᒃ ᑕᐃᑲᓂ ᐊᑎᓕᐅᓚᐅᕐᒥᒐᕕᑦ ᑭᒡᒐᑐᖅᑕᐃᑦᑕᐅᖅ ᑖᓐᓇ ᑭᙵᐃᑦ ᕼᐋᒻᒪᓚᖓᑦ, 

ᑕᐃᒪᓐᓇᓪᓗᐊᑦᑕᐅᖅ ᐊᔾᔨᖏᖓᓂᒃ ᐊᑎᓕᐅᕈᑎᒋᓪᓗᒍ ᐊᑑᑎᔪᒻᒥᒻᒪᑦ. ᐃᒻᒪᖃ, ᖃᓂᒌᒫᖅᑐᑎᒃ. 

 

ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᑦᑐᖅᑕᖃᖅᓯᒪᓂᖓᓂᒃ ᖃᓂᒌᒥᒃ, ᑕᐃᒪᓕ ᒥᓂᔅᑕᐅᓪᓗᑎᒃ ᓇᓗᓇᐃᕆᔪᓐᓇᖅᐲᑦ 

ᓄᓇᓕᖕᓂ ᑕᐃᓯᖏᒃᑲᓗᐊᕐᓗᑎᑦ, ᑕᒪᓐᓇ ᐃᖏᕐᕋᑎᐊᖏᓗᐊᖅᑐᐃᑦ ᕼᐋᒻᒪᓚᐅᔪᐃᑦ ᓱᑯᑦᑎᐊᓃᒋᐊᖃᕐᓂᖏᑦ 

ᒪᑭᒪᑎᑦᑎᑎᐊᖏᓗᐊᖅᑐᓂᒃ ᑮᓇᐅᔭᖅᓯᐅᑎᖏᑎᒍ ᐊᐅᓚᔾᔪᑎᖏᑎᒍᑦ, ᑕᕝᕘᓇ ᐃᓱᒫᓗᓇᖅᑐᖅᑕᖃᕐᒪᖔᖅ ᓱᓕ 

ᕼᐋᒻᒪᓚᐅᔪᓂᑦ ᓄᓇᓕᖕᓂ ᑭᒃᑯᓐᓂᑭᐊᖅ, ᑕᒪᓐᓇ ᖃᓂᒌᑦᑐᖃᓚᐅᖅᑎᓪᓗᒍ ᑕᐃᒪᐃᑦᑐᓂᒃ 

ᐊᑎᓕᐅᕐᓂᑰᖅᑎᓪᓗᒍ? ᐃᓱᒫᓗᒋᓯᒪᓪᓗᒍ ᐊᐱᖅᓲᑎᒋᕙᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇᓗ ᐃᒻᒥᓂᒃ ᓲᕐᓗ 

ᐊᐱᖅᓱᖅᑑᔮᕈᓐᓇᓕᖅᓯᒪᒐᒪ ᑭᙵᕐᓄᑦᑕᐅᖅ ᑕᐃᒪᓐᓇ, ᑭᐅᒍᓐᓇᖅᑐᖓᖃᐃ ᒪᓕᒐᓕᐅᖅᑎᒧᑦ ᕿᑭᖅᑖᓘᑉ 

ᓂᒋᐊᓄᑦ.  

 

ᑕᒪᓐᓇ ᑭᙵᐃᑦᑕᐅᖅ ᐊᑕᐅᑦᓯᒃᑰᓚᐅᕐᒪᑕ ᑲᖏᖅᑐᒑᐱᒃᑯᓪᓗ, ᑎᒃᑯᐊᖅᓯᔭᕆᐊᖃᓚᐅᖅᑎᓪᓗᑕ 

ᐃᑲᔪᖅᑎᒋᔭᐅᑲᐃᓐᓇᕆᐊᖃᖅᑐᒥᒃ. ᐄ, ᑖᒃᑯᐊᓗ ᑕᐃᒫᑦᓴᐃᓇᑦᑕᐅᖅ ᑭᙵᐃᑦ ᑲᔪᓯᒐᓱᐊᖏᓐᓇᕐᒥᔪᑦᑕᐅᖅ ᐊᕐᕌᒎᑉ 

ᐃᓗᐊᓂ, ᓇᒻᒥᓂᖅ ᕼᐋᒻᒪᓚᐊᒃᑯᒋᔭᖓᑦ ᐊᓪᓚᑦᑎᒻᒪᕆᑦᓴᒥᓂᒃ ᑎᒃᑯᐊᖅᓯᒍᓐᓇᖁᓪᓗᒍ ᐊᒻᒪᓗ ᑕᒪᒃᑯᐊ 

ᕼᐋᒻᒪᓚᐅᔪᑦ ᐃᖏᕐᕋᑦᓯᐊᑲᓐᓂᕈᓐᓇᐃᓐᓇᖃᑦᑕᕋᑦᑎᒍ ᐊᒻᒪᓘᓐᓃᑦ ᐃᓱᒫᓗᓇᖅᑐᒨᖅᑐᖃᓕᕐᓂᖅᐸᑦ 

ᑕᐃᒪᐃᒋᐊᖃᑐᐊᕐᓂᕈᑦᑕ ᑕᐃᒪᐃᒍᓐᓇᕋᑦᑕ ᖃᐅᔨᒪᓕᖅᑐᒍᑦ.  

 

ᐅᖃᕈᓐᓇᖅᓱᖓ ᑕᒪᓐᓇ ᐊᐱᖅᑯᑎᒋᔭᐃᑦ ᐊᓯᖏᓐᓂᑦ ᓄᓇᓕᓐᓂᑦ ᑕᐃᒪᐃᑦᑐᖃᕐᒪᖔᖅ, 

ᑕᐃᒪᐃᑦᑐᒨᖁᓇᖏᑦᑑᒐᓗᐊᖅ ᑭᓯᐊᓂ ᑕᐃᒪᐃᒋᐊᖃᑐᐊᕈᑦᑕ ᑖᒃᑯᐊ ᐊᑐᕈᓐᓇᕋᑦᑎᒍᑦ, ᑎᒃᑯᐊᖅᓯᒍᑏᑦ 

ᒥᓂᔅᑕᐅᔪᑦ ᐊᒻᒪᓗ ᑖᒃᑯᐊ ᕼᐋᒻᒪᓚᒃᑯᑦ ᐊᖏᖅᓯᒪᑉᐸᑕ ᐱᖁᔨᕗᖔᖅᓯᒪᑉᐸᑕ. ᐅᕙᑦᑎᓐᓂ ᓄᓇᕗᑦ 

ᒐᕙᒪᒃᑯᖏᓐᓂᑦ ᐃᑲᔪᖅᑎᖃᕐᓗᑎᒃ ᑖᓐᓇ ᐊᖅᑭᒍᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 888 - 6(2): ᓯᕗᓪᓕᖅᐹᖅᓯᐅᑎ ᓄᓇᕗᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐊᐱᖅᓱᕈᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐅᖃᖅᑏ, ᐃᓛᓐᓂᒃᑯᑦ ᐅᖃᐅᓯᐅᖃᑦᑕᕐᒪᑦ ᐱᐅᔪᑦ ᓴᖅᑭᖃᑦᑕᕐᒪᑕ ᐱᖓᓱᓂᑦ. ᑖᓐᓇ ᐱᖓᔪᒋᓂᐊᓕᕐᒪᒍ ᑕᕝᕙᓂ 

ᑲᑎᒪᓂᑦᑎᓐᓂ ᐱᒻᒪᕆᐅᔪᓂᒃ ᐊᐱᖅᑯᑎᖃᖅᓯᒪᒐᒪ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᐅᑉ ᒥᒃᓵᓄᑦ, 

ᑕᐃᒪᐃᒻᒪᑦ ᐅᓪᓗᒥ ᑭᐅᔭᐅᑦᑎᐊᕈᒪᒐᓗᐊᖅᐳᖓ ᒥᓂᔅᑕᒥᙶᖅᑐᒥᒃ. 

  

ᐅᖃᖅᑎᑦᑎᔩ, ᑎᑎᕋᖅᑕᐅᒋᐊᕐᖓᖅᑐᖅ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ ᑐᓐᓂᖅᑯᑕᐅᓚᐅᖅᐳᖅ ᑲᓇᑕᒥ 

ᒐᕙᒪᒃᑯᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ, ᐊᒻᒪᓗ ᓄᓇᕗᑦ ᑐᙵᕕᒃᑯᓐᓄᑦ ᔫᓂ 2023-ᒥ, ᑕᖅᑭᑦ 11 

ᐊᓂᒍᖅᓯᒪᓕᖅᑐᑦ; ᐊᕐᕌᒍᓪᓗᐊᓕᖅᑐᖅ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒐ ᐃᖃᓗᐃᑦ ᓯᓈᓄᑦ ᐅᖃᐅᓯᖃᖅᑎᓪᓗᒍ ᑕᒪᑐᒥᖓ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ, 

ᒥᓂᔅᑕ ᐅᖃᓚᐅᖅᓯᒪᒻᒪᑦ ᓇᒻᒥᓂᖅ ᑲᑎᒪᖃᑎᖃᖅᑐᒥᓂᐅᓂᕋᖅᑐᓂ ᐊᖓᔪᖅᑳᖓᓐᓂᒃ ᓄᓇᕗᑦ ᑐᙵᕕᒃᑯᑦ 

ᐅᖃᐅᓯᖃᖅᑐᑎᒃ ᐸᕐᓇᒍᑕᐅᔪᒥᒃ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᖃᓄᐃᓕᖓᓕᕐᒪᖔᖅ ᕿᒥᕐᕈᓂᐅᔪᖅ ᑲᒪᒋᔭᐅᔪᖅ ᐱᓕᕆᕕᖓᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᓄᓇᕗᒻᒥᑦ 

ᓄᓇᒥᑦ ᐊᑐᕐᓂᕐᒧᑦ ᐸᕐᓇᐅᑎᒥ 2023-ᒧᑦ ᑐᓐᓂᖅᑯᑕᐅᓚᐅᖅᑐᖅ ᔫᓐ 2023-ᒥᑦ. 

 

ᐅᖃᖅᑏ, ᑖᒃᑯᐊ ᐱᖓᓱᑦ ᐊᑎᓕᐅᖅᑏᑦ ᑲᑎᒪᓯᒪᒻᒪᑕ ᕿᒥᕐᕈᒐᓱᐊᖅᑐᑎᒃ ᐸᕐᓇᐅᑎᒥᒃ ᓴᖅᑭᑕᐅᓚᐅᖅᑎᓪᓗᒍ. 

ᑖᒃᑯᐊᒃ ᐊᖏᑐᐃᓐᓇᕆᐊᖃᖅᐳᑦ ᐸᕐᓇᐅᑎᐅᓯᒪᔪᒥᒃ ᐋᒡᒐᕐᓗᑎᓪᓘᓐᓃᑦ ᑎᑎᕋᖅᓯᒪᓗᑎᑦ ᑭᓱᓂᑦ ᐱᔾᔪᑎᖃᕐᒪᖔᑕ, 

ᐱᑕᖃᕋᓂᓗ ᒪᓕᒐᑎᒍᑦ ᖃᖓᒃᑰᕋᔭᕐᓂᖓᓂᒃ ᐋᖅᑭᒃᓯᒪᔪᒧᑦ ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᒥ. 

 

ᐅᖃᖅᑎᑦᑎᔩ, ᒫᑦᓯ 2024-ᖑᑎᓪᓗᒍ ᐊᑎᓕᐅᖅᑎᐅᖃᑎᒌᑦ ᑐᓂᓯᓚᐅᖅᐳᑦ ᑎᑎᕋᖅᓯᒪᔪᓂᒃ 

ᑕᒻᒪᖅᓯᒪᑐᐃᓐᓇᕆᐊᓕᖕᓂᒃ ᐸᕐᓇᐅᑎᐅᔪᒥ ᓄᓇᕗᒻᒥ ᐸᕐᓇᐃᓂᕐᒧᑦ ᑲᒥᓴᓐᑯᓐᓄᑦ. ᓄᓇᕗᑦ ᒐᕙᒪᒃᑯᖏᑦ 

ᑲᓇᑕᐅᓪᓗ ᒐᕙᒪᒃᑯᖏᑦ ᐅᖃᐅᓯᖃᓚᐅᖕᒥᔪᑦ ᓲᕐᓗ ᐱᑕᖄᓂᒃᑐᓂᑦ ᐱᔪᓐᓇᖕᓂᕆᔭᓂᑦ, ᐃᖏᕐᕋᔪᓕᕆᓂᖕᓂᑦ, 

ᓯᕗᓂᑦᑎᓐᓂᑦ ᐊᑐᓗᐊᖅᑕᐃᓕᒪᕕᖕᓂᑦ, ᓄᓇᓕᖕᓂᓪᓗ ᑭᒡᓕᓕᐅᖅᑕᐅᓯᒪᔪᓂᑦ. 

 

ᐅᖃᖅᑏ, ᓄᓇᕗᑦ ᑐᙵᕕᒃᑯᑦ ᐅᖃᖅᓯᒪᒻᒪᑕ ᒫᓐᓇ ᐃᓱᒪᒋᔭᒥᓂᒃ ᐅᖃᕈᓐᓇᖏᓐᓂᕋᖅᑐᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᓐᓄᑦ. ᑐᓴᕈᒥᓇᒐᓚᑦᑐᖅ. ᖁᕕᐊᑉᐳᖓ 

ᐅᑎᖅᑕᕋᐅᔭᓕᕐᒥᒻᒪᑕ ᒫᓐᓇᐅᔪᖅ, ᑕᒪᓐᓇ ᑐᓴᕈᒥᓇᖅᐳᖅ. 

 

ᐅᖃᖅᑏ, ᖁᔭᓕᔪᖓ ᐃᓕᓴᖅᓯᓪᓗᖓᓗ ᒥᓂᔅᑕᐃᑦ ᐱᔭᒃᓴᓕᒻᒪᕆᐊᓘᖕᒪᑕ ᐊᒻᒪᓗ ᐅᖃᓕᒫᖅᑕᐃᓐᓇᕆᔪᓐᓇᕐᓇᒋᑦ 

ᐅᖃᐅᓯᓕᒫᑦ ᑕᑭᔪᐊᓘᖃᑦᑕᕐᒪᑕ ᐊᒻᒪᓗ ᐱᔭᕆᐊᑐᔪᐊᓘᓪᓗᑎᒃ ᑎᑎᖅᑲᐃᑦ, ᑭᓯᐊᓂ ᐅᒃᐱᕈᓱᓪᓚᕆᒃᑲᒪ 

ᐃᓚᐅᔭᕆᐊᖃᕋᓱᒋᓪᓗᒋᑦ ᐊᒻᒪᓗ ᐊᐱᖅᓱᕆᐊᖃᖃᑦᑕᕐᒪᑕ ᐊᔪᕐᓇᖅᑐᓂᒃ ᐃᖅᑲᓇᐃᔭᖅᑎᒥᓄᑦ. 

 

ᑎᑎᕋᖅᑕᐅᓯᒪᓂᖃᕐᖓᑦ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᑎᒋ ᐱᓕᕆᕕᖓ ᐊᑐᕐᒪᖔᖅ ᓯᓚᑖᓂ 

ᖃᐅᔨᒪᔨᑕᕐᓂᒃ ᐃᑲᔪᖅᑐᐃᖁᓪᓗᒋᑦ ᒐᕙᒪᒃᑯᑦ ᐱᓕᕆᕕᖏᑕ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᖏᓐᓄᑦ 

ᐱᔭᕆᐊᑭᓪᓕᑎᑦᑎᔨᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑏ, ᖃᐅᔨᒪᒐᕕᑦ ᑖᒃᑯᐊ ᐊᕙᑎᓕᕆᔨᒃᑯᑦ ᓯᕗᒃᑲᑕᖅᑎᐅᒻᒪᑕ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ. 

ᓴᖅᑮᓯᒪᕗᒍᑦ ᐱᓕᕆᕝᕕᐅᖃᑎᒌᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᒻᒥᑦ ᐱᓕᕆᑎᑕᐅᔪᓂᑦ, ᐃᖅᑲᓇᐃᔭᖅᑎᓕᒫᓂᑦ 

ᑲᑎᒪᔪᓂᑦ ᐅᖃᐅᓯᖃᖅᑐᑎᒃ ᐃᓱᒫᓘᑎᐅᔪᓂᑦ ᐸᕐᓇᐅᑎᐅᔪᒥᑦ ᓇᓗᓇᐃᖅᑕᐅᓯᒪᔪᒥᑦ. 

 

ᑖᓐᓇ ᐊᐱᖅᑯᑎᒋᔭᖓ ᑖᒃᑯᐊ ᓯᓚᑎᑦᑎᓃᑦᑐᑦ ᖃᐅᔨᒪᔨᑕᖃᕋᓗᐊᕐᒪᖔᑕ, ᕿᓂᕈᓐᓇᕋᑦᑕ ᖃᓄᖅ ᓯᓚᑖᓃᑦᑐᓂᒃ 

ᖃᐅᔨᒪᔨᑕᕐᓂᒃ ᓇᓂᓯᒍᓐᓇᕐᒪᖔᑦᑕ. ᒫᓐᓇᐅᔪᖅ ᐱᓕᕆᐊᖃᖅᐳᒍᑦ ᒥᓂᔅᑕᖃᕐᕕᐅᓪᓗᑕ ᐊᒻᒪ 

ᕿᒥᕐᕈᐃᓐᓇᕐᓂᐊᖅᑐᑎᒍ ᐸᕐᓇᐅᑦ. 

 

ᑕᒪᒃᑯᐊ ᓇᓗᓇᐃᖅᑕᐅᓚᐅᖅᑎᓪᓗᒋᑦ ᐋᖅᑭᒐᓱᐊᖅᑕᕗᑦ ᑕᕝᕙᓂ ᐸᕐᓇᐅᑎᑦᑎᓐᓂ. ᐊᒻᒪᓗ ᐸᕐᓇᐅᑎᒋᓯᒪᓪᓗᑎᒍ 

ᐸᕐᓇᐅᑎᖃᑦᑎᐊᕈᒪᔪᐃᓐᓇᐅᒐᑦᑕ. ᐱᐅᓂᖅᐹᒥᒃ ᐸᕐᓇᒍᑎᖃᖁᔨᔪᒍᑦ, ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᒍᑎᖃᕐᓗᑕ ᓄᓇᕗᒻᒧᑦ ᕿᓂᕐᓂᐊᖅᑐᒥᒃ ᐊᑦᔨᒌᓕᖁᓪᓗᒍ ᐊᕙᑎᕗᑦ ᓴᐳᔾᔭᐅᓯᒪᓂᖓ ᐊᒻᒪᓗ 

ᒪᑭᒪᐅᑎᖃᕐᓂᕐᒧᑦ ᐃᓚᖓ ᐱᑕᖃᑦᑐᖅ ᐱᕕᒃᓴᖃᕝᕕᐅᔪᓂᒃ ᓄᓇᕗᒻᒥ. ᑖᓐᓇ ᐱᔾᔪᑎᒋᓪᓗᒍ ᑭᐅᒐᓗᐊᖅᐸᕋ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᑦᑖᙱᓚᖓ ᑭᐅᔭᐅᓪᓚᑦᑖᕐᒪᖔᖅ ᐊᐱᖅᑯᑎᒐ, ᐱᓪᓗᒍ 

ᐊᐱᕆᖅᑲᐅᒐᒪ ᓇᓗᓇᐃᖅᓯᕕᐅᔪᒪᓪᓗᖓ ᖃᓄᑎᒋ ᐱᓕᕆᕝᕕᖓ ᐊᑐᕐᒪᖔᖅ ᓯᓚᑖᓃᙶᖅᑐᓂᒃ 

ᐅᖃᐅᔾᔨᒋᐊᖅᑎᓂᒃ, ᑭᓯᐊᓂ ᑲᔪᓯᒋᐊᕐᓂᐊᖅᐳᖓ ᑭᖑᓪᓕᖅᐹᒥ ᐃᓚᒋᐊᕈᑎᓐᓄᑦ ᐊᐱᖅᑯᑎᓐᓄᑦ. 

 

ᐅᖃᖅᑏ, ᐅᔾᔨᕈᓱᒃᓯᒪᒐᒪ ᐃᓱᒫᓗᒍᑎᕐᔪᐊᓂᒃ ᓴᖅᑭᑦᑎᔪᖃᖅᓯᒪᓕᕐᒪᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᐅᑎᐅᔪᖅ ᒫᓐᓇ ᐋᖅᑭᒃᓯᒪᓂᖓᒍᑦ ᐅᓄᖅᑐᒻᒪᕆᐊᓗᖕᓂᒃ ᐅᔭᕋᖕᓂᒃ ᐊᔪᖅᓯᐅᖅᑲᔪᖃᕐᓂᐊᕐᒪᑦ ᐊᒻᒪᓗ 

ᐊᑐᐃᓐᓇᐅᙱᖦᖢᑎ ᐱᕙᓪᓕᐊᓂᕐᒧᑦ. 

 

ᑕᒪᒃᑮ ᓯᕗᓕᖅᑎ ᐊᒻᒪ ᒥᓂᔅᑕ ᑲᒪᒋᔭᓕᒃ ᐅᔭᕋᓐᓂᐊᖅᑐᓕᕆᓂᕐᒧᑦ ᑕᒪᑐᒪᓂ ᐱᓇᓱᐊᕈᓯᕐᒥᒃ ᐃᑲᔪᖅᑐᐃᓯᒪᕘᒃ 

ᑕᒪᑐᒥᖓ ᐱᒻᒪᕆᐅᔪᒥᒃ ᐱᕈᖅᐸᓪᓕᐊᔾᔪᑎᑦᑎᐊᕙᖕᒥᒃ. 

 

ᒥᓂᔅᑕ ᐅᖃᕈᓐᓇᖅᐹ ᐅᓪᓗᒥ ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᔾᔮᖏᓐᓂᖏᓐᓂᒃ ᓄᓇᐅᑉ ᐊᑐᖅᑕᐅᓂᖓᓄᑦ 

ᐸᕐᓇᐅᑎᒥᒃ ᑕᒪᓐᓇ ᐋᖅᑭᒃᑕᐅᓚᐅᙱᓐᓂᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᑦᑎᐊᕙᓐᓄᑦ. ᐅᖃᖅᑏ, ᐅᖃᖅᑲᐅᒐᒪ, ᐱᐅᓂᖅᐹᒥᒃ ᐸᕐᓇᐅᑎᖃᕈᒪᒐᑦᑕ ᓄᓇᕗᒻᒧᑦ. ᓱᓕ, ᐅᖃᐃᓐᓇᕋᒪ 

ᐃᓪᓗᒌᓕᖅᑎᒋᐊᖃᕋᑦᑎᒍ. ᐃᓚᖏᑦ ᐱᓕᕆᐊᖑᓯᒪᙱᑦᑐᑦ ᕿᒥᕐᕈᔭᕗᑦ ᐱᓕᕆᕝᕕᐅᓪᓗᑕ, ᓄᓇᕗᑦ 

ᒐᕙᒪᒃᑯᖏᑕᓗ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓕᐅᖅᑏᑦ ᐱᓕᕆᖃᑎᒌᑦ ᕿᒥᕐᕈᔪᑦ ᐱᔾᔪᑕᐅᓪᓗᐊᑕᖅᑐᓂᒃ 

ᑐᑭᓕᐊᑦᑎᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᑦ ᑐᕌᒐᖏᑦ ᐊᒻᒪ ᐃᑲᔪᖅᑐᐃᖁᓪᓗᒋᑦ ᐅᖃᖃᑎᖃᕐᓂᕐᒥᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᒻᒪ ᓄᓇᕗᑦ ᑐᙵᕕᒃᑯᓐᓂᒃ. 

 

ᐊᓯᖏᓐᓂᑦᑕᐅᖅ ᐱᓕᕆᐊᖑᓯᒪᓐᖏᑦᑐᓂᑦ ᐱᑕᖃᕐᒥᔪᖅ ᑕᕝᕙᓂ ᐸᕐᓇᐅᑎᐅᔪᒥᑦ. ᕕᕗᐊᕆᒥ ᑕᒪᑐᒪᓂ ᐊᕐᕌᒍᒥ 

ᓄᓇᕗᑦ ᒐᕙᒪᒃᑯᑦ ᐊᒻᒪ ᑲᓇᑕᒥ ᒐᕙᒪᒃᑯᑦ ᑎᑎᕋᒃᑲᓐᓂᓚᐅᖅᐳᑦ ᐱᐊᓂᒍᒪᓪᓗᑎᒃ ᑐᓴᕋᓱᖕᓂᕐᒥᒃ ᐅᓄᖅᑐᓂᒃ 

ᓄᓇᖃᖅᑳᖅᓯᒪᔪᑦ ᒐᕙᒪᖏᓐᓂᒃ ᐊᒻᒪ ᑲᑐᔾᔨᖃᑎᒌᒡᕕᖕᓂ ᐊᒃᑐᖅᑕᐅᑐᐃᓐᓇᕆᐊᖃᖅᑐᓂᒃ ᐸᕐᓇᐅᑎᒧᑦ, 

ᑐᙵᕕᖃᖅᑐᑦ ᖃᓂᒋᔭᑦᑎᓐᓂ ᑭᒡᒐᖅᑐᐃᕕᐅᔪᓂᒃ ᒎᑎᓂ ᑎᐊᓇᐃ ᑖᓐᓇ ᒪᒥᐊᓇᖅ ᐅᖃᑦᑎᐊᙱᒃᑯᒃᑯ. ᑖᒃᑯᐊ 

ᐊᓪᓚᐃᑦ ᓄᓇᖁᑎᒋᔭᖓᑕ ᐋᑕᕚᔅᑲᒦᑦᑐᐃᓪᓗ ᖃᓂᒋᔭᖓᓃᑦᑐᐃᑦ ᓄᓇᑦᑕ ᑭᒡᓕᖓᑕ ᖃᓂᓛᖓᓃᑦᑐᐃᑦ ᖃᓄᖅ 

ᐊᑦᑐᐃᓂᖃᕐᓂᐊᕐᓂᖏᖕᓂᒃ ᓄᓇᑦᓯᐊᕐᒥ. ᓇᓗᓇᐃᔭᑦᓯᐊᖅᓯᒪᒻᒥᖕᒪᑕᑦᑕᐅᖅ ᖃᓄᕐᓕ ᐃᓱᒪᒥᔾᔪᑦ ᐊᒻᒪ 

ᐃᓱᒫᓘᑎᖏᖕᓂᒃ ᓴᐳᒻᒥᔭᐅᔭᕆᐊᖃᕐᓂᖏᓐᓂᓪᓗ ᑐᒃᑐᐃᑦ ᑖᒃᑯᐊ ᑲᑎᙵᓂᖏᖕᓂᒃ ᖃᐅᔨᒪᑦᓯᐊᖅᑐᐃᑦ 

ᖃᐅᔨᓴᖃᑦᑕᖅᓱᑎᓪᓗ ᖃᓄᖅ ᐃᓱᒫᓘᑎᒋᔭᖏᖕᓅᖓᔪᐃᑦ ᐊᒻᒪᓗ ᒪᓕᒐᓕᐅᖅᑎᑉ ᐊᐱᖅᑯᑎᒋᕋᑖᖅᑕᖓᑦ 

ᐱᕙᓪᓕᐊᑎᑦᓯᓂᕐᒧᑦ ᒪᑭᒪᔾᔪᑎᓐᓂ ᐱᕙᓪᓕᐊᑦᓯᐊᕆᐊᖃᕐᖓᑦ ᐱᒻᒪᕆᐅᖕᒪᑦ. 

 

ᖁᑦᓯᓂᖅᐹᖑᖕᒪᑦ ᐃᖅᑲᓇᐃᔮᖃᖅᑎᑦᓯᓂᖅ ᐱᕙᓪᓕᐊᔪᓕᕆᓂᐅᑉ ᐊᑖᓃᖓᔪᖅ, ᒪᑭᒪᔾᔪᑕᐅᑦᓯᐊᕐᖓᑕ 

ᐅᔭᕋᓐᓂᐊᕐᕖᑦ ᓴᐳᒻᒥᔭᐅᔭᕆᐊᖃᕐᓂᖏᓐᓂᓪᓗ ᓄᓇᕗᑦ ᐊᕙᑎᕗᑦ ᖃᓄᐃᙱᓐᓂᕐᒦᒋᐊᖃᕐᒥᖕᒪᑦ. ᑕᐃᒫᒃ 

ᐅᖃᖅᑲᐅᒐᒥ ᐃᓪᓗᐃᓐᓇᒦᑦᑕᐃᓕᑎᑦᓯᓂᖅ ᐅᔾᔨᕆᔭᐅᓂᖓᓂᒃ ᐸᕐᓇᒃᑕᐅᓯᒪᑦᓯᐊᓚᖓᔪᖅ. ᐱᐅᔪᒥᖏᓛᒃ 

ᕿᓂᖅᑐᒍᑦ, ᐊᒻᒪ ᐊᑯᓂᐅᒐᓛᑦᓯᒪᓕᖅᑐᑦ ᑖᓐᓇ ᐊᑕᓪᓚᑦᑖᕈᓐᓇᓕᖅᑐᒥᒃ ᐸᕐᓇᐅᑎᓪᓚᕆᖕᒥᒃ 

ᐃᓪᓗᐃᓇᕐᒨᓗᐊᖅᑕᐃᓕᒪᓂᕐᒥᒃ.  

 

ᐅᖃᑦᓯᐊᕈᒪᕗᖓ, ᒪᑭᒪᔾᔪᑎᑦᓴᐃᑦᑕᐅᖅ ᐱᒻᒪᕆᐅᖕᒪᑕ ᐊᒻᒪᓗ ᓴᐳᒻᒥᔭᕆᐊᖃᕐᓂᑦᑎᓐᓂ ᐊᕙᑎᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ-ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 889 - 6(2): ᐆᒪᔪᕐᓄᑦ ᓱᕋᐃᔭᖅᑕᐅᓯᒪᔪᓄᑦ ᐃᑲᔫᑎᓄᑦ ᐱᓇᓱᐊᒐᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᖃᕈᒪᒻᒥᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᖕᓄᑦ ᑖᒃᑯᐊ ᐱᓕᕆᐊᕆᔭᖏᑕ. 

ᐅᖃᖅᑏ, ᑖᓐᓇ ᐅᓪᓗᒥ ᓇᓗᓇᐃᕆᔪᒪᔭᕋ ᑖᒃᑯᐊ ᐆᒪᔪᐃᑦ ᓂᕐᔪᑏᑦ ᖃᓄᖅ ᖃᓄᐃᑦᑑᓂᖏᓐᓄᑦ ᐊᒻᒪᓗ 50%-

ᖓᑕ ᑮᓇᐅᔭᖅᑑᑎᖏᑕ ᐊᕐᕌᒍᑕᒫᑦ. ᐅᖃᖅᑏ, ᐊᕐᕌᒍ 2023-2024 ᑐᑦᓯᕋᓚᐅᖅᑐᐃᑦ ᐱᓕᕆᐊᑦ ᐊᑖᓅᖓᔪᐃᑦ, 

15 ᐊᖏᖅᑕᐅᓪᓗᑎᑦ ᐊᑕᐅᓯᖅ ᐊᖏᖅᑕᐅᓐᓇᓂᓗ. ᑖᓐᓇ ᐅᕙᖓ ᑭᒡᒐᑐᖅᑕᕋ ᑕᐃᓐᓇ ᐊᖏᖅᑕᐅᓚᐅᙱᑦᑐᖅ.  

 

ᐊᒻᒪ ᑲᑎᒪᖃᑎᒋᒐᒃᑯ ᒥᓂᔅᑕ, ᑖᓐᓇ ᐅᖃᖃᑎᒋᓪᓗᑎᒍᑦ ᐅᖃᐅᔾᔭᐅᓚᐅᖅᑐᖓ ᑖᓐᓇ ᐊᑕᐅᓯᖅ ᑕᐃᓐᓇ 

ᐊᖏᖅᑕᐅᔪᙱᑦᑐᖅ ᑕᒪᐃᓐᓂᓕᒫᑦ ᑕᑯᓪᓗᒋᑦ ᐅᓐᓂᕐᓗᒍᓐᓇᕐᖓᑕ ᐊᐱᖅᑯᑎᖓᑕ ᒥᓂᔅᑕᐅᑉ ᑐᒡᓕᐊᓄᑦ 

ᓯᕗᒧᒋᐊᕈᓐᓇᖅᑐᓂᐅᒃ. ᑕᐃᒪᐃᓐᓂᕋᓗᐊᖅᑐᓂ ᐊᖏᖅᑕᐅᒃᑲᓐᓂᙱᒻᒪᑦ ᓱᒻᒪᓪᓕᑭᐊᖅ ᐃᖅᑲᓇᐃᔭᖅᑎᖏᑦ 

ᖃᓄᖅᑑᕈᓐᓇᕆᐊᖏᑦ ᑖᓐᓇ ᑐᑦᓯᕋᖅᑐᖅ ᓯᕗᒻᒧᒋᐊᖅᑎᑦᓯᒃᑲᓐᓂᖅᑐᓂ ᓱᕙᓕᑭᐊᖑᓚᐅᕐᒪᑦ 

ᑕᐅᕙᖔᓗᑐᐃᓐᓇᐅᓚᐅᕐᓂᖓᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᑖᓗᒐ ᑖᓐᓇ ᒪᓕᒐᓕᐅᖅᑎ 

ᓇᓗᓇᐃᔭᑦᓯᐊᕐᒥᖕᒪᑦ ᑐᑭᓯᑎᑎᑕᐅᒐᑦᑕ. ᐄ, ᓱᓕᔪᑎᑦ 16-ᖑᓚᐅᖅᑐᐃᑦ ᑐᑦᓯᕋᖅᑐᐃᑦ. 15-ᖑᓪᓗᑎᑦ 

ᐊᖏᖅᑕᐅᔪᐃᑦ ᐊᒻᒪᓗ ᑐᕌᖓᔪᐃᑦ ᐊᖏᖅᑕᐅᙱᔾᔪᑎᒋᔭᖓᑦ ᑖᑦᓱᒪᐅᑉ ᑭᒡᒐᑐᖅᑕᖓᑕ ᐃᓚᖓᑦ 

ᑐᒃᓯᕋᓚᐅᖅᑎᓪᓗᒍ. 

 

ᐅᖃᐅᔾᔩᒋᐊᓚᐅᖅᑐᖓ ᐅᓐᓂᕐᓗᒍᓐᓇᖅᑐᐃᑦ, ᐋᒃᑲ, ᑕᐃᓐᓇ ᑐᖏᓕᕆᔭᖓᓄᑦ ᒥᓂᔅᑕᐅᑉ ᐊᕙᑎᓕᕆᔨᒃᑯᓐᓂ. 

ᖃᐅᔨᒪᔭᒃᑯᑦ ᑐᑦᓯᕋᖅᑐᕕᓂᖅ ᑐᑦᓯᕋᓚᐅᖅᑐᖅ. ᒪᑯᓂᖓ ᓱᓇᒃᑯᑖᓂᒃ ᐊᑖᓃᖓᙱᑦᑐᐃᑦ ᑐᑦᓯᕋᐅᑏᑦ 

ᐃᓗᓕᖏᖕᓄᑦ ᒪᓕᒋᐊᓕᖏᓐᓂᒃ ᐊᒻᒪᓗ ᓴᕕᕋᔭᕈᔪᖕᓂᒃ ᓴᓇᖅᑯᑎᓄᑦ, ᐃᓛᒃ, ᓱᓇᒃᑯᑖᓄᖔᖅ ᐊᑐᕆᐊᓕᖏᖕᓄᑦ. 

ᒪᑯᐊ ᐱᓕᕆᐊᑦ ᐄᓛᒃ ᑕᒪᒃᑯᐊ ᕿᔫᒋᐊᖃᕐᓂᖏᖕᓂᒃ, ᓲᕐᓗᒃ ᐆᑦᑑᑎᒋᓗᒍ, ᑕᐃᒫᒃ ᑕᒡᒐ ᑕᒪᑐᒪᓂ 

ᐊᖏᖅᑕᐅᔪᙱᒻᒪᑦ. ᑖᓐᓇ ᐱᔾᔪᑎᖃᑦᓯᐊᖅᑐᑕᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ ᑐᒡᓕᐊᓂ ᐊᐱᖅᑯᑎ. ᐃᓛᒃ, ᒪᒥᐊᓇᖅ, ᐃᓚᒋᐊᕈᑦ ᐊᐱᖅᑯᑎ. ᒥᔅᑕ 

ᓴᕕᑲᑖᖅ. 

 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᓇᓗᓇᐃᑦᓯᐊᒃᑲᓐᓂᕐᒥᒻᒪᒍ ᐅᖃᕇᕋᑖᖅᑕᒃᑲᓐᓂᒃ. 

ᐅᖃᖅᑏ, ᓲᕐᓗᒃ ᓄᖅᑲᖓᒍᑕᐅᔪᓐᓇᖅᑲᑦ ᓇᓄᕐᒧᑦ ᐅᐸᑦᑕᐅᔪᖅ ᓴᕕᕋᔭᒃ ᐅᕝᕙᓘᓐᓃᑦ ᕿᔪᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓴᑦᓯᐊᕙᐅᖕᒪᑦ ᖁᔭᓐᓇᒦᒃ. 

ᐃᓱᒪᒋᙳᐊᑐᐃᓐᓇᖅᑐᑎᒍᑦ ᒪᑯᐊ ᕿᔪᐃᑦ ᐊᒻᒪᓗ ᐊᓯᖔᖏᖕᓄᑦ ᓴᓂᐊᓂ ᓲᕐᓗᒃ ᓴᕕᕋᔭᒃ. ᑖᓐᓇ ᓇᓄᖅ 

ᓇᓗᓇᙱᑦᑐᖅ ᕿᔪᑐᐃᓐᓇᖅ ᕿᔪᓪᓗ ᓴᕕᕋᔭᓪᓗ ᐊᒻᒪ ᕿᔪᑐᐃᓐᓇᖅ ᑕᑯᓐᓇᕈᑦᑎᒍᑦ ᓇᓄᕐᒧᑦ 

ᓱᕋᑦᑎᖅᑕᐅᔪᖃᓕᕐᓂᕈᓂ ᑕᐅᑐᙳᐊᕋᓱᐊᖅᑕᕋ ᖃᓄᖅ ᐊᔭᒃᓯᓐᓂᕈᓂ ᕿᔪᖕᒥᒡᓘᓐᓃᑦ ᓱᕋᐃᓕᕐᓂᕈᓂ. 

ᐊᐱᖅᑯᑎᑦᓴᑦᓯᐊᕙᒃ ᑕᒪᑐᒪᓂ. ᐃᓛᓐᓂᐅᙱᑦᑐᖅ. ᑖᓐᓇ ᕿᔪᒃ ᑕᐃᒫᒃ ᓴᕕᕋᔭᒃ ᓴᙱᔫᓂᖅᓴᐅᒐᔭᖅᑯᖅ ᕿᔫᑉ 

ᓴᓂᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂᒃ ᐊᐱᖅᑯᑎᖓᓂᒃ, ᒥᔅᑕ ᓴᕕᑲᑖᖅ. ᑭᖑᓪᓕᖅᐹᖓᓂᒃ ᐊᐱᖅᑯᑎ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᑦᓯᐊᖅᑐᖓ ᓄᓇᒥᐅᑕᓕᕆᔨᐅᖃᑕᐅᓂᑰᓪᓗᖓ ᒪᑯᐊ 

ᓴᕕᕋᔭᕈᔪᐃᑦ ᐋᖅᑭᒃᑕᐅᒑᖓᑕ ᐃᒡᓗᒧᑦ ᐃᓯᕈᓐᓃᕐᓂᖅᓴᐅᒻᒪᑕ ᐃᓵᕋᓱᐊᖅᓱᑎᑦ. ᑐᑦᓯᕋᖅᑐᕕᓃᑦ ᖃᐅᔨᒪᓪᓗᖓ 

ᑐᑦᓯᕋᓚᐅᖅᓯᒪᔪᐃᑦ ᐊᔾᔨᒌᓕᖅᑎᑦᓯᙱᓗᐊᕐᓂᖏᖕᓄᑦ. ᒥᓂᔅᑕ ᐅᖃᖅᑲᐅᖕᒪᑦ ᓴᕕᕋᔭᐃᑦ ᐊᑐᖅᑕᐅᑉᐸᑕ 

ᓴᓇᔭᐅᓂᐊᖅᑐᐃᓪᓗ ᐃᓯᕈᓐᓇᙱᓐᓂᖅᓴᐅᒐᔭᕐᖓᑦ ᐃᒡᓗᕋᓛᕐᒧᑦ.  

 

ᑖᓐᓇ ᒥᓂᔅᑕ ᐊᐱᕆᓂᐊᖅᐸᕋ ᖃᓄᕐᓕ ᐱᕕᖃᒃᑲᓐᓂᕐᒪᖔᑖ ᐅᕙᖓ ᑭᒡᒐᖅᑐᖅᑕᒃᑲᓄᑦ? ᑐᑦᓯᕋᓚᐅᖅᑐᖅ 

ᑐᑦᓯᕋᒃᑲᓐᓂᕈᓐᓇᕐᒪᖔᑦ? ᐊᑐᐊᒐᐃᓪᓗ ᐊᓯᔾᔨᕈᓐᓇᕐᒪᖔᑕ ᓴᕕᕋᔭᕈᔪᐃᑦ ᐃᓚᒍᓐᓇᕐᒪᖔᑖ ᓴᓇᔭᐅᔪᒃᓴᓄᑦ 

ᐊᓯᔾᔨᖅᑕᐅᒍᓐᓇᖁᓪᓗᒋᑦ ᕿᔪᐃᓪᓗ ᐃᓚᓕᐅᑎᓯᒪᓗᒋᑦ ᑖᒃᑯᐊ ᓴᕕᕋᔭᐃᑦ? 

 

ᑖᓐᓇ ᓇᑉᐸᖓᑕ ᐊᕐᕌᒍᑕᒫᑦ ᐊᕐᕌᒍᑕᒫᑦ, ᓲᕐᓗᒃ ᑮᓇᐅᔭᖅᑑᑎᐅᓗᐊᙱᒻᒪᑦ ᓇᑉᐸᖏᖕᓅᖓᑐᐃᓐᓇᖃᑦᑕᕐᒪᑦ 

ᑮᓇᐅᔭᐃᑦ ᐸᕐᓇᐅᑎᖏᖕᓄᑦ ᑮᓇᐅᔭᖅᑑᑎᖏᖕᓂᒃ. ᐊᑐᐊᒐᐃᖅᑲᐃ ᐊᓯᔾᔨᕈᓐᓇᕐᒪᖔᑕ ᐊᓯᔾᔨᕐᓗᒋᑦ? ᒥᓂᔅᑕ ᑖᓐᓇ 

ᐅᕙᖓ ᑭᒡᒐᑐᖅᑕᕋᓄᑦ ᑕᐃᒫᒃ ᖃᐅᔨᒋᐊᕋᔭᕐᒪᖔᑦ ᑐᑦᓯᕋᕐᒥᒍᓂ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᑏ. ᓇᑯᕐᒦᖅᑕᕋ ᑖᓐᓇ ᐊᐱᖅᑯᑎᒋᕋᑖᖅᑕᖓᓂᒃ. 

ᐅᖃᖅᑏ, ᑕᒪᒃᑯᐊ ᐊᑐᐊᒐᓄᓪᓗ ᑐᑦᓯᕋᖅᑐᐃᓪᓗ ᒫᓐᓇ ᕿᒥᕐᕈᓂᕐᒦᖕᒪᑕ. ᐊᕙᑎᑦᑕ ᐊᕙᑎᓕᕆᔨᒃᑯᖏᓛᒃ 

ᐱᓕᕆᕕᖓᑦ ᐋᖅᑭᒋᐊᕆᒍᒪᔪᐃᑦ ᓯᐊᒻᒪᖅᑎᑕᐅᓗᓂ. ᑕᒫᓂᕈᔪᖃᐃ 2024 ᕿᑎᕈᔪᐊᓂ. ᐊᒻᒪᓗ 

ᐋᖅᑭᒋᐊᖅᓯᒪᓕᕐᓗᑎᑦ ᖃᕆᓴᐅᔭᐅᑉ ᐃᑭᐊᖅᑭᕕᖏᖕᓂᒃ ᐱᔭᕆᐊᑭᓐᓂᖅᓴᒥᒃ ᕿᓂᕈᒪᔪᖃᕌᖓᑦ ᖃᕆᓴᐅᔭᒃᑯᑦ 

ᑖᒃᑯᓄᖓ ᐱᔭᕆᐊᑭᓐᓂᖅᓴᒥᒃ ᑐᑭᓯᒋᐊᕈᓐᓇᖃᑦᑕᕐᓂᐊᕐᖓᑕ.  

 

ᐊᒻᒪᓗᑦᑕᐅᖅ, ᐅᑭᐊᖑᓚᐅᖅᑐᖅ ᑲᑎᒪᐅᑕᐅᓚᐅᕐᓂᖓᓂᒃ ᐊᐱᖅᑯᑕᐅᓚᐅᖅᑐᓂᓗ ᑕᒪᒃᑯᐊ 

ᓯᐊᒻᒪᖅᑎᑕᐅᖃᑦᑕᖅᑐᐃᑦ ᐊᓪᓚᑦᑕᐅᓂᖏᓐᓂᓪᓗ ᓄᓇᕗᑦ ᓄᓇᓕᖕᓄᑦ ᕿᒥᕐᕈᑕᐅᓗᓂ. ᐅᖃᓪᓚᖕᓂᕐᒦᓚᐅᖅᑐᐃᑦ 

ᐊᑑᑎᖃᑦᓯᐊᓚᐅᖅᑐᐃᑦ ᓇᓗᓇᐃᕈᑕᐅᑦᓱᓂᓗ ᐃᓱᒫᓘᑕᐅᔪᐃᑦ ᐊᒻᒪᓗ ᖃᐅᔨᔭᐅᖃᑦᑕᖅᑐᐃᑦ 

ᓄᓇᒥᐅᑕᓕᕆᔨᒃᑯᓐᓄᑦ. ᑖᒃᑯᓄᖓ ᓂᓪᓕᐊᕕᐅᖃᑦᑕᖅᓱᑎᓪᓗ ᓄᓇᖅᑲᑎᖏᖕᓄᑦ ᑕᒪᒃᑯᓄᖔᖓᔪᓄᑦ 

ᐊᑲᐅᓛᖑᓂᖅᓴᒥᒃ ᐊᑑᑎᖃᓕᕈᓐᓇᕐᓂᐊᕐᒪᑦ. ᑖᒃᑯᓄᖓ ᐊᖑᓇᓱᒃᑐᓕᕆᓂᕐᒧᑦ ᑐᑦᓯᕋᐅᑎᐅᕙᑦᑐᐃᑦ 

ᐊᕙᑎᓕᕆᔨᒃᑯᓐᓄᑦ. 

 

ᑭᖑᓂᐊᓂ ᐊᑐᐊᒐᐃᑦ ᐋᖅᑭᒋᐊᖅᑎᓪᓗᒋᑦ ᐅᖃᓕᒪᐅᑕᐅᓚᐅᕐᒪᑕ ᒫᓐᓇ ᕿᒥᕐᕈᒐᑦᑎᒍᑦ ᐊᑐᐊᒐᐃᑦ ᒫᓐᓇ 

ᕿᒥᕐᕈᓂᕐᒦᖕᒪᑦ. ᐊᒻᒪᓗ ᐅᕙᒍᑦ ᐱᓕᕆᕕᑦᑎᓐᓂ ᑐᓴᐅᒪᑎᑦᓯᑦᓯᐊᓛᕆᕗᒍᑦ ᑐᓴᐅᒪᓛᕋᑦᓯ.  

ᑖᓐᓇ ᐊᐱᖅᑯᑎᒋᕋᑖᖅᑕᖓᑕ ᒪᓐᓇ ᐅᓐᓂᕐᓗᒍᓐᓇᕆᐊᕐᒪᖔᑦ ᐊᕙᑎᓕᕆᔩᑦ ᒫᓐᓇ ᓈᓚᖕᒪᑕ 

ᐱᓕᕆᕕᑦᑎᓐᓃᑦᑐᐃᑦ. ᐊᒻᒪ ᓴᖅᑭᓐᓂᐊᕐᒥᕙᕋ ᐊᕙᑎᓕᕆᔨᒃᑯᓐᓂ ᐱᓕᕆᔨᖏᖕᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ. ᐊᒡᒍᒻᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 890 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᑦᑏᑦ ᒥᓂᔅᑕᖓᖕᓄᑦ 

ᐊᐱᕆᔪᒪᔪᖓ ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᒥᕐᓄᑦ ᐃᒥᖃᐅᑏᑦ ᐃᒡᓗᓕᖕᒥ.  

 

ᐅᖅᑯᕐᒥᐅᑦ ᑖᓐᓇ ᐊᐃᕕᓕᐅᑉ ᒪᓕᒐᓕᐅᖅᑎᖓ ᐊᒻᒪᓗ ᐅᖅᑯᕐᒥᐅᑦ ᑕᒪᒃᑮᒃ ᐅᖃᖅᑲᐅᒻᒪᑎᒃ ᑲᓇᑕᐅᑉ 

ᒐᕙᒪᒃᑯᖏᑦ ᓇᓗᓇᐃᖅᓯᓚᐅᖅᓯᒪᔪᑦ 2 ᒥᓕᐊᓐᓂᒃ ᑮᓇᐅᔭᓂᒃ ᐃᒥᖅ ᑕᐃᒃᑯᐊ ᓴᓗᒻᒪᖅᓴᐃᕖᑦ ᐃᒥᕐᓄᑦ 

ᐃᒡᓗᓕᖕᒥ, ᓴᓪᓕᕐᓂ, ᑲᖏᖅᖢᒑᐱᖕᒥᓗ ᓄᑖᙳᕆᐊᖅᑎᑕᐅᓂᐊᕐᒪᑕ. 

 

ᑖᒃᑯᐊ ᐊᒃᓱᐊᓗᒃ ᑮᓇᐅᔭᑦ ᐱᕐᔪᐊᖑᖕᒪᑕ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᖓ ᐃᒡᓗᓕᐅᑉ ᐃᒥᕐᒧᑦ 

ᓴᓗᒻᒪᖅᓴᐅᑎᖓ ᖃᖓ ᓄᑖᙳᕆᐊᖅᑎᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᖃᕐᓂᓐᓂ ᐅᓄᖅᑐᓂᒃ ᐃᒥᕐᒧᑦ 

ᓴᓗᒻᒪᖅᓴᐅᑎᓂᒃ ᓴᓗᒻᒪᖅᓴᐃᕕᖕᓂᑦ ᐊᓯᔾᔨᖅᓯᕙᓪᓕᐊᔪᒍᑦ ᒫᓐᓇᐅᔪᖅ. ᐊᒻᒪ ᐊᕐᕌᒎᓐᓂᒃ ᒪᕐᕉᓐᓂᒃ ᐊᒡᒋᖅᑑᓐᓂᒃ 

27 ᒥᓕᐊᓐᓂᒃ ᑮᓇᐅᔭᓂᑦ ᓄᓇᓕᖕᓂ ᐊᑕᐅᓯᐅᙱᑦᑐᓂᑦ ᐊᑐᕐᓂᐊᖅᑐᒍᑦ ᐃᒥᕐᓄᑦ ᑐᕌᖓᔪᓂᑦ. ᐃᒡᓗᓕᖕᒧᑦ 

2024-2025 2 ᒥᓕᐊᓐ ᑮᓇᐅᔭᑦ ᑕᐃᒃᑯᐊ ᓇᓗᓇᐃᖅᑕᐅᓚᐅᖅᑐᑦ ᒫᓐᓇᕈᓗᒃ. ᐃᒡᓗᓕᒃ, ᑲᖏᖅᖢᒑᐱᒃ, 

ᓴᓪᓕᕐᒧᓪᓗ ᐊᑐᕐᓂᐊᖅᑐᑦ. 

 

ᐸᕐᓇᐃᓂᖅ ᐃᓱᓕᑉᐸᑦ ᑮᓇᐅᔭᓂᒃ ᑐᒃᓯᕋᕐᓂᐊᕐᒥᔪᒍᑦ ᑎᑎᕋᐅᔭᖅᑕᐅᔪᓐᓇᕐᓂᐊᕐᒪᑦ ᓴᓇᔭᐅᓗᓂᓗ. 

ᑕᐃᒪᐃᓕᖓᕗᒍᑦ. ᐃᓗᓕᑯᓘᔭᖏᖕᓂᒃ ᑐᑭᓯᒃᑲᓐᓂᕈᒪ ᓇᓗᓇᐃᖅᓯᕕᒋᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒡᓗ ᒥᓂᔅᑕ. ᐃᒡᓗᓕᒃ ᕿᑭᖅᑕᐅᑎᓪᓗᒍ ᐃᒪᖓ, ᐃᓛᒃ, ᐃᒥᖅᑕᕐᕕᒃᓴᓂᑦ 

ᐱᑕᖃᓗᐊᙱᑎᓪᓗᒍ ᐃᒪᖃᑦᓯᐊᕆᐊᖃᕐᒪᑦ ᓄᓇᓕᒃ. (ᑐᓵᔨᑎᒎᓕᖅᑐᖅ) ᐅᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᐃᒪᐃᓕᖓᔪᖅ: ᒫᓐᓇ ᐃᒥᕐᒧᑦ ᓴᓗᒻᒪᖅᓴᐃᕕᒃ ᐃᒡᓗᓕᖕᒥ ᒫᓐᓇ ᐊᙳᑎᓯᒪᕚ ᑲᓇᑕᐅᑉ ᒐᕙᒪᒃᑯᖏᑦᑕ ᑲᓇᑕᒥ 

ᐃᒦᑦ ᐱᐅᓂᖏᑦᑕ ᒪᓕᒐᖏᖕᓂᒃ? ᐄᓘᓐᓃᑦ ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐱᓕᕆᕕᒃᐳᑦ ᑕᐃᒪᙵᓕᒫᖅ ᐃᒥᐅᑉ ᒥᒃᓵᓄᑦ ᐃᒥᓕᕆᔾᔪᑎᓄᒡᓗ ᑕᐃᒪᙵᓕᒫᖅ ᐱᓕᕆᐊᖃᕋᓱᖃᑦᑕᖅᑐᑦ 

ᐊᑦᑕᓇᙱᑦᑑᖁᒧᑦ ᐃᒥᖅᑕᐅᔪᓐᓇᕐᓂᐊᕐᒪᓪᓗ.  

 

ᑖᓐᓇ ᐱᕐᔪᐊᖑᓂᖅᐹᖑᔪᖅ ᑕᒪᒃᑯᓂᖓ ᐅᖃᐅᓯᖃᖅᑎᓪᓗᑕ ᐊᒻᒪᓗ ᐃᓱᒫᓘᑎᒋᓪᓗᑎᒃᑯᑦ. ᐊᒻᒪᓗ ᐆᑦᑑᑎᒋᓗᒍ 

ᐃᒥᕐᓂᖅ ᖃᓛᖅᑎᑦᑎᖃᑦᑕᖁᔨᒐᑦᑕ ᖃᓄᐃᓕᔪᖃᕌᖓᑦ ᐊᒻᒪᓗ ᖃᐅᔨᒪᓪᓗᑕ ᐃᒡᓗᓕᖕᒥ ᓯᓚ 

ᐅᖅᑰᓯᕙᓪᓕᐊᓕᕌᖓᑦ ᓂᒡᓚᓕᕌᖓᓪᓘᓐᓃᑦ ᐊᑲᐅᙱᓕᐅᕈᑎᒋᔭᐅᖃᑦᑕᕐᒪᑦ ᑕᐃᓐᓇ ᐃᒥᖅᑕᕐᕕᐅᖃᑦᑕᖅᑐᖅ. 

 

ᑖᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖏᖕᓂᒃ ᐊᙳᑎᓯᒪᒐᓗᐊᕐᒪᖔᑦ ᑭᖑᓪᓕᕐᒥᒃ ᑖᓐᓇ 

ᓇᓗᓇᐃᒃᑲᓐᓂᕈᓐᓇᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ ᑭᖑᓪᓕᖅᐹᖅ ᑐᒡᓕᐊᓗ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᑐᑭᓯᔪᒪᓐᓇᖅᑑᒐᓗᐊᖅ ᑕᒪᒃᑯᐊ ᐃᒪᓕᕆᓂᕐᒧᑦ 

ᐃᒪᓕᕆᔾᔪᑎᒋᔭᐅᔪᐃᑦ ᑖᒃᑯᓄᖓ ᑲᓇᑕᒥᐅᓕᒫᓄᑦ ᐃᒪᓕᕆᓂᕐᒧᑦ ᓈᒻᒪᒃᑲᓗᐊᕐᒪᖔᑦ. ᑕᐃᒪᓐᓇᑎᒋ 

ᐃᒪᑦᓯᐊᕙᖕᒥᒃ ᐱᔪᓐᓇᕐᒪᖔᑦᑎᓐᓂ ᐱᖃᕐᒪᖔᑦᑎᓐᓂ ᑐᑭᓯᔪᒪᓐᓇᖅᑑᒐᓗᐊᖅ. 

 

ᐊᒻᒪᓗ ᐃᓚᖓᑦ ᑭᐅᐱᓪᓚᓵᖅᑕᕋᓗᐊᖓᑦ, (ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᔪᖅ ᐃᒡᓗᓕᒃ ᐊᑕᐅᓯᐊᕐᓇᑎᒃ 

ᐃᒥᕐᒥᒃ ᖃᓛᖅᑎᑦᑎᖃᑦᑕᖁᔭᐅᓯᒪᓕᕐᒪᑕ ᐊᕐᕌᒍᓂᑦ ᐊᓂᒍᖅᑐᓂᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᑕᐃᓐᓇ 

ᐃᒡᓗᓕᐅᑉ ᐃᒥᕐᒧᑦ ᓴᓗᒻᒪᖅᓴᐃᕕᖓ ᓄᑖᙳᖅᑎᑕᐅᒃᐸᑦ ᑕᒪᓐᓇ ᐋᖅᑭᑦᑕᐅᖃᓯᐅᔾᔭᐅᓂᐊᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᒡᓗᓕᒻᒥ ᐃᒥᖅᑕᕐᕕᐅᖃᑦᑕᖅᑐᖅ ᓲᕐᓗᒃ 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᐃᓐᓇ ᐃᒥᕐᒧᑦ ᓴᓗᒻᒪᖅᓴᐃᕕᒃ ᐃᒡᓗᓕᖕᒥ ᒪᑯᓂᖓ ᓱᓇᒃᑯᑖᑦ, ᐃᓛᒃ, ᒪᑯᓄᖓ 

ᓯᐅᕋᕈᔪᖕᓄᑦ ᐊᓯᖏᓐᓄᒡᓗ ᐃᓯᔾᔭᐃᒃᑯᑎᓂᒃ ᐃᓪᓕᕆᓯᒪᔪᖅ. ᐃᒥᑦᑎᐊᕙᐅᒃᑲᓐᓂᖁᓪᓗᒍ ᐃᒡᓗᓕᖕᒧᑦ ᐊᒻᒪᓗ 

ᐊᓯᖏᖕᓂ ᓄᓇᓕᖕᓂ. 

 

ᐱᓕᕆᕕᑉᐳᑦ ᑮᓇᐅᔭᓕᖅᓯᑲᓪᓚᒃᑐᑦ ᑕᐃᒃᑯᐊ ᐃᒥᕐᒧᑦ ᓴᓗᒻᒪᖅᓴᐃᕖᑦ ᐋᖅᑭᒃᓯᒪᑦᑎᐊᖁᓪᓗᒋᑦ 

ᐊᐅᓚᑦᓯᐊᖁᓪᓗᒍᓪᓗ. ᐊᒻᒪᓗ ᒪᓕᒐᕐᓂᒃ ᒪᓕᑦᑎᐊᕋᓱᖃᑦᑕᖅᑐᒍᑦ ᑕᐃᒪᙵᓕᒫᖅ ᐃᒥᕐᒧᓪᓗ ᒪᓕᒐᐃᑦ 

ᑕᒪᒃᑯᐊᖑᖃᑦᑕᕐᒥᔪᑦ. ᑕᒪᒃᑯᐊᓕᒫᑦ ᕼᐊᒻᓚᒃᑯᓐᓄᑦ ᐊᐅᓚᑕᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 891 - 6(2): ᓇᓪᓚᐅᑦᑖᕈᑎᓄᑦ ᐊᐅᓚᑦᑎᓂᖅ ᐊᒻᒪᓗ ᐃᓕᓐᓂᐊᖅᑎᑦᑎᓂᖅ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐅᓪᓗᒥ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᖕᓄᑦ. ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᐱᓕᕆᕕᐊ ᒫᓐᓇᕈᓘᓚᐅᖅᑐᖅ ᐃᒪᐃᑦᑐᒥᒃ 

ᓇᓗᓇᐃᖅᓯᓚᐅᕐᒪᑕ, ᐅᓪᓘᓐᓄᒃ ᒪᕐᕉᓐᓄᒃ ᓚᐃᓴᓐᓯᑖᖅᑎᑦᑎᓂᕐᒥᒃ ᐃᓕᓐᓂᐊᖅᑎᑦᑎᓂᐊᕐᒪᑕᒎᖅ ᐅᖅᓱᖅᑑᕐᒥ 

ᑕᓗᕐᔪᐊᕐᒥᓗ. 

 

ᐃᓕᓐᓂᐊᕐᓂᖅ ᑕᐃᑲᓂ ᑕᓗᕐᔪᐊᕐᒥ ᐃᓕᓐᓂᐊᖅᑎᑦᑎᓂᐊᖅᑐᑦ ᒪᐃ 23-ᒥ ᒪᐃ 24-ᒧᑦ ᕼᐊᒻᓚᒃᑯᑦ 

ᐱᙳᐊᕐᕕᖓᓂ. ᐃᓕᓐᓂᐊᖅᑎᑦᑎᑎᓪᓗᒋᑦ ᑭᓱᓂᒃ ᐃᓗᓕᖃᐅᓗᐊᙳᐊᕐᓂᐊᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᖁᔭᕐᔪᐊᖃᖅᑐᒍᑦ ᐃᒪᕐᓂᐅᑉ 

ᒥᒃᓵᓄᑦ ᓄᑕᐅᔪᓐᓃᖅᖢᓂᓗ ᑕᐃᓐᓇ. ᐊᒻᒪᓗ ᐃᒪᕐᓂᕐᒧᑦ ᒪᓕᒐᐃᑦ ᑕᒪᒃᑯᐊ ᐅᓄᑲᓪᓚᖕᒪᑕ. ᑭᓯᐊᓂ, 

ᐸᕐᓇᐅᑎᑎᒍᑦ ᐃᓕᓐᓂᐊᖅᑎᑦᑎᓂᐊᖅᑐᒍᑦ ᓄᓇᓕᖕᓂ ᑐᓴᐅᒪᑦᑎᐊᕐᒪᑕ ᑐᓴᐅᒪᑦᑎᐊᕐᓂᐊᕐᒪᑕ ᑕᐃᒃᑯᐊ 

ᑕᒪᒃᑯᓂᖓ ᐊᐅᓚᑦᓯᖃᑦᑕᖅᑐᑦ ᓂᕚᑕ ᑕᒪᒃᑯᐊᕈᔪᐃᑦ. ᑕᐃᒃᑯᐊ ᓄᓇᓕᖕᓂ ᑎᒥᐅᔪᑦ ᓱᓇᒃᑯᑖᖃᐅᑦᑎᐊᕐᓂᐊᕐᒪᑕ 

ᑕᐃᒪᐃᑦᑐᓂᒃ ᐊᐅᓚᑦᓯᓂᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓲᑎᒋᕙᕋ ᑖᓐᓇ ᒥᓂᔅᑕᕆᔭᐅᔪᖅ ᑕᐃᒪᐃᑦᑐᒥᒃ 

ᐃᓕᓐᓂᐊᖅᑎᑦᑎᓂᐊᕐᒪᑕ ᕿᑎᕐᒥᐅᓂ. ᐊᒻᒪᓗ ᒥᓂᔅᑕ ᐃᖅᑲᐅᒪᓂᐊᕐᒪᑦ ᒫᓐᓇᕈᓗᒃ ᓄᑕᐅᓂᖅᐹᑦ 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᖕᒧᑦ ᓴᖅᑭᓚᐅᕐᒪᒋᑦ ᐱᖁᔭᕐᔪᐊᖅ ᐱᔾᔪᑎᒋᓪᓗᒍ ᕖᕝᕗᐊᕆ 28, 2024-ᒥ. 

ᓄᑕᐅᓂᖅᐹᑦ ᐊᕐᕌᒍᑕᒫᑦ ᐅᓂᒃᑳᖏᑦ ᐅᖃᖅᓯᒪᔪᑦ ᐃᓛᒃ ᐱᔭᐅᓯᒪᓕᖅᑐᑦ ᓂᐅᕕᖅᑎᓂᒃ ᒪᑯᓂᖓ ᐃᒪᕐᓂᕐᒧᑦ 

ᑐᕌᖓᔪᑦ ᐱᙳᐊᕈᑏᑦ ᓴᖅᑭᑕᐅᖁᓪᓗᒋᑦ ᑰᒑᕐᔪᖕᒥ, ᐸᖕᓂᖅᑑᖅ, ᓴᓂᕋᔭᒃ, ᒥᑦᑎᒪᑕᓕᒃ, ᖁᕐᓗᖅᑑᖅ ᐊᒻᒪᓗ 

ᓴᓂᑭᓗᐊᕐᒥ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᖓᓕᕐᒪᖔᖅ ᑰᒑᕐᔫᑉ ᑐᒃᓯᕌᕆᓚᐅᖅᑕᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᐅᙱᑦᑐᓂᒃ ᕼᐊᒻᓚᒃᑯᓐᓂᒃ 

ᑐᒃᓯᕌᖃᖅᑐᖃᐅᓚᐅᖅᑐᖅ ᑕᐃᒃᑯᓂᖓ ᐱᓗᐊᕐᓗᒍ ᑰᒑᕐᔪᒃ ᐊᖏᖅᑕᐅᓯᒪᓕᖅᑐᖅ ᐊᒻᒪᓗ ᐃᓕᔭᐅᔪᓐᓇᖅᓯᓪᓗᓂ 

ᑕᐃᓐᓇ ᐱᙳᐊᕈᑎᕈᓗᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᖃᐅᔨᒪᔪᖅ ᐅᐊᓕᓂᕐᒥ, ᑲᓇᑕᐅᑉ ᐅᐊᓕᓂᖓᓂ 

ᐃᒪᕐᓂᕐᒧᑦ ᐱᖁᔭᕐᔪᐊᖅ ᐃᓗᐊᓃᑦᑐᖅ 4, ᐃᒪᐃᓕᖓᕗᖅ: “ᖄᖏᓐᓂᑯᓕᐊᑦ ᓄᓇᕗᑦ ᒐᕙᒪᒃᑯᓐᓃᙶᖅᑐᑦ 

ᐊᑐᖅᑕᐅᖃᑦᑕᕐᓂᐊᖅᐳᑦ ᐱᙳᐊᕐᓂᕐᒧᑦ ᐃᕿᐊᙳᐃᔭᐅᑎᓄᒡᓗ ᓄᓇᕗᒻᒥᐅᑦ ᐊᑐᖃᑦᑕᕈᓐᓇᕐᓂᐊᕐᑕᖏᑦ.” 

ᓇᓗᓇᐃᖁᓪᓗᒍ ᑖᓐᓇ ᒥᓂᔅᑕ ᖃᔅᓯᓂᒃ ᑮᓇᐅᔭᓕᐅᖅᓯᒪᒻᒪᖔᑦ ᓄᓇᕗᑦ ᒐᕙᒪᖏᒃᑯᑦ 2022-2023 ᐊᕐᕌᒍᐊᓂ 

ᑕᒪᒃᑯᓇᙵᑦ ᓇᕚᑕᓂᒃ ᐊᓯᖏᓐᓂᒃ ᕕᙴᓂᓪᓗ ᑖᒃᑯᓇᙶᖅᑐᓂᒃ? 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᓄᑕᐅᓂᖅᐹᖅ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ, ᖄᖏᕐᓂᑯᓕᐊᑦ ᑖᒃᑯᓇᖓᑦ, ᑮᓇᐅᔭᑦ ᐃᓯᖅᐸᓪᓕᐊᔪᑦ, ᑮᓇᐅᔭᓕᕆᔨᒃᑯᑦ 

ᑮᓇᐅᔭᖁᑎᖏᓐᓃᑦᑐᑦ, ᐱᙳᐊᖅᑐᓕᕆᓂᕐᒧᓪᓗ ᑐᕌᖓᔪᑦ 2022-2023-ᒥ ᖄᖏᕐᓂᑯᓕᐊᑦ ᑖᒃᑯᓇᖓᑦ 

$550,000-ᖏᓐᓃᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 892 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᖅᑲᐅᔭᒃᑲ ᐃᒥᓕᕆᓂᕐᒧᑦ ᑐᕌᖓᔪᑦ 

ᓂᓪᓕᐅᑎᒋᒃᑲᓐᓂᕈᒪᓪᓗᒋᑦ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏ ᒥᓂᔅᑕᖓᓐᓄᑦ ᑐᕌᖅᑎᓂᐊᖅᑕᕋ. 

 

ᐃᑲᔪᖅᓱᑦᓯᐊᖅᐸᒃᑲ ᑕᐃᑯᐊ ᑕᒪᒃᑯᓂᖓ ᐃᒥᕐᒧᑦ, ᐃᓛᒃ ᐃᒥᕐᒧᑦ ᐱᓗᐊᖑᐊᖅᖢᒍ ᑕᐃᒃᑯᐊ ᓇᓗᓇᐃᖅᓯᖕᒪᑕ. 

ᑕᐃᓐᓇ ᕗᑎᓯ ᑲᓚᒻᐱᐊᒥ ᑕᒪᑐᒥᖓ ᓴᖅᑭᑦᑎᓚᐅᖅᓯᒪᖕᒪᑦ ᑕᐃᑲᓂ ᒪᓕᒐᓕᐅᕐᕕᔾᔪᐊᕐᒥ, ᒥᔅᑕ ᐴᓇᐱ. ᐊᒻᒪᓗ 

ᐅᖃᖅᑏ, ᐅᖃᖅᓯᒪᓪᓗᓂ, 8-ᖏᓐᓇᐃᑦ 25-ᖑᑎᓪᓗᒋᑦ ᐃᒥᕐᒥᒃ ᓴᓗᒻᒪᖅᓴᐃᕖᑦ ᐊᓂᒍᐃᔪᓐᓇᖅᓯᓚᐅᕐᒪᑕ 

ᒪᓕᒐᓂᒃ ᒪᓕᑦᑎᐊᕐᓂᕐᒧᑦ. 70-ᐳᓴᑎᑦ ᑕᐃᒪ ᐱᐅᙱᑉᐳᑦ.  

 

ᑖᓐᓇ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᒥᓂᔅᑕᖓᑦ ᑎᑎᕋᖅᑎᖓᑦ ᐅᖃᓚᐅᕐᒪ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᒃᑯᐊ ᐊᖑᒻᒪᑎᑦᑎᐊᕋᓗᐊᕐᒪᖔᑦ? ᐄᓘᓃᑦ ᐋᒃᑲᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ, ᐃᓱᒫᓘᑎᖃᖦᖢᓂ ᐃᒥᑦᑎᐊᕙᐅᑉ ᒥᒃᓵᓄᑦ. ᑕᒪᒃᑯᐊ ᓵᖓᓪᓗᐊᖃᑦᑕᖅᑕᕗᑦ.  

ᑕᐃᒃᑯᐊ ᓄᓇᕗᑦ ᒐᕙᒪᒃᑯᖓ ᑐᑭᒧᐊᕈᑎᖏᑦ ᓴᖅᑭᓐᓇᒃᑭᑦ ᐅᖃᖅᓯᒪᔪᖃᓚᐅᖅᑐᖅ, ᒪᓕᒐᐃᑦ 

ᐊᖑᒻᒪᑎᙱᓗᐊᕋᑦᑕ ᒪᓕᒐᑎᒍᑦ ᐊᑐᕆᐊᖃᕋᓗᐊᖅᑕᑎᓐᓂᒃ. ᐊᖏᖃᑎᒋᑦᑎᐊᖅᖢᒋᓪᓗ. 8-ᖏᓐᓇᑯᓗᐃᑦ 25-

ᖑᑎᓪᓗᒋᑦ ᑕᐃᒃᑯᐊ, ᐃᓛᒃ, ᒪᓕᑦᑎᐊᖅᓯᒪᓂᕋᖅᑕᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓐᓇᒦᖅᖢᒍ ᑖᓐᓇ ᑭᐅᒻᒪᑦ. ᒐᕙᒪᒃᑯᑦ ᑕᐃᒪᓐᓇ 

ᐊᑦᑕᓇᙱᑦᑐᒥᒃ ᐃᒥᕐᒥᒃ ᐊᑐᐃᓐᓇᕈᐃᓯᒪᔭᕆᐊᖃᕐᒪᑕ. ᐊᒻᒪᓗ ᓄᓇᓕᓐᓂ ᐊᑕᐅᓯᐅᖏᑦᑐᓂᒃ 

ᓄᑖᖑᕆᐊᖅᑎᑕᐅᓂᐊᕐᒪᑕ ᐊᒻᒪᓗ ᐊᑯᓂᐅᓂᐊᖅᑐᔅᓴᐅᓪᓗᓂ ᓴᓇᔭᐅᕙᓪᓕᐊᓂᖏᑦ.  

 

ᖃᓄᐃᑦᑐᓂᑦ ᐊᐅᓚᔾᔭᐃᓯᒪᓕᖅᐹᑦ ᑖᒃᑯᐊ ᒐᕙᒪᒃᑯᑦ? ᒫᓐᓇᕈᓗᒃ ᑕᐃᒃᑯᐊ ᓴᓇᔭᐅᔭᕆᐊᓖᑦ ᓴᓇᔭᐅᔪᓐᓇᕐᓂᐊᕐᒪᑕ 

ᓄᓇᓕᖕᓂ 25-ᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑖᓐᓇ ᓴᖅᑭᒻᒪᒍ. ᐊᒻᒪᓗ ᒫᓐᓇ 

ᑲᓇᑕᒥ ᒪᓕᒐᓂᑦ ᐊᖑᒻᒪᑎᙱᓗᐊᖅᑎᓪᓗᑕ ᐅᓄᕐᓂᖅᓴᓂᒃ ᓄᓇᓕᖕᓂ. ᑕᐃᒃᑯᐊ ᐃᒥᕐᒧᑦ ᓴᓗᒻᒪᖅᓴᐅᑏᑦ 

ᐊᙳᑎᓯᒪᔪᑦ.  

 

ᐊᒻᒪᓗ ᓇᓗᓇᐃᖅᓯᔪᓐᓇᖅᖢᖓ ᖃᐅᔨᓴᐃᖃᑦᑕᖅᑐᒍᑦ ᐃᒥᕐᓂᑦ ᓴᓗᒻᒪᖅᓴᐃᓂᖅ ᐊᒻᒪᓗ ᓴᓗᒻᒪᖅᓴᐅᑎᓂᒃ 

ᐃᓚᐅᖅᑐᖅᑕᐅᖃᑕᕐᓂᖏᑦ ᐃᒥᑉ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᕐᓗ ᐃᓚᒋᐊᕈᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ ᑕᐃᒫᒃ ᑕᐃᒪᐃᓐᓂᐊᕐᓂᕋᕐᖓᑦ ᒥᓂᔅᑕ. ᐊᒻᒪ ᐅᖃᖅᑏ, 

ᓂᓪᓕᐅᔾᔪᑎᒋᕕᐅᑎᔅᓯᒪᒐᒃᑯᐃᓛᒃ ᐃᓕᐅᖅᑲᐃᒋᐊᖃᕐᓂᕆᓕᖅᑕᕗᑦ ᐋᖅᑭᒍᑎᔅᓴᐅᓂᐊᖅᑐᓂᑦ ᓄᓇᕗᒻᒥ 

ᐃᒥᓕᕆᓂᕐᒧᑦ. ᐱᐅᒍᓐᓃᑲᓪᓚᔅᓯᒪᒻᒪᑕ. ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓂᒡᒎᖅ $250-ᒥᓕᐊᓐᓂᒃ ᑮᓇᐅᔭᓂᑦ 

ᒐᕙᒪᑐᖃᒃᑯᓐᓂ ᐱᒍᓐᓇᓂᕐᖓᑕ ᐃᒥᖅᑕᕐᕕᓕᐅᕈᑎᔅᓴᓂᑦ ᐊᒻᒪ ᐃᒥᓕᕆᔾᔪᑎᓄᑦ ᐋᖅᑭᒋᐊᕈᑎᔅᓴᓂᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᖃᓄᐃᓕᖓᓕᕐᒪᖔᖅ ᐃᖃᓗᐃᑦ ᓄᓇᓕᐸᐅᔭᖓᑕ ᑲᑎᒪᔨᖏᓐᓂᑦ 

ᐱᓕᕆᖃᑎᒋᓂᕆᓯᒪᔭᖏᓐᓂᑦ ᑐᑭᒧᐊᒍᑎᔅᓴᓄᑦ ᐸᕐᓇᐅᑎᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑐᓴᖅᑕᐅᑎᑕᐅᔪᔪᖅ 

ᓄᓇᓕᐸᐅᔭᒃᑯᑦ ᐃᒥᓕᕆᔾᔪᑎᖏᓐᓄᑦ ᑐᙵᓱᑦᑎᓪᓚᕆᔪᔭᕗᑦ ᓄᓇᕗᒻᒧᑦ.  

 

ᐱᓕᕆᕕᒐ, ᐅᖃᖅᑏ, ᐱᓕᕆᖃᑎᖃᖅᐸᑦᑐᒍᑦ ᐃᖃᓗᐃᑦ ᓄᓇᓕᐸᐅᔭᒃᑯᖏᓐᓂ ᐊᓯᖏᓐᓂᓪᓗ ᕼᐋᒻᒪᓚᐅᔪᓂᑦ 

ᐱᓕᕆᖃᑎᖃᐃᓐᓇᖃᑦᑕᖅᑐᒍᑦ. ᐃᖅᑲᓇᐃᔭᖅᑎᕗᑦ ᖃᐅᔨᒋᐊᖃᑦᑕᓲᑦ ᐊᔾᔨᒌᙱᑦᑐᓂᑦ ᐊᑭᑐᔪᖅᑐᕈᑎᔅᓴᓂᓪᓗ 

ᐊᑭᑐᔪᖅᑖᕆᐊᓕᖏᓐᓂ ᐃᒥᓕᕆᔾᔪᑎᑖᕆᐊᓕᖏᓐᓂᓪᓗ. ᑕᐃᒫᒃ ᐅᖃᖃᑎᒌᓐᓇᖃᑦᑕᓂᐊᖅᑕᕗᑦ ᑕᒪᒃᑯᐊ 

ᐊᑲᐅᙱᑦᑐᐃᑦ ᓄᖑᔾᔫᒥᑎᒐᓱᐊᕐᓗᒋᑦ ᐃᒥᖏᓪᓗ ᓈᒻᒪᖁᓪᓗᒋᑦ ᓄᓇᓕᖏᖕᓄᑦ ᐊᒻᒪᓗ ᐱᐅᖁᓪᓗᒋᑦ 

ᐃᒥᕋᔅᓴᐅᓗᑎ ᑭᒃᑯᓕᒫᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐱᕕᖓ ᓄᖑᒻᒥᒻᒪᑦ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᒃᑯᑦ ᐊᐱᖅᓱᖃᑦᑕᕐᓂᖅ ᐅᐃᒍᒋᐊᕈᒪᓪᓗᒍ ᑐᒃᓯᕋᖅᐳᖓ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᐊᖏᖅᑕᐅᒍᒪᔫᒐᓗᐊᖅ ᐅᐃᒍᒍᒪᓪᓗᓂᐅᒃ 

ᐊᐱᖅᓱᕐᓇᖅ. ᐋᒡᒑᖅᑕᐅᕚ? ᐋᒡᒑᖅᑐᖃᖅᑐᖅ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐊᓂᒃᑳᖏᑦ. ᑲᑎᒪᔾᔪᑎᒃᓴᖅ 13. ᑎᑎᖅᑲᓂᑦ 

ᓴᖅᑭᖅᑎᐅᓂᖏᑦ. ᒥᓂᔅᑕᕆᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 283 - 6(2): ᖃᑕᖑᑎᒌᑦ ᐱᓂᓪᓗᖃᑦᑕᖅᑐᓄᑦ ᐊᑯᓐᓂᖏᓄᑦ ᒪᓕᒐᐅᑉ 2022-23 

ᐊᕐᕌᒍᒧᑦ ᐅᓂᒃᑳᓕᐊᖏᑦ (ᓄᑕᕋᖅ) 

 

ᐊᖓᔪᖅᑳᖅ ᑭᐊᕋᓐ ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᑉᐳᖓ ᓴᖅᑮᒋᐊᔅᓴᖅ ᐃᓚᒌᑦ 

ᐋᓐᓂᑎᑦᑎᖃᑦᑕᓂᕐᒧᑦ ᒪᓕᒐᖓᓂᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖓ 2022-2023-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂᑦ ᓴᖅᑭᖅᑎᕆᓂᖅ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ. 

ᐃᓕᓴᕆᕙᕋ ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅ ᒪᓕᑭ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 036 - 6(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᑲᑦ, ᒪᐃ 31, 2024, ᐆᒥᖓ 

ᐱᒋᐊᖅᑎᑦᑎᓛᕋᒪ:  

 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᕿᑭᖅᑖᓘᑉ ᓂᒋᐊᓄᑦ, ᒪᓕᓪᓗᑎ ᑎᑎᕋᖅᓯᒪᓂᖏᓐᓂ 

ᒪᓕᒐᖅ 3, ᑖᓐᓇ ᑲᑎᒪᕐᔪᐊᕐᕕᒃ ᐃᓱᓕᑉᐸᑦ ᒫᓐᓇ ᐃᔅᓯᕙᓂᕆᔭᖓᓂ ᓄᖅᑲᖓᓛᕐᖓᑦ ᑎᓴᒻᒥᖅ, ᐅᑐᐱᕆ 24, 

2024-ᕈᕋᓱᓐᓂᖓᓂ.  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. ᖃᐃᔨᒃᑲᐃᔾᔪᑏᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖏᑦ 

ᓯᕗᓪᓕᖅᐹᒥ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ ᑕᒪᓐᓄᑦ ᒪᓕᒐᒃᓴᓄᑦ 

ᐊᓯᖏᓂᓪᓗ ᐃᓱᒪᖅᓴᖅᓯᐅᕐᓂᖏᑦ. ᐱᓕᕆᐊᔅᓴᖃᙱᒻᒪᑕ ᑲᑎᒪᔨᕋᓛᓂ. ᑲᔪᓯᙳᓱᒃᑲᒪ 22-ᒧᑦ. ᑲᑎᒪᔾᔪᑎᒃᓴᖅ 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᓂᐊᖅᑐᐃᑦ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 4:15 ᐅᓐᓄᓴ, 

ᓇᓄᖅ ᑲᑎᒪᕕᖓᓂ.  

 

ᑲᑎᒪᔾᔪᑎᒃᓴᐃᑦ ᒪᐃ 30: 

 



ᐱᖓᑦᓯᖅ, ᒪᐃ 29, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᕐᔪᐊᕐᕕᒃ ᑎᓴᒻᒥᕈᕋᓱᓐᓂᖓᓂ, ᒪᐃ 30, ᒪᑐᓯᒪᓂᐊᓕᕐᒥᔪᖅ 1:30 ᐱᒋᐊᒃᑲᓂᓛᕐᓗᑕ 

ᑕᐃᑲᓂ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:56ᒧᐊᖅᑎᓪᓗᒍ



 

 

 


